
SATOE KAGEMPERAN D
THAY GOAN.

Orangorang dalem kantoornja soenboe di iboe
kota provincie Thay-goan, pada satoe pagi djadi sanget
riboet, bebrapa banjak oppas politie dan soldadoe
pengawal dari itoe kantoor oendjoek roepa jang
bingoeng dan takoet, sedang satoe djoli kabesaran
tikoan dari district Thay-goan poen kaliatan ditaro
di empernja itoe kantoor; sedang bebrapa oppas
politie dari tikoan terseboet, lagi berkoempoel bitjara
sama itoe kawanan oppas politie dan soldadoe pe-
hgawal dari kantoornja soenboe.

Apatah jang soeda terdjadi, makanja itoe orang-
orang dalem kantoornja soenboe djadi begitoe bingoeng
dan kaiakoetan? Boewat mendapet taoe hal ini, ma-
rilah kita persilahken pembaija masoek ka roewangan
tetamoenja itoe soenboe, di mana ia djoestroe mene-
rima koendjoengannja tikoan dari district Thay-goan,
jang dateng mengadep atas iapoenja panggilan.

Dalem kamar terseboet ada berdoedoek saorang ting-
gi besar, kira beroemoer ampir anampoeloeh taon, tapi

SATOE KAGEMPERAN D
THAY GOAN.

Orang orang dalem kauntoornja soenboe di iboe
kota provincie Thay-goan, pada satoe pagi djadi sanget
riboet, bebrapa banjak oppas politie dan soldadoe
pengawal dari itoe kantoor oendjoek roepa jang
bingoeng dan takoet, sedang satoe djoli kabesaran
tikoan dari district Thay-goan poen kaliatan ditaro
di empernja itoe kantoor; sedang bebrapa oppas
politie dari tikoan terseboet, lagi berkoempoel bitjara
sama itoe kawanan oppas politie dan soldadoe pe-
hgawal dari kantoornja soenboe.

Apatah jang soeda terdjadi, makanja itoe crang-
orang dalem kantoornja soenboe djadi begitoe bingoeng
dan kaizkoetan ? Boewat mendapet taoe hal ini, ma-
rilah kita persilahken pembaija masoek ka roewangan
tetamoenja itoe soenboe, di mana ia djoestroe mene-
rima koendjoengannja tikoan dari district Thay-goan,
jang dateng mengadep atas iapoenja panggilan.

Dalem kamar terseboet ada berdoedoek saorang ting-
gi besar, kira beroemoer ampir anampoeloeh taon, tapi

iapoenja roman masi tinggal gaga, dan tjoema sedikit
bagian iapoenja ramboet jang berobah mendjadi daoek,
sedeng iapoenja paras moeka oendjoek sikep bengis,
bibirnja tipis, sorot matanja berapi, teroetama itoe
waktoe djoestroe ia lagi sanget goesar, hingga kaliatan-
nja seperti satoe matjan jang lagi aoes sama darah
dan sabagi satoe srigala jang lagi kalaparan, hingga
iapoenja koemis baoeng dan djenggot kambing jang
masi item, kasar dan gompiok, kaliatannja pada ber-
diri laksana doeri-doerinja satoe landak jang lagi
berhadepan sama iapoenja moesoeh. Inilah Kim Boen
Hong, soenboe dari Sansee, saorang bangsa Boan
toeroenan bangsawan, jang diangkat ka dalem itoe
djabatan perloenja boewat mengintip gerakannja
bangsa Han.

Di sebrangnja, di tempat doedoek peranti tetamoe,
ada berdoedoek satoe jang orang jang toeboenja ketjil dan
koeroes, oemoernja kira-kira ampatpoeloeh taon lebih,
di -antara bibirnja jang tipis ada toemboe bebrapa
lembar koemis koeloep, warna iapoenja bibir biroe
dan moekanja poetjep dan koening, hingga dengen
gampang lantas bisa dikatahoei bahoewa ia ada satoe
pemadatan. Sepandjang waktoe Kim soenboe bitjara
dengen soewara keras dan sengit, ia oendjoek roepa kata-
koetan dan koentjoep, kaloe itoe soenboe jang djadi
samingkin sengit sembari mengebrak-gebrak medja, ini
orang lantas bubanuku dari tempat doedoaknla sembari
menekoek sabelah Iodoetn;a dengen mengoetjapken
perkatahan jang menerima salah dan minta dikasianin.
Ini pemadatan boekan laen dari Sie Kan Hiong, tikoan
dari district Thay-goan.

»Akoe kasi kaoe tempo tiga hari boewat bisa
dapet tangkep itoe pemboenoeh,* kata Kim soenboe
dengen soewara bengis, ,dan kaloetida bisa, hati-hati,

kaoe moesti menanggoeng semoewa kasalahannja dan
akoe aken kasi advies pada pamerentah di Pakkhia
boewat petjat kaoe poenja djabatan.‘

Sahabisnja berkata begitoe, Kim Boen Hong ber-
bangkit dari tempat doedoeknja sebagi tanda jang itoe
pembitjarahan soeda sampe di achirnja dan mengge-
bos soepaja itoe tikoan berlaloe.

Sedang Sie Kan Hiong poen boeroe-boeroe ber-
bangkit sembari membongkokin badannja dan menjang-
goepin prentahnja itoe chef. Kamoedian ia tekoek lagi
sabelah ‘loetoetnja sembari berpamitan, dan itoe
soenboe anterken fetamoenja sampe di moeloet pin-
foenja itoe roewangan tetamoe, manggoetken kapalanja
sedikit dan teroes masoek kadalem.

Sie Kan Hiong tikoan, dengen iapoenja djoli kabe-
saran balik poelang ka kantoornja. Kaloe baroesan di
hadepannja itoe socenboe ia koentjoep dan. tekoek
sabelah loetoetnja, sekarang sasampenja dalem iapoenja
kantoor sendiri lantas sadja berobah sebagi saorang

. jang sanget berbedahan sama jang tadi. Sekarang ia

oendjoek kabengisannja terhadep pada iapoenija oppas-
oppas - politie, roepanja boeat lampiasken iapoenja
amarah jang dari satadian ia moesti tahan koetika ia
menerima nistahannja iapoenja chef, jang perlakoeken
ianja tida berbeda sebagi satoe boedak belian.

la prentahken oppasnja panggil mengadep iapoenja
kapala politie, tida antara lama kamoedian itoe kapala
politie soeda berloetoet dihadepannja iapoenja medja
kabesaran.

»Tay-loya memanggil padakoe,” kata ia, ,belon
taoe maoe ada prentah apa?”

Sie tikoan lantas gebrak iapoenja medja dan ber-
seroeh: ,He, Kwee Liang, kaoe mendjadi kapala po-
litie melakoeken pekerdjahan apa sadja, sampe kadja-

dian pendjahat bisa inemboenoeh pada soenboe taydijin
poenja kongtjoe, tapi kaoe sama sekali tida mendapet
taoe satoe apa?”

nAkoe memoehoen soepaja toaloya soeka koe-
rangken toaloya poenja ksgcesaran,” saoet itoe
kapala politie, Kwee Liang, jang mendjadi sanget
kaget koetika mendenger itoe omongan, ,kamoedian
kasi faoe bagimana doedocknja perkara  dengen
djelas, soepaja akoe bisa lantas bikin pengoesoetan.
ltoe  kadjadian sekali poen tida bisa disangkal
akoe telah bersalah lantaran koerang preksa, tapi
kaloe satoe pendjahat jang soeda brani melakoe-
ken pemboenoehan di kantoornja soenboe taydijin,
dengen tida dikatahoci oleh oppas oppas politie dan
soldadoe pengawal di sana, jang djoemblahnja begitoe
banjak, akoe rasa zkoe poenja kasalahan masi tida
terlaloe besar, kerna akoe poen tida berada di sitoe,
di tempat terdjadinja itoe pemboenoehan.”

Sie Kan Hiong poen memang taoe bahoewa iapoe-
nja kapala oppas politie tida boleh terlaloe dipersalah-
ken, tapi ia sengadja berboewat begitoe, meloeloe
maoe lampiaskan iapoenja kagoesaran lantaran soeda
kena dimaki-maki oleh iapoenja chef.

»Hm! kaoe brani oetjapken itoe perkatahan ! akoe
maoe liat kaloe kaoe poenja kapala bisa tinggal tetep
di atas kaoe poenja leher,” kata itoe tikoan dengen
sengit. ,Soenboe taydjin kasi akoe tempo tiga hari
boewat menangkep pada itoe pemboenoehnja iapoenja
kongtjoe, dan sekarang akoe kasi kaoe tempo doewa
hari boewat menangkep pemboenoeh terseboet. Kaloe
sadja liwat tempo satoe djam sadja, awas, kaoe poenja
pantat aken dikasi adjar kenal sama toengket,

Kwee Liang merasa bahoewa iapoenja chef berla-
koe tida adil padanja lantaran maoe lampiasken ia-

poenja napsoe amarah, jang disebabken ia sendiri
telzh kena didamprat dan digoesarin oleh soenboe,
maka ia mengarti bahoewa tida ada goenanja boewat
membantah itoe chef poenija omongan, hanja lebih
baek ia menanjaken doedoeknija itoe pemboenoehan,
soepaja ia bisa goenaken sabagi dasar boewat pe-
ngoesoetan.

nAkoe harep toaloya soeka memberi ma’af atas
akoe poenja kalantjangan tadi,“ kata ia; ,tapi dari se-
bab akoe masi belon tace doedoeknja itoe perkara
pemboenoehan dengen betoel, maka akoa memoehoen
soepaja toaloya soeka memberi katerangan jang djelas,
agar akoe bisa goenaken sabagi dasarnja penjelidikan;
sedang itoe tempo jang ditetapken oleh soenboe tay-
djir, sabetoelnja ada terlaloe pendek, maka biar bagi-
mana djoega akoe harap soepaja toaloya soedi minta
tempo jang lebih pandjang.*

ltoe tikoan keroetken halisnja sembari mengaloe-
warken soewara dari idoeng,

»Perkara minta tempo lagi pada soenboe taydiin
akoe rasa tida goena,“ kata ia, ,sebab ia merasa sa-
ngat moerka atas terdjadinja itoe perkara; sedang
doedoeknja perkara akoe telah dikasi taoe oleh soen-
boe taydjin kira.kira begini: Tadi pagi, satoe boedjang
prampoewan jang melajanin pada Kim kongtjoe, koe-
tika dateng tengok apa madjikan moedanja soeda
bangoen atawa belon, fernjata pintoe kamarnja reng-
gang sedikit. Itoe boedak prampoean lantas boeroe-
boeroe balik kombali ka dapoer boewat mengambil
€r panas goena menjediaken aer tjoetji moeka, kerna
ia anggap madiikan moedanja soeda bangoen. Tapi
koetika ia balik kombali sama satoe tahang aer panas,
dan menoenggoe di loewar kamar bebrapa lamanja,
tida kadengeran gerakan apa-apa di dalem kamar,

pAchir-achir itoe boedak prampoewan mengetok
pintoe; tapi dari dalem kamar tida kadengeran penja-
oetan satoe apa. Blakangan itoe boedak prampoewan
djadi sangat heran dan teroes menoelak itoe pintoe
jang memangnja soeda renggang ; tapi dengen lantas
ia menampak saloe pemandangan jang sangat ngerih,
di atas pembaringan ada menggletak Kim kongtjoe
dengen perloemoeran darah, dan tida bergerak. Soeda
tentoe sadja itoe boedjang djadi sangat kaget dan
katakoetan, sembari berlari-lari ia bertreak mengasi
taoe itoe kadjadian. Dalem sakedjapan mata sadja
orang banjak dateng berkroemoen, malah Kim taydijin
sendiri poen dateng ka iloe kamar, begitoe poen ia-
poenja istri din poetra jang kadoewa.

»lernjata Kim kongtjoe poerja kapala soeda poe-
toes lantaran terpanggal oleh barang tadjem. Di atas
medja ada terdapat satoe badi-badi jang ditantjapken
dengen memanggang satoe kertas. Koetika itoe badi-
bad: ditjaboet dan kertas terseboet dipreksa, ternjata
ada toelisanuja jang berboenji begini :

»Kim Koei Goan :.da satoe manoesia boesoek, kedjam
dan berboewat sewenang-wenang dengen mengandel
pada pengaroeh ajahnja jang berpangkat soenboe.
Bebrapa banjak kadjahatan jang ia soeda lakoeken,
itoelah soeker boewat ditoetoerken satoe per satoe,
dan sabagi tionto kita maoe oendjoek tiga perkara
jang terdjadi paling blakang ini. Pertama, pada sate-
ngah boelan berselang, Kim Koei Goan telah rampas
anak prampoewannja.Thio Wie Djoe, satoe pendoe-
doek di Lioe-sian-foen, tapi lantaran itoe gadis ada
soetji dan berhati keras, tida maoe, kasiken dirinja di-
perkosa dan di tiemarken kahormatannja, laloe toesoek
iapoenja tenggorokan sendiri sama satoe goenting
sampe mendjadi mati; kadoewa ia soeda merampas

satoe taman jang dinamaken Lioe Tjhoen Wan, milik-
nja Goei Kee Ho, satoe pendoedoek hartawan di ini
kota, dan soeroean orang-orangnja poekoelin Goei
Tjeng Boe, anak lelakinja itoe eigenaar taman Lioe
Tjhoen Wan, koetika dateng bikin protest atas itoe
perboewatan sewenang-wenang, hingga mendapat
loeka-loeka berat jang ampir sadja membinasaken
djiwanja.

,Katiga, Kim Koei Goan telah pitenah satoe sioe-
tjay sabagi perampok dengen bersakongkol sama ti-
koan dari district Thay-goan, dan itoe sioetjay jang
bernama Oei Boen Khi, lantaran tida tahan sama sek-
sahan terpaksa mengakoe mendjadi kontjonja itoe pe-
rampok, hingga dipoetoesin hoekoem boenoeh dan
sekarang tjoema menoenggoe moesim rontok bakal
mendjalanken hoekoemannja itoe. Ternjata Kim Koei
Goan maoein istrinja itoe sioetjay jang eilok, maka
sengadja telah diatoer itoe pitenahan. Ini hal bisa ter-
njata sama satoe oeroesan laen. QOei sioetjay koetika
berada dalem tahanan, didatengin satoe orang tida
dikenal, jang mengakoe maoe kasi pikiran pada itoe
sioetjay agar bisa mendapat kaslametan; tapi ternjata
itoe orang kasi advies soepaja itoe sioetjay tjereken
sadja istrinja bila ia ingin slamat djiwanja. Oei Boen
Khi mengarti orang maoein istrinja, laloe djadi sangat
goesar dan maki-maki pada itoe orang tida dikenal.

»Ini hal blakangan didenger oleh istrinja itoe
sioetjay, dengen betoel dan pinter sekali ia lantas me-
lariken dirinja ka laen tempat. Didoega ia hendak per-
gi ka Pakkhia boewat madjoeken pengadoean pada
pengadilan paling tinggi. Hal mana roepanja soeda
membikin iboek djoega pada Kim Koei Goan, laloe
soeroean orang-oranguja pergi menjoesoel, dan achir-
nja bisa dikatemoeken di bilangan Tiet-lee, dengen

fida banjak rewel lagi it jonja sioetj i

dan gibawa balik ka Thc;; égg:].!a ity oo, i
. »Beroentoeng pada sabelonnja itoe njonja sioe-
tjay bisa dibawa ka kota Thay éoan, di n{g::g:zhs;c:'»
djalanan soeda dikatemoeken oleh kita, jang laﬁlas
memberi perioeloengan pada itoe njonja sioeﬁay' se-
deu_g orang-orangma Kim Koei Goan, jang lérdiri
dari anem orang, semocwarnja kita tawan dan keren
dalem satoe gredja toewa dengen kaki tangan tering-
koes, gredja mana terletak di baw h kaki goenoeﬁg
Tjhe-keng-san, dekat Tjhz-keng-kwan. Dari itoe njon'ga
sioetjay kila telah dapat segala katerangan atas e]r-
boewatannja Kim Koei Goan, jang terkoetoek ':(a

moedian kita selidikin lagi hal ichwalnja itoe ‘kOIIg:
Epe :doer}g poetih pada pendoedoek di Thay-goan

iau;.cg)g?_akga b;sa mendapet katerangan jang djeiag atas
dz!n ka]djalfftis. perboewatan jang sewenang - wenang

»Begitoelah, kita lantas ambil djiwanja Kim Koei Goan
sabagi hoekoeman jang satimpal atas iapoenja kadosa-’
han-kadosaha; berbareng dengen itoe, kita 10eloengi
djoega Oei Boen Khi dari pendjara, soepaja djangan
sampe terhoekoem dengen zonder dosa. Pada semoea
ambtunaar dalem kota Thay goan dikasi inget .soepaja
memegang marika poenja kawadjiban dengen adil dan
menoeroet  boenjinja oendang oendang negri, kaloe
sadja ia orang tida maoe rasaken Kita orang  poenja
go]olégolok jaitg tadjam.“ i
»Begitoelah boenjinja itoe soerat jan

oleh itoe badi-badi di atas itoe mgdjag. tgzga;:\gggglg
Boen Khi Ja'g sveda dipindahken di dalem pendjara
kantoor iihoe, dengen sasoenggoenja djoega telah
linjap, tentoelah ditoeloengin oleh itoe tiga pendjahat
jang seboet dirinja Sam Hiap Kek. Sekarang soen-

boe taydjin kasi tempo padakoe tiga hari lamanja
boewat menangkep pada itoe pendjahat-pendjahat
jang seboet dirinja Sam Hiap Kek, dan akoe kasi
kaoe tempo doea hari. Kaloe sadja dalem tempo doe-
wa hari kaoe tida bisa dapat tangkep itoe pendjahat-
pendjahat, kaoe moesti hati-hati sama kaoe poedja
pantat djangan sampe koelitnja djadi petjah.“

Kwee Liang mendjoera sembari membentoerken
kepalanja di atas djoebin.

 Harap toaloya poenja ma'af dan balas-kasian
padakoe,“ kata ia, ,itoe tempo doewa hari sasoeng-
goenja ada terlaloe pendek, biar bagimana djoega
akoe me=moehozn soepaja toaloya soeka minta tempo
jang lebih pandjang sedikit pada soenboe tavdjin.”

Perkara minta tempo ada gampang, kaloe sadja
soeda sampe temponja jang ditentoeken kaoe masi
belon bisa dapat tangkap itoe pendjahat-pendjahat,”
kata Sie Kan Hiong dengen soewara bengis; ,dan
sekarang kaoe moesti lantas moelai bakerdja, tapi
djangan memboewang tempo pertjoema dengen
omong kosong sadja.“

Kwee Liang tida brani mendesak lebih djaoe,
hanja mendjoera lagi satoe kali dan teroes berbangkit
dan berlaloe dari hadepannja iapoenja chef.

Sasampenja di loewar Kwee Liang lantas panggil
koempoel iapoenja orang-orang politie sabawahannja
boewat bermoefaketan atas tindakan jang perloe moesti
diambil berhoeboeng dengen itoe perkara pemboe-
noehan,

,Bagimana kaoe pikir, losam ?“ menanja Kwee
Liang pada sala-satoe kawannja koefika ia menoe-
toerken sampe di achirnja, itoe hal jang baroesan ia
telah dapat denger dari iapoenja chef.

»Kaloe menoeroet akoe poenja pikiran,“ saoet
itoe orang politie jang diseboet losam, siapa sabetoel-
nja bernama Nio Hin, dan dari sebab ia ada anak
jang roentoenannja katiga, oleh kawan-kawannja dise-
boet losam, ,ini perkara terang sekali dilakoeken oleh
tiga orang jang ilmoe silatnja sanget tinggi, sedeng
itoe nama seboetan ,Sam Hiap Kek*, rasa-rasanja
akoe soeda perna denger orang soeka seboet di kala-
ngan kang ouw, tjoema sadja, djika benar ada marika
itoe, sasoenggoenja boekan ada satoe pakerdjahan
enteng bagi kita orang, ja, malah, boekannja akoe maoe
apesin diri kita sendiri, kita orang sama sekali fida
ada pengharepan boewat menangkap pada marika itoe.“

»Iaoe ini selamanja soeka bitjara dengen menge-
den sadja,“ kata Kwee Liang sembari terlawa, ,bitja-
ralah jang djelas dan tandes, biarpoen kita boekannja
itoe orang-orang poenja tandingan, toch kita bisa
berdaja-oepaja sampe kita poenja maksoed bisa ka-
sampean, asal sadja kitasoeda taoe terang pada siapa
kita berhadepan.“

»Kaoe poenja omongan memang ada benar djoega,”
saoet Nio Hin, .tapi kaloe kaoe socda taoe siapa
adanja marika itoe, boleh djadi kaoe tida nanti bitjara
dengen enak lagi seperti baroesan. Menoeroet apa jang
akoe denger dari kalangan kang-ouw, orang orang
jang terkenal dengen nama pedengan Sam Hiap Kek,
jalah tiga djago silat di bilangan Tektjioe, sala-satoe
district dari ini provincie di dekat tapel wates Holam.
Barangkali kaoe soeda perna denger itoe iiga djago
silat di Sam-kiat-tjoen, Kwee toako ?¢

Kwee Liang djadi sanget terkedjoet koetika men-
denger itoe nama kampoeng Sam-kiat-tioen diseboet.

»Oh, kiranja iaorang jang kaoe maksoedken !¢
kata ia achir-achir sembari mengelah napas. ,Tida

kaloe kaoe bilang ini oeroesan sanget
:?;I:t?e.rms:;n’ kita orang tida harepan sama sekali
boewat menangkep pada itoe pend;ahat-i‘J‘end]ahat jang
tersangkoet ‘dalem ini perkara boenoeh. A

Sahabisnja berkata t?egltoe beroelang-oelang ia
golengken kapala sembari mengelah napas.

,He, mengapa sih kaoe orang herdoew? Ian_tas
sadja n.endjad: koentjoep koetika mendenger m.)eh%:a’
pendjahat ada itoe djago-djago s:l_at dan_?a n’ll-klela_ll-'t|oen.
menanja sala-satoe kawan sadjabatnja Nio in.

Nio Hin mengawasin pada itoe 'kaw.an'sad;?bat
jang bikin itoe pertanjahan, dan ternjata ia itoe :_edr?-
nama Mo Pa, saoranﬁ sombong chan tjerobo, tapitida

empoenjai kagoenahan satoe apa.

y giauv!ur-Mo,gkaoe ini sabagimana biasa ada saorang
tjergbo jang soeka memandang enteng perkara besslalr,El
kata ia achir-achir. ,Roepanja kaoe belon"taqe Slalzii
adanja itoe tiga djago silat dari Sam-kmt;:{]oenma
di bilangan district Tektjioe. Apa kaoe soeH_a p;z“
denger djoega namanja See Pok Sam Tay la!:a ?
Soeda perna denger djoega, saoet Mo Pa jang
bertabeat sombong dan tida maoe kam'kema:rg kago-
blokannja; ,tapi mengapa kaoe menan]gken: :
- ,Roepanja kaoe tida iaoe't?etqel siapa_jang Iatgf
dibitjaraken, maka kaoe bisa bikin itoe mauelljnI pel: ae
njahan dengen enak sadja! Sekirang baek :1*‘11 ?booel
terangken siapa adanja itoe orang-orang jang dise
See Pok Sam Tay Hiap: jang paling toewa belmak"":a:
Phoa Kiat San, dengen mendapet nama d}oeoKe d(;
Soei-siang-piauw, jang kadoewa-bertlgnlaDQQe (r)illic?l
Han, dan jang katiga bernama Tjoe TIEEt II"'miiiara
. tinggal berkoempoel di Sa}m-kiai-l]oen sabagi b?(f«roe
kiatpay dan djoega sabagi soedara dari satoe goeroe,




R L

sebab iaorang sama-sama ada moerid dari pergoe-
roean silat di Ngo-tay-san.

,Pada bebrapa taon berselang, ia orang soeda
perna bikin riboet di kota Pakkhia, hingga menerbit-
ken kagemperan besar, berhoeboeng dengen oeroesan-
nja tjongtok di Tiet-lee jang berlakoe sawenang-we-
nang terhadep pada rahajat. laorang soeda bisa masoek
kaloewar ka dalem astana keizer dengen Jaloeasa,
sékali poen itoe waktoe ada dibikin pendjagahan keras
oleh bebrapa banjak soldadoe pengawal Kim-wie-koen,
jang terdiri dari bangsa Boan dsn Mongol dan terke-
nal iaorang poenja kapandean silat dan kagagahan;
tapi toch sama sekali tida berdaja boewat menangkep
pada marika itoe.

,Achirnja pamerentah djadi kawalahan dan preksa
perkaranja itoe tjongtok dari Tiet-lee, ternjata memang
itoe tjongtok banjak sekali kasalahannja, hingga ia
terpaksa moesti dipetjat dari djabatannja. Moelai dari
itoe waktoe tida ada lagi orang jang dateng menga-
doek ka dalem kraton, sedang siapa adanja itoe orang-
orang poen tida kataoean, salaennja itoe nama Sam
Hiap Kek jang terdapat dalem marika poenja soerat-
soerat peringetan. Tjoba kaoe pikir sadija, djika iaorang
bisa masoek kaloewar dengen laloewasa di kraton
keizer jang terdjaga keras oleh pasoekan pengawal,
apatah kaoe ada itoe kemampoean boeat menangkap
pada iaorang ?“

Sekarang gilirannja Mo Pa djadi kaget dan koen-
tjoep, kerna ia poen soeda perna denger itoe kedjadian
jang sanget menggemperken di kota radja pada bebrapa
taon berselang ; tapi dasaran ia ada saorang sombong
dan soeka boeka moeloet besar, sekali poen dalem
hatinja merasa takoet, toch tida oeroeng ia poeter

ey [ T

haloean ka laen djoeroesan boewat menoetoepin iapoe-
nja kagoblokan.

,Kaloe tida orang merasa tida sanggoep boewat
menangkep pada jaorang,* kata ia, toch kita bisa
minta bantoeannja pasoekan balatentara negri. Akoe
tida maoe pertjaja djika iaorang bisa melawan pada
satoe pasoekan negri jang berdjoembla besar dan
bersendjata lengkep.”

, Tapi boewat gerakin satoe pasoekan balatentara
goena menangkep orang, itoelah ada perkara besar,
jang perloe mempoenjai alesan koewat dan boekti-
boekti jang terang,” kata Kwee Liang, jang dari sata-
dian tinggal boengkem sadja; ,sedeng kita poenja
sangkzhan atas dirinja itoe tiga orang, meloeloe dida-
sarken atas doega-doegahan jang tida mempoenjai
boekti apa-apa. Dengen begitoe, tjara bagimana kita
bisa minta digerakin pasoekan balatentara boewat
menangkep pada marika itoe, jang tjoema terdiri dari
tiga orang sadja?’

,Abis, sekarang bagimana kita moesti bakerdja ?”
menanja Mo Pa.

,Kaloe menoeroet akoe poenja pikiran,” kata Kwee
Liang, ,sekarang kita moesti lebih doeloe bikin penje-
Iidikan di i kota, barangkali sadja kita bisa katemoe-
ken itoe tiga orang gaga, jang boleh djadi masi belon
balik poelang ka marika poenja tempat kadiaman, dan
djika kita beroentoeng bisa katemoeken pada iaorang,
dengen satjara baek kita minta soepaja iaorang soeka
pasrahken diri, sebab boewat bertempoer dan menang-
kep pada marika, itoelah tida berbeda sebagi djoega
menoenggoe emboen di waktoe tengahari.”

,Tapi dijika iaorang tida soeka pasrahken diri,
bagimana ?”

,Kaloe kita minta pada iaorang dengen segala
karendahan, akoe taoe iaorang tentoe soeka meloe-
loesken,” kata Nio Hin.

yMarilah sekarang djoega kita bagi kita poenja
orang-orang mendjedi ampat  rombongan,” kata
Kwee Liang, ,akoe, losam, Siauw-Mo dan Lie Soe,
masing-masing mengepalai anem orang bikin penjeli-
dikan ka sakiternja ini kota, dengen mengambil satoe
djoeroesan jang terpisa, akoe sendiri ka bagian kota
jang sabelah timoer, Nio losam Kkaselatan barat,
Siauw Mo ka selatan dan Lie Soe ka oetara. Boekan
sadja kita moesti bikin penjelikan di hotel-hotel,
roemah-roemah makan, waroeng-waroeng thee dan
laen-laen tempat oemoem, hanja moesti bikin papreksa-
han djoega ka gredja-gredja dan laen-lacn tempat jang
soenji dan singkoer. Tjoema inget, soedara-soedara,
sekali-kali tida boleh goenaken kakerasan terhadep
marika itoe, kaloe sadja kita ingin berhasil dalem
kita poenja pakerdjahan.”

Itoe orang-orang politie lantas membagi orang-
orang sabawahannja mendjadi ampat rombongan dan
bikin penjelidikan ka sakiternja itoe kota dengen ter-
pentjar.

I,
SAM-KIAT-TJOEN.

0 -

Di sabelah loearnja kota Tek-tjioe ada satoe kam-
poeng jang dinamaken Sam-kiat-tjoen, dalem mana
tjoema mempoenjai_pendoedoek dari tiga koelawarga,
jaitoe koelawarga Phoa, Boe dan Tjoe, siapa soeda
tiga toeroenan berdiam di kampoeng terseboet.

S

Menoeroet katanja orang.orang toewa, itoe figa
koelawarga berasal dari laen tempat, dan koetika ia-
orang dateng katempat terseboet, ada membawa anak
dan istri, salaennja itoe, roeparja iaorang ada mem-
poenjai djoega banjak oewang, sebab ia orang mem-
beli tanah, sawah sawah dan mendiriken roemah-roe-
mabh; kcelawarga Tjoe jang roepanja mendjadi kapala
dari jang laen-laennja, mendiriken roemahnja di
tengah.tengahnja itoe kampoeng, sedeng koelawarga
Phoa di sabelah oetara, dan koelawarga Boe di sabelah
selatan. Tatkala orang orang jang pertama dateng ka
itoe tempat, meninggal doenia, dan harta miliknja
diteroesken oleh marika poenja anak-anak, ternjata
samingkin lama djadi samingkin djaja; tapi biarpoen
iaorang berada dalem kamakmoeran dan kadjajahan,
toch tida satoe aniaranja jang maoe memegang pa-
kerdjahannja negri.

laorang didik anak-anaknja membatia boekoe dan
menoentoet penghidoepan tanie, sedeng di waktoe
senggang diadjarin  djoega ilmoe kapandean silat,
Malah blakangan marika poenja tiga anak-anak, jaitoe
Phoa Kiat San. Boe Kong Han dan Tjoe Tiat Dji,
semoewanja dikirim ka Ngo-tay-san boewat bergoeroe
ilmoe silat pada Pok Ay Hweeshio, jang termashoer
ilmoe silatnja sanget bagoes dan tinggi.

Di waktoe kita poenja riwajat dimoelai, toeroenan
kadoewa dari itoe koelawarga jang mendjadi pendoe-
doeknja Sam kiat-tjoen, tioema katinggalan Tjoe Hok
Sia, ajahnja Tjoe Tiat Dji, jang itoe waktoe soeda
baroemoer ampir anampoeloeh taon,

Phoa Kiat San itoe waktoe soeda beroemoer ampat-
poeloeh taon, Boe Kong Han tiga poeloeh anam
dan Tjoe Tiat Dji jang paling moeda, sebab itoe
waktoe ia baroe sadja beroemoer tigapoeloeh tiga taon,

Kira-kira pada doeapoeloeh taon berselang, ka
dalem itoe kampoeng Sam-kiat-tjoen ada. dateng
satoe hweeshio jang minta derma, dan dengen satjara
sanget kabetoelan itoe hweeshio dateng karoemahnija
Tjoe Hok Sia, jang sangat soeka sama orang perta-
pahan, hingga boekan sadja ia soeka mengasi derma,
malah sosda oendang djoega itoe orang pertapahan
menginep dalem roemahnja, dengen di sediaken satoe
kamar jang bersih dan soenji. Sebab di antara ito-
tiga koelawarga jang mendjadi pendoedoek di Sam-
kiat-tioen, koelawarga Tjoe jang mempoenjai roemah-
roemah besar dan loewas.

Pada satoe hari koetika Tjoe Hok Sia djoestroe
lagi mengadjar ia poenja anak bersilat di soeatoe
lataran roempoet di blakang roemahnja, kaliatan itoe
hweeshio jang minta derma dateng menjamperin,
kamoedian berdiri maliatin di satoe pinggiran. Sapan-
djang waktoe Tjoe Hok Sia bersilat boewat mengasi
tjonto pada anaknja jang diadjar, itoe orang pertapahan
tfjoema meliatin sadja dengen tida berkata satoe apa,
hingga Tjoe Hok Sia anggep sadja jang itoe orang
pertapahan tida mengarti ilmoe silat.

,Bagimana, soehoe, kaliatannja akoe poenja ilmoe
silat,“ menanja ia dengen sembarangan pada itoe
hweeshio.

,Akoe harap kaoe tida mendjadi ketjil hati, sietjoe,
djika akoe bitjara dengen teroes terang, saoet itoe
hweeshio, sebab sietjoe poenja ilmoe silat sekali poen
telah mendapat pimpinannja saorang jang berilmoe
tinggi, toch masi terlaloe tjetek, belon sampe di wates
jang tinggi; maka kaloe digoenaken boewat bertempoer
sama achli silat jang kabanjakan tentoe beroleh ka-
menangan, tapi satoe kali berhadepan sama achli jang
ilmoenjatinggi, tentoe kaoe aken kena dipetjoendangin.“

B Ty

Selamanja Tjoe Hok Sia belon perna denger orang
brani menjela iapoenja ilmoe kapandean bersilat, ma-
lah di antara itoe tiga koelawarga jang mendjadi pen-
doedoek Sam-kiat-tjoen, Tjoe Hok Sia poenja ilmoe
silat jang paling baek, oleh kerna itoe djoega, Phoa
Kiat San dan Boe Kong Han poen disoeroe bergoeroe
pada Tjoe Hok Sia. Bisa dimengarti kaloe itoe waktoe
Tjoe Hok Sia merasa sanget penasaran mendenger
itoe hweeshio menjela iapoenja kapandean ilmoe silat.

»Boen soehoe poenja omongan boleh djadi ada
benar,* kata ia dengen soewara koerang senang,
»iapi apa kaoe bisa kasi oendjoek bagimana roepanja
ilmoe silat jang terlebih tinggi dan bagoes? Hareplah
kaoe soeka mengasi pengadjaran padakoe.“

,Kaloe akoe brani menjela, soeda tentoe sadja akoe
bisa kasi oendjoek kabenerannja akoe poenja omo-
ngan,” saoet itoe hweeshio jang mengakoe bernama
Boen Tjoe Hweeshio dan dateng dari Go-bie-san da-
lem bilangan Soetjoan. ,Tjoema sadja, djika pintjeng
bersilat sendirian sadja, tida aken bisa memboektiken
tentang kadjelekannja sietjoe poenja ilmoe kapandean
silat dan kabagoesannja pintjeng poenja. Oleh kerna
itoe djoega, marilah kita orang tjoba-tjoba bertempoer,
saoepamanja pintjeng tida bisa bikin sietjoe mendjadi
roeboe dalem doewapoeloeh djoeroesan, anggep sadja
pintieng jang kalah dan soeda bitjara besar di hadepan
sietjoe.”

!Tioe Hok Sia itoe waktoe belon tjoekoep ber-
oemoer ampatpoeloeh taon, sekali poen tida bisa
dibandingken sama satoe djedjaka jang darahnja pa-
nas, tapi sedikitnja ia merasa bahoewa dirinja terlaloe
dipandang enteng oleh itoe orang pertapahan, pertama
itoe orang pertapahan dengen lantas sadja soeda
menentoeken jang ia aken beroleh kamenangan, malah

soeda brani menentoeken djoeg jang itoe kamenangan
moesti terdjadi dalem doewapoeloeh djoeroesan ka-
doewa itoe omongan dioetjapken di hadepannja ia-
poenja anak jang mendjadiiapoenja moerid, hal mana
soeda tentoe sadja koerang enak bagi saorang jang
seboet dirinja ada satoe goeroe, maka dengen peng-
rasahan mendongkol ia manggoetken kapalanija.

,Akoe poen satoedjoe boewat kita tjoba bertem-
poer,“ kata ia; ,tapi kepelan dan tendangan tida ada
matanja, maka akoe harep sadja soehoe soeka ma’af-
ken bila sabentar akoe berboeat apaapa jang kasar
dan koerang hormat.”

ltoe hweeshio bersenjoem dan manggoet.

,Pintjeng poen meminta ma’af terlebih doeloe bila
sabentar pintjeng kasalahan tangan kena bikin sietjoe
djadi kadjoengke!,* kataia dengen sabar. ,Na, marilah
sekarang kita boleh lantas moelai.“

ltoe waktoe itoe hweeshio memake teroes iapoenja
djoeba pertapahan jang pandjang dan gerombongan,
sedeng Tjoe Hok Sia saban kali mengadjar anaknja
bersilat, selamanja malepasken iapoenja thungsah dan
memake sadja pakean jang pendek dan ringkes, hingga
membikin Tjce Hok Sia jang angkoeh djadi berpikir :
,Akoe poenja oemoer masi belon tjoekoep ampat-
poeloeh taon, sedeng ini hweeshio soeda limapoeloeh
taon lebih dengen begitoe sadja kita poenja kakoewatan
toeboe soeda djadi tida berimbang ; kaloe sekarang ini
hweeshio memake teroes iapoenja djoeba pertapahan
jang pandjang dan gerombongan hingga membikin
iapoenja gerakan djadi tida begitoe, laloewasa, taro
kata akoe bisa meroeboehken padanja, tentoelah orang
aken kataken akoe tjoerang, kerna akoe poenja lawanan
berada dalem keadahan jang terhalang.*

B

Sasoedanja ia berpikir lantas ia berkata pada itoe
hweeshio : ,,Boen Soehoe, skoe harep kaoe soeka male-
pasken doeloe kaoe poenja djoeba pertapahan,sebab de-
ngen memake djoeba jang begitoe pandjang dan gerom-
bongan, kaoe tida aken bisa bersilat dengen laloewasa,
dan saoepamanja akoe bisa meroeboehken pada kaoe
djoega, tentoe orang aken kataken akoe tjoerang."

ltoe hweeshio golengken kapalanja sembari ber-
senjoem. ] '

,ltoe sama sekali tida ada halangannija,“ kata ia,
,sebab pintjeng memarg soeda biasa bersilat dengen
tida malepasken doeloe pintjeng poenja djoeba.
Marilah, kita lantas moelai sadja.” U

Tjoe Hok Sia sekarang djadi berbalik pikiran dan
anggep itoe hweeshio terlaloe memandang enteng
padanja, maka dengen tida sabaran ia lantas pasang
koeda-koedanja di atas angin sembari berseroeh :
,Nah, kaloe memangnja kaoe sendiri jang maoe ber-
silat dengen tida malepasken djoeba, marilah ! kaoe
boleh moelai doeloe.”

Ini ada menoeroet theorienja orang bertempoer
dalem itoe kapandean silat, barang siapa jang bergerak
dianggep soeda mengindjak kalangan jang berbahaja
sedeng jang menjamboet bisa bergerak dengen meliat
salatan. Roepanja itoe hweeshio poen soeda mengarti
Tjoe Hok Sia poenja maksoed, maka ia bersenjoem
lagi sembari berkata : e

,Kalce siefjoe inginken, baeklah, akoe melantjangin
toewan roemah boewat bergerak doeloean. Sekarang
akoe aken goenaken tipoe pek-tjoa-touw-sin mfanjogiok
pada sietjoe poenja tenggorokan, maka hati-hatilah
melindoengin sietjoe poenja diri.“ ;

Sahabisnja berkata begitoe, itoe hweeshio dengen
tida memasang koeda-koeda lebih doeloe, lantas sadja




=90 —

menoesoek sama lima djeridji tangan kirinja ka djoe-
roesan lehernja iapoenja lawanan dengen gerakan
jang sembarangan. Tjoe Hok Sia lantas anggep ini
h}wee;hlo tentoe ada mempcenjai ilmoe kapandean
silat jang sanget tinggi, makanja ia brani memboeka
moeloet begitoe besar. la tida brani memandang enteng,
dengen soenggoe-soenggoe hati ia menangkis itoe
serangan sama satoe tipoe song-tiap-hoei-boe, lebih
doeloe goenaken tangan kanan boewat menjampok
lawanannja poenja tangan kiri jang menoesoek, ber-
bareng dengen itoe kaki kanannja madjoe satoe tin-
dak ka depan sembari kasi kerdja iapoenja tangan
kirt mendjotos pada lawannja poenja lamboeng kanan.
Inilah ada samatiem tipoe jang paling disoeka dan
diandelin oleh Tjoe Hok Sia, dan seringkali ia soeda
bisa roeboehken moesoehnja dengen tipoe itoe.

Tglp: bagimana iapoenja kaheranan, baroe sadja‘ia-
poenja tangan kanan menjampok, dalem saklebatan sadja
itoe hw.eeshio soeda lontjat ka samping kanannia,
hingga lapoenja djotosan tangan kiri djadi mengena-
ken angin, kamoedian dengen perlahan itoe hwees-
hio goenaken tfangan kanannja menoelak lengannja
Tjoe Hok Sia jang digoenaken boewat menjampok,
hingga dengen tida bisa di tjega lagi Tjoe Hok Sia
djadi sempojongan kakiri dan  ampir sadja ia djato
meloso dengen menjamping, sebab itoe waktoe fangan
kirinja jang mendjotos djadi loepoet, sedang kaki kiri-
nja djadi kosong dan enteng. Dengen begitoe, tidalah

heran kaloe satoe kali ditoelak dari pinggir kanan .

ia lantas djadi sempojongan.

»Apa akoe bilang, sietjoe 7“ berseroeh itoe hweeshio
sembari tertawa. ,Baroe sadja bertempoer satoe djoe-
roesan, ampir sadja kaoe kena dibikin meloso, dan
kaloe baroesan akoe bilang akoe maoe bikin roeboeh

T

kaoe dalem doewapoeloeh djoeroesan, itoelah akoe
menaro harga lebih tinggi dari kaoe poenja ka‘adahan
jang sabetoelnja.”

Tjoe Hok Sia sekali poen merasa sanget goesar
mendenger sindirannja itoe hweeshio, tapi diam-diam
ia akoeh kapandeannja itoe orang pertapahan, sebab
iapoenja gerakan ada begitoe sebat dan tida terdoega,
saoepama kata ia tida bisa bergerak begitoe sebat
seperti kilat, pasti sekali lamboengnja aken dikasi adjar
kenal sama iapoenja djotosan tangan kiri. la mengarti
jang ia moesti berlakoe sabar teroes terhadep pada
saorang jang gerakannja begitoe gesit dan mengarti
baek selak-seloeknja ilmoe silat.

»Ja, tapi toch akoe belon roeboeh, soehoe! kata
ia dengen sabisanja kendaliken iapoenja napsoe
amarah. ,Nanti kaloe dengen sasoenggoenja kaoe
soeda bisa meroeboehken padakoe, baroelah akoe
maoe pertjaja bahoewa akoe poenja ilmoe silat masi
tietek, dan kaoe poenja ada sanget tinggi.”

ltoe waktoe Tjoe Hok Sia soeda bisa tetapken
lagi badannja dan pasang lagi ia poenja koeda-koeda
dengen teger.

,Hajo, moelai lagi, soehoe !“ berseroeh ia.

,Baeklah, sietjoe,” saoet itoe hweeshio. ,Sekarang
pintjeng maoe goenaken tipoe tok-pek-hoa-san men-
djotos kaoe poenja dada, maka kaoe moesti mendjaga
dengen hati-hati sekali.”

Kombali dengen sembarangan itoe hweeshio
mendjotos sama ia poenja tangan kanan ka djoeroesan
dada Tjoe Hok Sia, siapa, lantaran soeda taoe lawa-
nannja bisa bergerak dengen sebat, tida brani sembara-
ngan menangkis dan menjerang lagi seperti doeloean,
maka boeroe-boeroe ia tarik moendoer kaki kirinja dan
membikin menjamping iapoenja badan dengen menga-

dep ka Kkiri soepaja bisa kasi liwat itoe djotosan,
berbareng dengen itoe ia mengangkat kaki kanannija
menendang ka djoeroesan peroetnja iapoenja lawanan,
Tapi, dalem seklebatan sadja itoe hweeshio soe-
da lontjat ka blakangnja Tjoe Hok Sia, tatkala ia
itoe mengangkat kakinja menendang, ia sangga pan-
fatnja Tjoe Hok Sia sama tangan kirinja, lantaran apa
badannja ia itoe djadi terangkat ka atas dengen
gampang, kerna waktoe menendang kaki kanannja
melajang ka atas dan bagian toeboenja jang sabelah
atas poen dojong ka blakang, hingga dengen tida
bisa ditjega lagi kakinja jang sabelah kiri poen djadi
terangkat ka atas dengen badan kadjengkang. Tatkala
itoe hweeshio soeda bisa sangga pantatnja Tjoe Hok
Sia dengen badan terangkat saanteronja, djoestroe
baroe sadja ia maoe lemparken ka depan, Tjoe Tiat
_D]i, meliat ajahnja berada dalem bahaja, sekali poen
itoe waktoe iapoenja oemocr baroe sadja docwa atawa
tigabelas taon, tapi soeda lama diadjarin ilmoe silat
oleh sang ajah, tambahan ia ada mempoenijai kabra-
nian jang sangat besar, boeroe-boeroe ia menjamperin
dan_menendang kadjoeroesan iganja itoe hweeshio.
Boleh djadi Tjoe Hok Sia tida dilemparken soeng-
goesoenggoe, bila iapoenja anak tida dateng mem-
bantoein, dan itoe waktoe lantaran meliat itoe botja
dateng membantoein ajahnja, dan menendang ka
djoeroesan iapoenja iga — biar poen tendangannja
satoe anak-anak, tapi lantaran soeda paham ilmoe silat,
toch tida boleh dipandang anteng — maka itoe hweeshie
boeroe-boeroe lemparken Tjoe Hok Sia ka depan,
berbareng dengen itoe ia lontjat ka blakang buewat
egosin tendangannja Tjoe Tiat Dji, kamoedian dengen
adem ia fjekal kakinja itoe botja jang menendang
sembari diangkat ka atas. Tapi fernjata itoe anak soeda

mendapet pengadjaran jang bagoes, sekali poen kaki
kanannja soeda ditjekal dan diangkat, toch tida ozroeng
ia kasi djalan teroes ia poenja tipoe tjoe-bo-wan-yo-
toei, kaki kirinja menendang ka djoeroesan nadinja
itoe hweeshio, jang menjekal iapoenja kaki kanan,
dengen pengharepan soepaja itoe tjekalan dilepasken.

Tapi tida taoenja itoe hweeshio dengen sabar
tiekal lagi itoe kaki kiri jang menjoesoel, hingga ba-
dannja itoe botja djadi mengglanioeng. Tjoemasadja,
sekali poen badannja mengglantoeng dengen kadoewa
kakinja ka atwas, toch iapoenja badan tinggal kakoe
sebagi djoega sapotong besi, dengen kapala terangkat
ka atas dan mata mengawasin pada itoe hweeshio.

,Kaoe ini sasoenggoenja ada satoe achli silat jang
tabah dan mempoenjai bahan baek, anak,”“ kata itoe
hweeshio sembari bersenjoem, ,tjoema sajang kaoe
tida mendapet pimpinan jang baek.“

Samentara itoe, Tjoe Hok Sia jang dilemparken
oleh itoe hweeshio dan djato terbanting ka atas itoe
lapangan jang roempoetnja tebal, itoe waktoe soeda
bisa berlompat bangoen dan menjamperin ka depannja
itoe hweeshio, di depan siapa ia lantas berloetoet
sembari berkata :

»S0ehoe, akoe harep kaoe soeka malepasken pada
akoe poenja anak jang goblok dan kozrang-adjar
itoe ; sekarang akoe soeda merasa taloek betoel atas
soehoe poenja ilmoe kapandean, saoezpamanja soehoe
tida mendjadi kaberatan, akoe ingin bergoeroe pada
soehoe.*

Itoe hweeshio lantas lepasken Tjoe Tiat Dji dengen
dilemparken ka depan, dan itoe botja rasanja iapoenja
kaki tertoelak ka bawah pada waktoe ia dilemparken,
hingga iapoenja badan jang tadinja menoengging ka
bawah, dengen slamat kadoewa kakinja bisa mengin-




dep ka kiri soepaja bisa kasi liwat itoe djotosan,
berbareng dengen itoe ia mengangkat kaki kanannja
menendang ka djoeroesan peroetnja iapoenja lawanan.
Tapi, dalem seklebatan sadja itoe hweeshio soe-
da lontjat ka blakangnja Tjoe Hok Sia, tatkala ia
itoe mengangkat kakinja menendang, ia sangga pan-
tatnja Tjoe Hok Sia sama tangan kirinja, lantaran apa
badannja ia itoe djadi terangkat ka atas dengen
gampang, kerna waktoe menendang kaki kanannja
melajang ka atas dan bagian toeboenja jang sabelah
atas poen dojong ka blakang, hingga dengen tida
bisa ditjega lagi kakinja jang sabelah kiri poen djadi
terangkat ka atas dengen badan kadjengkang. Tatkala
itoe hweeshio soeda bisa sangga pantatnja Tjoe Hok
Sia dengen badan terangkat saanteronja, djoestroe
baroe sadja ia maoe lemparken ka depan, Tjoe Tiat
Dji, meliat ajahnja berada dalem bahaja, sekali poen
itoe waktoe iapoenja oemocr baroe sadja doewa atawa
tigabelas taon, tapi soeda lama diadjarin ilmoe silat
oleh sang ajah, tambahan ia ada mempoenjai kabra-
nian jang sangat besar, boeroe-boeroe ia menjamperin
dan _menendang kadjoeroesan iganja itoe hweeshio.
Boleh djadi Tjoe Hok Sia tida dilemparken soeng-
goe-soenggoe, bila iapoenja anak tida dateng mem-
bantoein, dan itoe waktoe lantaran meliat itoe botja
dateng membantoein ajahnja, dan menendang ka
djoeroesan iapoenja iga — biar poen tendangannja
satoe anak-anak, tapi lantaran soeda paham ilmoe silat,
toch tida boleh dipandang anteng — maka itoe hweeshio
boeroe-boeroe lemparken Tjoe Hok Sia ka depan,
berbareng dengen itoe ia lontjat ka blakang boewat
egosin tendangannja Tjoe Tiat Dji, kamoedian dengen
adem ia tjekal kakinja ifoe botja jang menendang
sembari diangkat ka atas. Tapi ternjata itoe anak soeda

mendapet pengadjaran jang bagoes, sekali_ poen kaki
kanannja soeda ditjekal dan diangkat, toch tida ozroeng
ia kasi djalan teroes ia poenja tipoe tjoe-bo-wan-yo-
toei, kaki kirinja menendang ka djoeroesan nadinja
itoe hweeshio, jang menjekal iapoenja kaki kanan,
dengen pengharepan soepaja itoe tjekalan dilepasken.

Tapi tida taoenja itoe hweeshio dengen sabar
tiekal lagi itoe kaki kiri jang menjoesoel, hingga ba-
dannja itoe botja djadi mengglantoeng. Tjoema sadja,
sekali poen badannja mengglantoeng dengen kadoewa
kakinja ka atas, toch iapoenja badan tinggal kakoe
sebagi djoega sapotong besi, dengen kapala terangkat
ka atas dan mata mengawasin pada itoe hweeshio.

»Kaoe ini sasoenggoenja ada satoe achli silat jang
tabah dan mempoenjai bahan baek, anak,“ kata itoe
hweeshio sembari bersenjoem, ,tjoema sajang kaoe
tida mendapet pimpinan jang baek.“

Samentara itoe, Tjoe Hok Sia jang dilemparken
oleh itoe hweeshio dan djato terbanting ka atas itoe
lapangan jang roempoetnja tebal, itoe waktoe soeda
bisa berlompat bangoen dan menjamperin ka depannja
itoe hweeshio, di depan siapa ia lantas berloetoet
sembari berkata :

»Soehoe, akoe harep kaoe soeka malepasken pa_da
akoe poenja anak jang goblok dan kozrang-adjar
itoe ; sekarang akoe soeda merasa taloek betoel atas
soehoe poenja ilmoe kapandean, saoepamanija soehoe
tida mendjadi kaberatan, akoe ingin bergoeroe pada
soehoe.* L e

Itoe hweeshio lantas lepasken Tjoe Tiat D}i'deslge_ti
dilemparken ka depan, dan itoe botja rasanja iapoenja
kaki tertoelak ka bawah pada waktoe ia dilemparken,
hingga iapoenja badan jang tadinja menoengging ka
bawah, dengen slamat kadoewa kakinja bisa mengin-




djak boemi. Hal mana soeda membikin itoe botja
merasa sanget kagoem dan talozk sama ilmoe kapan-
deannja itoe hweeshio. Maka ia poen lantas madjoe
menjamperin dan berloetoet di hadepannja itoe orang
pertapahan.

Itoe hweeshio lebih doeloe bangoenin pada Tjoe
Hok Sia sembari berkata :

yoletjoe poenja kahormatan jang begitoe besar,
pintjeng tida sanggoep trima, sebab pintieng poen
tida bisa trima sietjoe mendjadi moerid. Pertama dari
sebab sietjoe soeda beroemoer toewa, kadoewa sietjoe
poenja gerakan sceda mendjadi kakoe lantaran itoe
kabiasahan dari ilmoe silat jang sietjoe telah pahamken
dalem begitoe banjak taon, kabiasahan mana tida ter-
laloe gampang boewat dirobah lagi. Saoepamanija sie-
tjoe ingin mejakinken ilmoe silat padakoe, sedikitnja
sieljoe moesti goenaken tempo sapoeloeh taon boewat
bisa bikin abis dan robih sama sekali itoe kabiasahan-
kabiasahan dari ilmoe silat jang sietjoe sekarang ada
paham; salandjoetnja moesti goenaken lagi tempo
lima taon boewat pahamken akoe poenja segala ma-
tiem ilmoe silat. Dengen begitoe, sekali poen sietjoe
bisa pahamken pintjeng poenja ilmoe silat, tapi toch
soeda terlaloe laat, kerna sietjoe poenja oemoer poen
soeda mendjadi toewa sekali. Tapi, bagi sietjoe poenja
poetra ini, pintjeng soeka sekali trima sabagi moerid,
tjoema dengen memake satoe perdjandjian.“

»Perdjandjian bagimana ? Tjobalah soehoe toetoer-
ken soepaja akoe bisa timbang, dan apabila tida ter-
laloe berat, nistjaja akoe soeka menoeroet.”

»Di sini tida baek boewat bitjara,” kata itoe hweeshio,
pdan kaoe, Tiat Dji, boleh berbangkit sadja, sebab
ada banjak pengharepan boewat ditrima mendjadi
pintjeng poenja moerid. Marilah, kita sama-sama ma-

soek ka pintjeng poenja kamar boewat bitjaraken ini
oeroesan lebih djace.”

Begitoelah itoe hweeshio, Tjoe Hok Sia dan anaknja
mengikoetin masoek ka kamarnja itoe orang pertapa-
han, jang disediaken di laen podjok dari itoe lataran
roempoet, di mana baroesan itoe ajah dan anak me-
jakinken ilmoe silat. Sasoedanja itoe hweeshio persilah-
ken Tjoe Hok Sia berdoedoek, sedeng Tiat Dji berdiri
di sabelah blakang korsinja iapoenja ajah, itoe pembi-
tjarahan lantas dimoelai.

Loietjoe, akoe meminta ma'af djika doeloean
pintjeng telah toetoep pintjeng poenja ka'adahan
jang sabetoelnja,” moelai itoe orang pertapahan.
»Pintieng boekannja berasal dari Go-bie-san, hanja
dari Ngo-tay-san, dan pintjeng poenja nama jang
sabenarnja Pok Ay, dan ada mendjadi kapala dari
gredja diseboet Thay pang-sie. Makanja pintjeng
sengadja dateng ka sini, sebab ada denger kabar
bahoewa sietjoe di sini mengandoeng angen-angen
revolutionair boewat meroeboehken pada pamerentah
bangsa Boan; pertama boewat menjataken benar atawa
tidanja itoe kabar, dan kadoewa, djika itoe kabar
memang bener, pintjeng berniat boewat toeroen
ken pintjeng poenja sa’antero ilmoe kapandean
silat. Sekarang pintjeng soeda mendapet kanjatahan
bahoewa itoe kabar memang ada dengen sabenernja,
maka baroesan dengen sengadja pintjeng dateng me-
njelak pada waktoe sietjoe dan poetra mejakinken
ilmoe silat.”

Tjoe Hok Sia jang soeda oeloeng dalem penghi-
doepan, dengen adem mendengerin omongannja itoe
hweeshio, tapi diam-diam ia toedjoeken sapasang
sorot matanja jang tadjem boewat meliat paras moeka
dan gerakannja itoe orang pertapahan sapandjang

waktoe ia bitjara. la mendapet kanjatahan jang itoe
hweeshio bitjara dengen satoeloesnja hati; tapi dari
sebab ia belon kenal betoel tabeatnja itoe orang per-
tapahan jang ia katemoeken dan tjampoer dalem sedi-
kit Ila'l'l sadja, maka ia berlakoe adem teroes, sedikit
poen ia tida maoe kasi oendjoek iapoenja pengrasahan
jang tergerak.

,Akoe rasa soehoe soeda kliroe menjangka pada-
koe,“ kata Tjoe Hok Sia dengen berlaga heran, koetika
itoe hweeshio bitjara sampe di achirnja. ,Akoe initida
lebih ada pendoedoek tani jang menoentoet penghi-
doepan saderhana, tjoema mamikirken sadja kaslame-
tan dan kabroentoengannja akoe poenja saroemah-
tangga, sediki! _poen tida perna mamikirken prihal
ceroesan negri jang begitoe besar dan soelit. Sedeng
prihal ilmoe kapandean silat jang kita poenja toeroe-
nan teroes-meneroes jakinken, itoelah tida lebih boe-
wat mendjaga kaslametannja roemah-tangga dari
pen;gran_garmja_kaoem brandal. Boewat kita, tida per-
doeli siapa djoega jang doedoek mamerentah ada
satoe roepa sadja!“

ltoe hweeshio jang mengakoe bernama Pok Ay
lantas bersenjoem.

»Pintjeng tida bisa salahken djika sietjoe sabisanja
maoe poengkir itoe oeroesan,” kata ia ,sebab sietjoe
poen belon taoe betoel pintjeng poenja ka'adahan dan
hati. Sekarang boewat ilangken sietjoe poenja katjoeriga-
han, pintjeng maoe kasi oendjoek satoe roepa barang.“

Berkata sampe di sini, Pok Ay Hweeshio lantas
kaloewarken satoe papan koeningan jang sabesarnja
tiga djari tangan, dan pandjang ampat djari, barang
mana ia kasi oendjoek pada Tjoe Hok Sia sembari
mengoesap moeloetnja, kamoedian mengoesap lagi
iapoenja koeping jang sabelah kiri.

Tjoe Hok Sia lantas sadja oendjoek sikep jang
soenggoe-soenggoe sembari angkat tangan kanannja
dipalangken dengen lempang di atasan hatinja. Ka-
moedian sembari membongkokin badan ia trima itoe
papan koeningan dari Pok Ay Hweeshio sama iapoe-
nja tangan Kkiri.

Ternjata di atasnja itoe papan koeningan ada
terloekis dengen oekiran gambarnja satoe orang jang
tangan kanannja mamegang satoe matahari dan tangan
kirinja mamegang -satoe remboelan, sedeng iapoenja
kaki kanan mengindjek aer dan kaki kiri mengindjek
roempoet, ltoelah ada satoe pertandahan dari satoe
perkoempoelan resia jang bersifat revolutionair boe-
wat meroeboehken pamerentahannja bangsa Boan;
sedeng itoe matahari dan remboelan dijika dirangkep
mendijadi satoe lantes meroepaken satoe hoeroef Beng;
dan roempoet digoenaken sabagi gantinja hoeroef
Tijeng (idjo) jang kaloe di sabelah kanannja ditam-
bah sama satoe hoeroef soei (aer), lantas meroepaken
satoe hoeroef Tjeng, jaitoe merknja karadjahan bangsa
Boan. Djika diambil maksoed seanteronia, angkat
Beng dan iles-iles Tjeng, atawa lebih teges lagi
meroeboehken Tjeng Tiauw boewat mendiriken lagi
karadjahan Beng.

Samentara gerakannja Pok Ay Hweeshio jang
mengoesap moeloet kamoedian koepingnja jang sabe-
lah kiri, itoe poen bermaksoed satoe hoeroef Beng,
kerna moeloet sabagi gantinja matahari dan koeping
sabagi gantinja remboelan. Sedang Tjoe Hok Sia jang
palangken tangan kanannja di atasan hatinja, itoelah
berarti It Sim atawa satoe hati.

Tjoema sadja Tjoe Hok Sia jang oeloeng dan
pintar, tida merasa poewas sama itoe doewa tanda
resia sadja, laloe ia moelai kasi oendjoek lagi bebrapa




matjem tanda-tanda resia jang laennja, dan semoewa-
nja bisa di djawab oleh Pok Ay Hweeshio dengen
tanda-tanda resia djoega, hingga Tjoe Hok Sia baroe
merasa poewas dan maoe menaro kapertjajahan ba-
hoewa Pok Ay Hweeshio memarg ada satoe anggota
dari itoe perkoempoelan resia, dalem mana ia sendiri
ada toeroet ambil bagian.

Tjoe Hok Sia lantas panggil Phoa Kiat San dan
Boe Kong Han, jang itoe waktoe masing-masing
baroe beroemoer doewapoeloeh dan anambelas taon,
sedang marika poenja ajah sadari bebrapa taon
berselang telah brangkat ka rachmat’oellah. Tapi itoe
doewa anak moeda poen. sadari masi ketjil soeda
di didik pengrasahan kabangsahan dan hikajatnja
bangsa Boan doedoek mamerentah di Tiongkok, maka
iaorang poen menganoet haloeannja marika poenja
ajah dan leloehoer.

Tatkala moelai bertemoe moeka, Pok Ay Hweeshio
soeda mendapat firasat jang tida begitoe soeka pada
Phoa Kiat San, sekali poen ia tida bisa bilang pasti
apa jang mendjadi sebabnja; tapi oleh kernaia tida
mempoenjai alesan boewat menoelak, maka ia trima
Phoa Kiat San, boewat mendjadi moeridnja, sabagi-
mana doewa jang laennja. Perdjandjian jang Pok Ay
Hweeshio minta, pertama moerid-moeridnja moesti
beladjar ilmoe silat di Ngo Tay San, kadoewa, tem-
ponja beladjar tida bisa ditentoeken, maka sabegitoe
lama ia masi belon idjinken moerid-moeridnja mening-
galken pergoeroean, orang toewa dan koelawarganija
tida ada hak menjoeroe boewat meninggalken
pergoeroean,

ltoe semoewa perdjandjian tida mendjadi kaberatan
bagi Tjoe Hok Sia; tapi iboe-iboenja Phoa Kiat San
dan Boe Kong Han merasa sedikit kaberatan, kerna

i oenja soeami soeda meninggal doenia, dan
‘i?c?t:z!;gaktgnak]poen ada mendjadi marika poenja poetra-
poetra toenggal. Tapi dari sebab I?hc_m Klat_ San dan
Boe Kong Han berkeras, achir-achirnja marika poenja
iboe poen soeka meloeloesken iaorang pergi bergoeroe
ka Ngo-tay-san dengen memake itoe matjem per-
djandjian.

PERGOEROEAN SILAT
NGO TAY SAN.
—

e gredja Thay-peng:-sie, di mana Pok Ay Hweeshio
mer!tc?jadgi képala, ya?jz mempoenjai_satoe kebon jang
loewas di bagian sabelah blakangnja, dan dalem itoe
kebon ada satoe bagian jang 5|.ngkqer dengen ter-
koeroeng oleh tembok-tembok tinggi, serta tjoema
mempoenjai sadja satoe pintoe dari roedji-roedji bei
jang sanget koewat dan kekar, malleblhken dari pintoe-
nja satoe pendjara; sedeng itoe pintoe boleh dibilang
selamanja terkoentji, tjoema diboeka djika orang maoe
menganterken barang makanan atawa poen minoeman.
Di sitoelah letaknja itoe pergoeroean silat Ngo-tay-san
jang dikepalai oleh Pok Ay Hweeshio. .

Dalem itoe pergoeroean tjoema terdapet sadja
moerid-moerid hweeshio dari itoe Thay-peng-sie, dan
selamanja belon perna ditrima moerid orang loewaran.
‘Orang-orang jang beladjar da]_em itoe pergoemeanl_
silat, sapandjang waktoe beladjar dikoeroeng s‘ebagq-.
djoega orang-orang hoekoeman ; satoe boelan tjoema
doewa kali iaorang dikasi kamerdikahan boewat ka.
loewar, jaitoe tjee-it dan tjap-go boewaf mendenge:

Pok Ay Hweeshio menerangken artinja kitab soetji.
Salaennja itoe waktoe, semoewa moerid tida diperke-
nanken kaloewar, kaloe boekannja atas idjinnja Pok
Ay hweeshio.

Phoa Kiat San, Boe Kong Han dan Tjoe Tiat Dji
ditrima sebagi moerid dari itoe pergoeroean silat,
itoelah ada boewat pertama kali ditrimanja moerid-
moerid dari loewaran. Soeda tentoe sadja hal itoe
telah membikin heran pada semoewa moerid dan
djoega laen-laen hweeshio dalem itoe Thay-peng-sie;
tjoema sadja, tida ada satoe orang jang mempoenjai
itoe katabahan boeat menanjaken katerangan pada
Pok Ay Hweeshio. .

Roepanja Phoa Kiat San poen merasa bahoewa
goeroenja ada mengandoeng pengrasahan tida begitoe
soeka padanja, maka sedari ia masoek ka dalem itoe
pergoeroean, saberapa bisa dalem segala hal ia berdaja
boewat membikin senang hatinja iapoenja goeroe;
sedang dalem peladjaran, lantaran ia ada mempoenjai
otak jang terang, kamaoean jang keras dan sifat jang
oelet, ia senantiasa bisa bikin kamadjoean lebih doe-
loe dari doewa kawannja jang laen, hingga perlahan-
perlahan pikirannja Pok Ay Hweeshio djadi berobah.
Lama kalamahan itoe goeroe djadi berbalik sajang
pada Phoa Kiat San, hingga ampir seantero ilmoe
kapandeannija ia toeroenken pada ia itoe, jang senan-
tiasa bisa pahamken sasoeatoe peladjaran dengen baek
dan sampoerna betoel,

Boe Kong Han poenja tenaga otak ada banjak
terpaoet kaloe dibandingken sama Phoa Kiat San,
tapi iapoenja tabeat sangat djoedjoer dan selamanja
tida taoe moendoer djika hadepken perkara-perkara
jang menjgngkoet sama keadilan. Salaennja itoe, ia
ada mempoenjai toeboe jang tinggi besar dan tenaga

jang sangat besar. Pok Ay Hweeshio mengasi peladja-
ran dengen menoeroetin orang poenja bahan, mska
Boe Kong Han dikasi adjar ilmoe ngekang sampe di
poentjaknja jang paling tinggi, sebab ia itoe poen
memang sanget soeka sama itoe matjem peladjaran
jang menjotjokin iapoenja kaadahan.

Oleh kerna koewatir di hari kamoedian Boe Kong
Han berhadepan sama satoe achli noeikang jang
tinggi, nistjaja aken membikin soesa pzdanja, maka
Pok Ay Hweeshio- soeroe moeridnja bersamedie dan
mejakinken ilmoe menarik napas, berbareng dengen
itoe dikasi adjar djoega ilmoe djioe-koet-kang, soepaja
djangan sampe dengen gampang diroeboehken oleh
achli noeikang dan laykang. Tjoema sadja, ini hal ada
sanget soeker bagi Boe Kong Han jang tida sabaran
dan otaknja tida terlaloe tadjem, hingga lantaran itoe
djoega, ia jang kaloewar paling blakang dari itoe
pergoeroean silat. Sama Phoa Kiat San ia lebih bla-
kang tiga taon, dan sama Tjoe Tiat Dji lebih blakang
doewa taon.

Sedeng Tjoe Tiat Dji jang mempoenjai toeboe
tinggi ketjil, otaknja tida kalah terangnja sama Phoa
Kiat San, tjoema kalah sadja dalem satoe hal, jailoe
kakerasan hati dan dasar jang didapatken dari koe-
drat. Ini dasar jang didapaiken dari koedrat, sasoeng-
goenja ada hal jang loewar biasa gaibnja, sebab sanget
origineel dan biar bagimana djoega, orang tida nanti
mampoe tiroe. Oleh kerna itoe djoega, Tjoe Tiat Dji
djadi kalah satoe tingkatan sama Phoa Kiat San.

Tapi Tjoe Tiat Dji poen ada mempoenjai sifat-sifat
jang loewar biasa ; ambekan jang santer dan kapandean
berlompat tinggi; djika ia oendjoek ambekannja jang
keras, satoe harimau poen djadi toendoek; sedang
iapoenja Kapandean lontjat tinggi ‘memang soeda

pembawa dari koedrat. ltoe pager tembok jang
mengoeroeng sapoeternja itoe pergoeroean, tingginja
ampatpoeloeh lima kaki. Biasanja kaloe moerid-moerid
jang ilmoe kapandeannja ampir tamat, baroelah bisa
lontjat naek ka atas itoe pager tembok jang sanget
tinggi, malah banjak djoega jang sasoedanja tamat
beladjar baroe bisa lompat naek ka sitoe. Tapi Tjoe
Tiat Dji koetika baroe sadja beladjar silat di itoe
pergoeroean ampat taon lamanja, ia soeda bisa
berlompat naek ka atasnja pager tembok itoe, hingga
membikin heran djoega pada sang goeroe,

Tatkala itoe tiga anak mosda dari Sam-kiat-tjoen
soeda bergoeroe sapoeloeh taon lamanja, dengen tida
terdoega Pok Ay Hweeshio mendapet kanjatahan
tentang tabeatnja Phoa Kiat San jang palsoe.

ltoe hari lantaran maoe mendjadjal Phoa Kiat San
poenja ilmoe kapandean apa soeia sampoerna betoel
alawa belon, laloe Pok Ay Hweeshio prentahken ia-
poenja sala-satoe moerid dalem gredjanja jang soeda
lama tamat dari peladjarannja, srenta didjadiken goe-
roe bantoe dalem itoe pergoeroean silat boewat
mengadjar pada moerid-moerid jang masi rendah
peladjarannja. la bernama Liauw Yan, satoe hweeshio
jang djoedjoer dan soedjoet pada igamanja, hingga
mendapet Pok Ay Hweeshio poenja kapertjajahan besar.

ltoe pertjobahan dilakoeken di dalem pekarangannja
itoe pergoeroean silat, sebagitoe lekas itoe pertandingan
pertjobihan dimoelai, lantas ternjata bahwa Phoa Kiat
San poenja ilmoe kapandean silat tida kalah sama
Liauw Yan, hingga itoe pertempoeran djadi sanget
rame dan menarik hati. Tapi dasaran Liauw Yan ada
mempoenjai lebih banjak pengalaman, sasoedanja
berselang saratoes limapoeloeh djoeroesan lebih, dengen
perlahan ia moelai bisa desak pada Phoa Kiat San.

Samingkin lama kaliatainja Phoa Kiat San saming-
kin kateter, sedeng Liauw Yan poen teroes mendesek
dengen tida maoe mengasi koetika boewat lawanannja
bernapas. koenjoeng-koenjoeng Phoa Kiat San kakinja
terpleset dan teroes djatoh miring di atas itoe lapa-
ngan roempoet. Liauw Yan dengen bermaksoed baek
madjoe satoe tindak sembari membongkokin badannija
ia berkata :

»Soete, lantaran kaoe koerang hati-hati djadi terpleset
djatoh; hajolah lekas bangoen boewat "

Belon sempet Liauw Yan oetjapken omongannja
sampe abis, dengen tida terdoega koenjoeng-koenjoeng
Phoa Kiat San goenaken satoe tipoe jang dinamaken
sat-sioe-toei menendang sama iapoenja sabelah kaki
dengen sakeras-kerasnja dibarengin djoega sama
iapoenja khikang. Liauw Van jang sama sekali tida
mendjaga kerna tida mendoega Phoa Kiat San bisa
berboewat begitoe, sekali poen maoce berkelit poen
tida ada tempo lagi, maka dengen apa boleh boewat
ia kaloewarken iapoenja ilmoe khikang, tarik masoek
iapoenja anggota resia ka dalem peroetnja dan pasang
itoe peroet boewat menada Phoa Kiat San poenja
tendangan,

Tapi biar poen begitoe, tida oeroeng Liauw Yan
djadi terpental sampe lima atawa anem kakij djaoenja,
berbareng dengen itoe ia rasaken djoega peroetnja
sakit seperti digigit semoet, hal mana ja mengarti
tentoe soeda mendapet loeka di dalem. Tapi dasaran
ia ada moeridnja Pok Ay Hweeshio jang paling
djempol, maka ia djato ka moeka boemi dengen ka-
doewa kaki berdiri dengen tetap.

»Tjilaka !“ berseroeh Pok Ay Hweeshio, jang
boeroe-boeroe'meniamperin pada Liaiw Yan, dan

soeroe itoe moerid memboeka badjoenja, kasi liat
iapoenja peroet jang bekas kena katendang.

Liauw Yan boekaken iapoenja badjoe, ternjata ada
terdapet satoe tanda merah sabesarnja katjang idjo di
atas koelit peroetnja. Pok Ay Hweeshio lantas kasiken
moeridnja itoe telan tiga boetir pil jang ia kaloewarken
dari satoe houlouw ketjil, kamoedian soeroean laen
moerid ambilin satoe tjangkir aer thee boewat Liauw
Yan minoem. Di laen fihak Pok Ay Hweeshio lantas
oeroet-oeroet itoe tanda loeka jang begitoe ketjil, tapi
sasoedanja dioeroet semingkin lama djadi semingkin
besar, hingga achirnja djadi bengkak sabesarnja mang.-
kok nasi. Sedeng Liauw Yan poen sabisa-bisanja
menahan sakit dengen gigitken giginja. Pok Ay
Hweeshio lantas prentahken iapoenja laen-laen moerid,
soepaja pimpin Liauw Yan ka dalem kamarnja.

Sapandjang itoe waktoe, Phoa Kiat San oendjoek
pengrasahan jang sanget menjesel atas iapoenja perboe-
watan jang terlaloe toeroetin hatinja, sekali poen diam-
diam ia merasa poewas, jang ia soeda mendapet ka-
njatahan bahoewa iapoenja ilmoe kapandean sedi-
kitnja bisa meroeboehken pada Liauw Yan, sala-
satoe moeridnja iapoenja goeroe jang paling djempol
dan diandelin. Tapi ia djadi kaget djoega, koetika
goeroenja memanggil padanja. la menjamperin dengen
kapala toendoek dan paras moeka jang sanget menje-
sel, kamoedian ia lantas berloetoet di hadepannja sang
goeroe itoe,

»Kiat San, ini hari kaoe soeda oendjoek kaoe
poenja kapandean boekan di tempatnja,” kata Pok Ay
Hweeshio dengen soewara sedikit bengis. ,Akoe tida
bisa poedji kaoe poenja perboeatan itoe. Djika ter-
hadep pada satoe moesoeh, memang tida halangannja
kaoce goenaken itoe tipoe tapi apatah kaoe soeda

meloepaken bahoewa Liauw Yan ada kaoe poenja
soeheng, jang tjoema bertanding boewat mengoedji
kaoe poenja kapandean ?”

yHarep soehoe soeka ma'afken moerid poenja
kasalahan itoe, jang dilakoeken lantaran salah mengarti
dan boekannja sengadja,” kata Phoa Kiat San dengen
soewara sedih. ,Tjoema sadja tida perdoeli sengadia
atawa tida, lantaran itoe hal soeda kedjadian, moerid tida
mengharep laen dari soehoe poenja pengampoenan.”

Pok Ay lantas merasa bahoewa ini moerid pande
sekali berlakoe palsoe boewat menoetoepin iapoenja
kasalahan. Sebab sama sckali ia tida bisa pertjaja
Phoa Kiat San lakoeken itoe hal lamaran salah me-
ngarti, sebab terang sekali Liauw Yan oendjoek sikap
jang maoe menoeloeng bangoenin, pada waktoe
Phoa Kiat San djato terpleset, malah ia mengoetjapken
djoega omongan jang menjataken iapoenja maksoed
itoe. Tapi lantaran sang moerid poenja alesan boleh
dibilang masoek djoega di akal, maka ia tida maoe
menegor itoe oeroesan lebih djaoe.

,Sekarang kaoe poenja ilmoe kapandean ternjata
soeda sampe di satoe wates jang tinggi dan boleh
meninggalken pergoeroean, kata Pok Ay Hweeshio,
,maka ini hari djoega, kaloe bolehbrangkat dari sini.
Tapi akoe pesen dengen wanti-wanti bahoewa saka-
loewarnja dari ini pergoeroean, sekali-kali kaoe tida
boleh melakoeken perboewatan jang bertentangan sama
kaadilan, dan balikin blakang pada itoe angen-angen
jang dianoet oleh kaoe poenja leloehoer. Ini kaoe
moesti perhatiken betoel dan selamanja simpen dalem
hati. Sebab kaloe sadja akoe denger kaoe brani
melanggar akoe poenja pesenan; biar poen kaoe
berada di tempat jang riboean lie djaoenja, pasti
sekali akoe aken soesoel dan ambil kade poenja djiwa.“

Phoa Kiat San mendjoera beroelang oelang sem-
bari menjanggoepin jang ia aken djoendjoeng tinggi
goeroenja poenja pesenan itoe.

Sasoedahnja Phoa Kiat San brangkat poelang ka
Sam-kiat-tjoen, dengen membawa soeral-soeratnja Boe
Kong Han boewat iboenja, dan Tjoe Tiat Dji boewat
iboe dan ajahnja, Pok Ay Hweeshio lantas panggil me-
ngadep doewa moeridnja jang baroe diseboetken tadi.

»Kong Han dan Tiat Dji,“ kata ia, ,kaoe orang
berdoewa tentoe soeda liat apa jang baroesan telah
terdjadi, bagimana kaoe orang poenija pikiran atas
perboewatannja kaoe poenja soeheng, Phoa Kiat San?*

yltoelah satoe perboewatan tjoerang !“ saoet Boe
Kong Han dengen lantas.

«Kaloe menoeroet moerid poenja pikiran,” kata
Tjoe Tiat Dji, ,Phoa soeheng poenja batin ada ter-
laloe rendah, hingga lantaran anggepannja jang rendah
itoe, ia soeda bales djahat pada seorang jang maoe
berboewat baek padanja.“

Pok Ay Hweeshio manggoetken kapalanija.

»oekarang akoe maoe kasi kaoe orang nasehat
soepaja sateroesnja kaoe orang senantiasa berhati-hati
djika beroeroesan sama Phoa Kiat San.“ kata sang
goeroe. ,Sebab ia ada begitoe dalem dan soeker sekali
bisa ditebak iapoenja sifat jang sedjati dan pikiran-pi-
kiran. Akoe sanget koewatir di hari kamoedian ia
aken menerbitken kaonaran besar, serta aken menijila-
kaken djoega pada kaoe orang berdoewa, sedang
iapoenja ilmoe kapandean silat ada lebih tinggi dari
kaoe berdoewa. Oleh kerna itoe djoega, kaoe orang
berdoewa moesti tinggal lebih lama dari moestinja di
ini pergoeroean, boewat peladjarken ilmoe kepandean
jang bisa digoenaken boeat menandingin pada kaoe
orang poenja soeheng.“ ;

lloe doewa moerid jang memang soeka beladjar,
soeda fentoe sadja merasa sanget girang, mendenger
goeroenja poenja omongan itoe.

Sabagimana di laen bagian soeda diterangken,
Boe Kong Han diadjarin ilmoe Djioe-koet-kang dan
bersamedi, hingga ia moesti meninggalken pergoe-
roeannja lebih laat tiga taon dari Phoa Kiat San;
sedang Tjoe Tiat Dji diadjarin samatjem ilmoe silat
jang diresiaken oleh Pok Ay Hweeshio, iaitce Thay-
tjouw-bie-tjong-koan: Ini matjem ilmoe silat, biar
poen Liauw Yan poen belon diadjarin, dan makanja
Pok Ay Hweessio, adjarken pada Tjoe Tiat Dji, mak-
soednja soepaja di hari kamoedian ia bisa bikin toen-
doek pada Phoa Kiat San, bila dengen sascenggoenija
ia itoe berlakoe djahat,dan Pok Ay Hweeshio soeda
tida ada atawa poen soeda terlaloe toewa boewat bisa
bikin toendoek pada Phoa Kiat San. Inilah djoega
sebabnja mengapa Tjoe Tiat Dji meninggalken pergoe-
roeannja lebih laat satoe taon dari pada Phoa Kiat San.

IV.
TIGA SOEDARA ANGKAT.
—_O_

Sedari Phoa Kiat San balik poelang ka Sam-kiat-
tjoen, lantaran iboenja ada satoe prampoewan jang
baek. Malah Tjoe Hok Sia poen ada saorang jang
mempoenjai kabedjikan tinggi dan pengrasahan haloes,
hingga dengen tida merasa lagi sifat dan tabeatnja
Phoa Kiat San jang maoe besar tapi tida djoedjoer,
tertindih dengen tida merasa. Pendek iapoenja sifat-
sifat jang djelek, lantaran mendapet pengaroeh baek
dari sabelah loewar, djadi tida bisa mendapet djalan
boewat maenken rolnja.

Blakangan koetika Tjoe Tiat Dji dan Boe Kong
Han dengen bergantian balik poelang, ka Sam-kiat-
tjoen, atas andjoerannja Tjoe Hok 3ia, itoe tiga
orang moeda mengangkat soedara dengen bersem-
bajang dan bersoempa pada Thian. Blakangan
sekali poen iboenja Phoa Kiat San dan ajahnja Tjoe
Tiat Dji soeda meninggalken ini doenia jang fanah,
toch Phoa Kiat San poenja pikiran tetap baek, kerna
ia teroes bertjampoeran sama orang-orang jang mem-
poenjai batin bresih. Begitoelah hal itoe berdjalan
sampe terdjadinja itoe pemboenoehan jang iaorang
lakoeken di iboe kota dari provincie Sansee, Thay-yoan.

Oleh kerna Tek-tjioe masi termasock aalem
bilangan provincie Sansee, sekali poen letaknja ada
lebih  dari anem ratoes lie, toch tida oeroeng
segala perboewatan Kim Koei Goan jang djahat
dan _menjoesaken pada rahajat sampe djoega di
koepingnja itoe tiga orang gaga di Sam-kiat-tjoen,
hingga soeda membikin iaorang merasa djengkel dan
timboel pikiran boewat mengasi peladjaran sedikit
keras pada itoe anaknja soenboe jang berlakoe sawe-
nang-wenang dengen mengandel pada pengaroeh
ajahnja.

Tapi tatkala jaorang sampe di Thay-goan, Oei
Boen Khi, itoe sioeljay, soeda mendapet poetoesan
hoekoeman tabas batang leher, sedeng iapoenja istri
poen menjingkir ka laen tempat. Sebagimana soeda
ternjata dalem bagian atas dari ini fjerita, Kim Koei
Goan terboenoeh mati dalem kamarnja sendiri, Oei
Boen Khi dibawa minggat dari pendjara, dan iapoenja
istri jang maoe dibikin tjilaka oleh orang-orang soe-
roehannja Kim Koei Goan poen, telah katoeloengan.

Phoa Kiat San, Boe Kong Han dan Tjoe Tiat Dji, pa-
da sasoedanja melakoeken itoe semoewa perboewatan,

tida lantas berlaloe dari kota Thay-goan, beloel seba-
gimana telah didoega oleh itoe kapala politie Kwee
Liang. Tjoema Boe Kong Han sadja berlaloe doeloe
dari itoe kota hoewat sedikit waktoe, kerna ia pergi
menganterken doeloe Oei Boen Khi dan istrinja pergi
ka Tjio-kee-jhung, boewat minta perlindoengannja
iapoenja paman dari fihak iboe, jang itoe waktoe
mendjabat pangkat giesoe di kota radja.

Sedeng Phoa Kiat San dan Tjoe Tiat Dji semboeni
di soeatoe gredja roesak, jang letaknja di sabelah
loewar kota, di mana ka'adahannja ada begitoe sing-
koer dan soenji. Saban malem iaorang pergi ka kan-
toornja soenboe dan tikoan atawa tihoe dengen ber-
bareng atawa poen mentjar, perloenja boewat mengintip
gerakannja itoe bebrapa ambtenaar terhadep pada ini
perkara boenoeh.

Kim Boen Hong soenboe, asalnja ada satoe pang-
lima prang, sebagimana kabanjakan bangsa Boan, maka
ia poen ada paham ilmoe silat tjabang oetara, dan
ilmoe silat bangsa Mongol jang diseboet kwankauw,
oleh kerna itoe djoega, ia didik anak-anaknja soepaja
bisa mendjadi orang-orang militair. la sama sekali ada
mempoenjai ampat anak, tiga lelaki dan satoe pram-
poewan. lapoenja anak lelaki jang paling besar, men-
djabat pangkat tjiangkoen di Lamkhia, kadoewa pram-
poewan, mendjadi istrinja satoe prins ;anak lelakijang
katiga, jalah Kim Koei Goan jang terboenoeh mati.
Sedeng jang paling moeda, bernama Kim Koei Boe.

Tabeatnja Kim Koei Goan ada sanget berbeda
sama iapoenja soedara-soedara jang laennja, sama
sekali tida soeka sama ilmoe silat dan militair, dan
pada ajahnja ia telah menjataken ingin mendjadi sa-
orang terpeladjar, maka ajahnja toeroetin kainginannja
sang anak, dibebasken dari peladjaran ilmoe silat dan

militair; tapi ternjata Kim Koei Goan boekan sadja
tida soeka sama ilmoe silat, malah kaloe hadepken
boekoe kapalanja lantas poesing, hingga ka sana tida
kamari poen tida, achirnja ia tjoema mendjadi sadja
satoe toekang plesir jang tida mempoenjai goena
satoe apa.

Kim Boen Hoag jang bertabeat keras dan soeka
memegang pelatoeran roemah tangga jang sebagimana
moestinja, merasa tida soeka pada Kim Koei Goan,
kerna ia anggep itoe anak bakal tida bergoena satoe
apa, salaennja mendjadi satoe toekang plesir dan
memborosken sadja oewang; tapi iapoenia istri sanget
sajang pada itoe anak kaparat, hingga Kim Boen Hong
tida bisa berlakoe terlaloe keras pada anaknja itoe,
kerna sang iboe saban-saban soeka melidoengin, dengen
oemoemnja katjintahannja satoe iboe,

Kim Boen Hong sengadija tjentet Kim Koei Goan
poenja oewang blandja, biar poen itoe anak saban-saban
+bisa dapet dari iboenja, tapi toch tida bisa menjoekoepin
iapoenja tjara jang rojal. Begitoelah achir-achir ia
berlakoe sawenang-wenang pada rahajat. Ambil orang
poenja barang dengen paksa oetang, tapi selamanja
tida taoe dibajar; rampas orang poenja anak bini
atawa poen harta milik, dan laen-laen matjem per-
boewatan jang djahat dan melanggar oendang-oendang
negri. Bermoela orang tjoba madjoeken dakwahan
pada pembesar district, tapi selamanja itoe dakwahan
dipoeter balik, hingga fihak jang mendakwa seringkali
berbalik mendapat salah atawa karoegian, maka sa-
teroesnja orang-orang jang ditjoerangin, semoewanija
menerima nasib dengen tida brani memdakwa atawa
poen melawan, kerna Kim Koei Goan ada mempoe-
njai banjak sekali toekang-toekang poekoel, barang
siapa jang brani melawan nistjaja aken mendapet

labrakan kras. Pendek biar poen diperlakoeken tida
adil, toch jaorang tida ada tempat boewat minta ka-
adilan.

Sedang tabeatnja Kim Koei Boe, bedanja sabagi
langit dengen boemi. Otaknja terang dan bisa berpikir
dengen tjepat, malah tabeatnja poen sanget soeka
sama ilmoe kapandean silat. Oleh kerna itoe djoega,
ajahnja soeroe ia pergi mengikoetin iapoenja engko
jang paling toewa, Kim Koei Liong, itoe tjiangkoen
di Lamkhia, kerna di sana ada banjak dioendang goe-
roe-goeroe silat jang pande, hingga Kim Koei Boe
bisa mendapet koetika boewat pahamken ilmoe kapan-
dean silat. . _

Sapandjang waktoe Kim Koei Boe berdiam di
Lamkhia, ia telah bergoeroe pada satoe Ong kauwsoe,
jang engkonja sengadja oendang dari Oetara, satoe
achli tjabang Oetara jang djempolan. Dengen lekas
Kim Koei Boe poenja ilmoe kapandean silat mendja-
di madjoe. Koetika ia beroemoer doewapoeloeh taon,
Ong kauwsoe menjataken bahoewa iapoenja ilmoe
kapandean silat soeda sampe di satoe wates jang
tinggi, dan tida perloe dipimpin lagi oleh goeroe,
hanja moesti mejakinken sendiri atawa bikin perdja-
lanan di loewaran boewat tambahken peladjaran dan
pengalaman.

Sabagimana biasa, dengen menggendong satoe
pauwhok koening, tapi dengen teranter oleh itoe
Ong kauwsoe, Kim Koei Boe bikin perdjalanan di
bilangan provinsie-provincie Selatan, seperti Kwitang,
Kwisay, Inlam, Koeitjioe, Hokkian, Tjiat-kang, Kang-
see, Anhoei dan Ouwlam. Sapandjang itoe perdjalanan,
boekan sadja Kim Koei Boe soeda mendapet banjak
peladjaran dan bertambah pengalaman, malah ia soeda
dapetken doewa orang gaga, jang ingin mengandel

sama iapoenja pengaroeh :
b kaselzlanglanfj g boewat mendapet pangkat
_ Oleh kerna itoe doewa orang ada mempoenjai
ilmoe kapandean silat jang boleh diandelin, Kim Koei
Boe poen ingin goenaken marika sebagi iapoenja kaki
tangan, maka atas ijapoenja voorstel iaorang lantas
mengangkat soedara dengen bersembajang dan ber-
soempa pada Thian boewat bersetia dan saling mem-
bela satoe dengen laen.

Salo_e antaranja orang dari Ouwlam, she Pek ber-
nama‘Slaw Koan, satoe achli silat dari tjabang Boetong
dan diwaktoe berkenalan dan tjoba mengoedji masing-’
masing poenja ilmoe kapandean, dengen tida terlaloe
soesa, ia soeda bisa kalahken Kim Koei Boe; tapi ia
i sama sekali tida mendjadi djengkel, malah sabalik-
nja merasa sangel girang, bermoela ia menjataken
maoe bergoeroe, tapi koetika Pek Siauw Koan men-
dapet taoe Kim Koei Boe ada poetranja satoe bang-
sawan Boan jang berpangkat besar, malah soedara
toewanja poen mendjabat pangkat tjiangkoen, laloe
1a menjataken jang ia tjoema bisa trima djika Kim
Koei Boe soeka pandang sadija ia sabagi satoe sobat
kerna sabagi goeroe ia tida kadoega trima. ’

Blakangan di Hokkian kombali Kim Koei Boe
katemoeken satoe achli silat tjabang Siaolim, saorang
she Lim bernama Yao Tjo. Ini orang poenja ilmoe
kapan@ean silat boleh dibilang sama tingginja dengen
ng Slau.w Koan, maka dengen tida banjak soesa
Kim Koei Boe kena dikalahken dalem pertandingan.
Dari sebab Lim Yao Tjo ada ampir bersamahan oe-
moer sama Kim Koei Boe, maka jang terseboet bla- *

kangan menjataken maoe mengangkat
. mel soedara s
itoe achli silat. whe s

Ternjata Lim Yao Tjo poen ada satoe pamoeda
jang aoes sama kabesaran, koetika ia mendapet taoe
bahoea Kim Koei Boe ada satoe toeroenan bangsawan
Boan, serta anggota koelawarganja banjak jang ber-
pangkat dan bepengaroeh, dengen lantas menjataken
soeka menerima itoe permintahan, sekali poen lebih doe-
loe ia poera-poera menoelak dengen merendahken diri.

Begitoelah, Pek Siauw Koan, Lim Yao Tjo dan
Kim Koei Boe lantas mengangkat soedara dengen
bersoempa pada Thian boewat sama-sama senang
dan saling membela djika ada jang mendapet kasoe-
sahan. itoe waktoe Pek Siauw Koan, beroemoer
tigapoelceh taon djadi toako, Lim Yao Tjo beroemoer
doewapoeloeh ampat taon djadi djiko, sedeng Kim
Koei Boe paling moeda dan dibahasaken samtee oleh
doewa orang jang terseboet doeloean.

Tatkala Kim Koei Boe balik kombali ka Lamkhia,
ia soeda masoek oemoer doewapoeloeh doewa taon,
sebab ia bikin perdjalanan mengoembara ka itoe
berbagi-bagi provincie dengen dianter oleh Ong
kauwsoe, satoe taon lebih lamanja; tapi ia Dbalik
poelang dengen membawa itoe doew. soedara angkat.
Koetika itoe doewa soedara angkat disoeroe mengadep
pada Kim Koei Liong, ini engko poen merasa satoe-
djoe sama adenja poenja tindakan, sebab ia anggep
itoe doewa orang ada berharga boewat mendjadi
soedara angkatnja iapoenja ade.

Sasoedanja mengaso di Lamkhia saloe boelan la-
manja, Kim Koei Boe berpamitan pada engkonja dan
adjak iapoenja doewa soedara angkat menoedjoe ka
Thay-goan boewat tengokin iboe dan ajahuja jang
soeda lama ia tida taoe katemoeken. Tapi sasampenja
di itoe iboe kota, dengen menjesel ia mendapet kabar
bahoewa tiga hari berselang iapoenja engko, Kim

Koei Goan telah mati diboenoeh pendjahat. Sedeng
orang-orang politie sampe sekarang masi belon bisa
dapetken katerangan apa-apa.

Kim Koei Boe lantas masoek menghiboerin pada
iboenja jang memang sanget menjinta pada Kim Koei
Goan, hingga bisa didoega bagimana besarnja iapoe-
nja kasedihan hati berhoeboeng dengen matinja itoe
anak jang tertjinta. Achir-achir sang iboe bisa djoe-
ga dihiboerin lantaran meliat Kim Koei Boe poenja
kalakoean jang begitoe telaten dan manis, Sasoedanja
ia memboedjoek iboenja, laloe ia pergi katemoeken
iapoenja ajah boewat membitjaraken itoe perkara pem-
boenoehan dan berdaja-oepaja boewat menangkep
pada pendjahatnja, Dari iapoenja ajah ia mendapet
semoewa katerangan jang lengkep atas apa jang soeda
terdjadi, malah ajahnja kasiken djoega itoe soerat jang
ditinggalken oleh itoe peniboenoch atawa pemboenoeh-
pemboenoeh.

nAjah’koe, ini oeroesan akoe rasa tida terlaloe
soesa boewat dioesoet,” kata ia, »djika kita ada mem-
poenjai ini soerat bisa digoenaken sebagi pengoen-
djoek djalan. Tapi boewat sekarang akoe belon bisa
djandjikan apa-apa, sebab akoe maoe pergi berdami
doeloe sama akoe poenja soedara angkat.”

Kim Boen Hong manggoetken kapalanja dengen
berdjebi, koetika mendenger anaknja menjeboet itoe
perkatahan soedara angkat.

»Akoe mengarti ajahkoe poenja pikiran,” kata Kim
Koei Boe sembari tertawa ; ,tapi tida haroes diloepaken
bahoewa inilah ada sematjem pekakas jang paling
baek boewat mengiket orang poenja hati, apapoela
djika kita bisa perlakoeken iaorang dengen baek dan *
manis, biar poen iaorang poenja djiwa, marika tida
nanti sajang boewat korbanken.”

oe poen mengarti kaoe poeni'a rr_loeslghat,”
sao;tA:ang ]ajah denge%x bersenjoem. ,,Slapalalld]oeg%
jang kapengen mengangkat soedarg sama rahajat kﬁt.]tl
dari bangsa Han? iaorang poenja tenaga jang kita
perloe 1
»Ma’af, ajah, ini oeroesan ada terlaloe lemboet
boewat dibitjaraken,“ kata Kim Koei Boe dengen
tjepat; ,dan akoe sanget harep sateroesnja ini omongan

" djangan dioetjapken lagi, kerna pribahasa bilang

k ada koepingnja,” dan kaloe sadja omongan
E,tt;én?grdenger olgh grnarika, nistjaja iaorang poenja
kapertjajahan terhadep padakoe aken djadi linjap
sa’anteronja.* .

,Kaoe benar, anak; sekarang pergilah katemoeken
iaorang,“ kata sang ajah.

Kim Koei Boe lantas pergi kaloewar katemoeken
Pek Siauw Koar dan Lim Yao Tjo, jang itoe waktoe
dikasi tinggal boewat samentara waktoe di kamal::ua
tiongkoen. Tatkala ia sampe ka kamar terseboet, itoe
doewa orang djoestroe doedoek minoem thee sembari
mengobrol sama itoe tiongkoen, siapa lantas berbangkit
koetika meliat pada iapoenja madjikan moeda, begitoe
poen itoe doewa soedara angkat. e,

»Toako dan djiko boleh berdoedoek sadja, d]angaq
berlakoe seperti tetamoe,“ kata anaknja goenbget;
»sedang kaoe, tiongkoen, boleh berlaloe sadja, seba
akoe ada pembitjarahan jang penting sama kadoewa
soedara angkat’koe ini.” : s

Itoe tiongkoen lantas berlaloe. Sedang itoe tiga
orang lantas mengambil satoe tempat doedoek. Kim
Koei Boe lantas sodorken itoe soerat jang l:.aroe{gar;<
ajahnja kasiken padanja, sembari berkata pada Pe
Siauw Koan: .

»Toako, inilah ada itoe soerat jang ditinggalken
oleh itoe pemboenoehnja akoe poenja samko, pem-
boenoehan mana akoe rasa tentoe toako dan djiko
soeda denger katerangan dari tiongkoen, hingga tida
perloe akoe moesti oelangken lagi.*

nJa, akoe soeda denger djoega sabagian dan
djoega tentang ini soerat,“ saoet Pek Siauw Koan
sembari menjamboetin soerat terseboet; tapi apa
hiantee soeka toetoerken lagi jang terlebih djelas, ba-
rangkali kaoe bisa mendapat katerangan jang terlebih
terang dari soenboe taydjin.“

»Ach, masatah bahasaken ajah’koe dengen itoe
matjem bahasa,“ kata Kim Koei Boe, ,itoelah menan-
daken jang toako tida maoe pandang soedara angkat
dengen satoeloesnja hati; betoel kaloe di hadepannja
orang banjak toako boleh bahasaken taydijin, tapi kaloe
bitjara sama akoe toch djelek sekali kadengerannja
bila toako menjeboet taydjin, Maka akoe rasa paling
baek toako bahasaken ‘entjek sadja, sebab memang
moestinja begitoe.”

Sateroesnja ia lantas toetoerken apa jang ia soeda
denger dari ajahnja berhoeboeng dengen itoe perkara
boenoeh, dan achirnja ia berkata : »Orang politie dari
kantoor tikoan sampe kemaren sore, masi belon bisa
dapetken katerangan apa-apa, sekali poen itoe tempo
tiga hari jang dikasiken soeda sampe. Dengen berloe-
toet tikoan dateng minta tempo lagi tiga hari pada
ajahkoe, dan sekali poen ajahkoe merasa sanget goesar,
toch terpaksa ia moesti meloeloesken permintahan itoe.
Tjoema kaloe menoeroet akoe poenja pikiran, sekali ,
poen dikasi tempo lagi sapoeloeh hari, itoe kawanan
politie tida nanti mampoe bikin terang ini perkara, taro
kata jaorang bisa selidikin djoega, toch iaorang tida

nanti mampoe tangkep pada itoe pendjahat jang seboet
dirinja Sam Hiap Kek.” .

pHiantee poenja omongan ada benar,” kata Pek
Siauw Koan, ,kerna itoe Sam Hiap Kek boekan orang-
orang jang bisa ditangkep oleh itoe ka\yan_an politie ;
iaorang ada achli-achli silat jang ilmoenja tinggi, dan
semoewa ada moerid-moerid dari Ngo-tay-san.”

yKaloe begitoe toako taoe siapa adanja marika
itoe ?”’ menanja Kim Koei Boe.

»Ja; sekali poen akoe belon perna bertqmoe moeka
sama izorang, tapi akoe taoe iaorang poenja nama dan
di mana tempat tinggalnja. laorang semoewa bernama
Phoa Kiat San, jang kadoea bernzma Boe Kong Han,
dan jang paling moeda bernama Tjoe Tiat Dji, se-
moewanja ada mendjadi moerid-moerid dari Bok Ay
Hweeshio di Ngo-tay-san.” : _ ]

Tapi tjara bagimana toako bisa taoe iaorang poenja
nama, sedeng di dalem itoe soerat tjoema diseboet
sadja Sam Hiap Kek ?” . »

»Apa hiantee loepa pada itce Sam Hiap Kek jang
telah bikin riboet di Pakkhia pada bebrapa taon jang
berselang ?” _ _

»Ja, masi inget; tapi toch itoe Sam Hiap Kek jang
bikin riboet di Pakkhia sampe sekarang masi be_!on_
bisa dikatahoei siapa orang-orangnja, maka akoe djadi
ingin taoe tjara bagimana toako bisa pastiken bahoe-
wa San Hiap Kek ada itoe tiga achli silat dari Sam-
kiat-tjoen 2¢ - .

yRoepanja hiantee masi terlaloe idjo dari kaadahan
di dalem kalangan kang-ouw," kata Pek Siauw Koan,
otentang itoe Sam Hiap Kek ada itoe tiga djago silat
dari Sam-kiat-tjoen, dalem kalangan kang-ouw boleh
dibilang ada mendjadi satoe resia oemoem, ampir
sabagian ‘besar orang taoe bahoewa Sam Hiap Kek

itoe boekan laen dari Phoa Kiat San, Boe Kong Han
dan Tjoe Tiat Dji, tjoema orang-orang boekan dari
kalangan kang-ouw sadja jang tida taoe hal itoe. Ta-
pi kaloe maoe minta orang poenja kasaksian boewat
manetepken hal ifoe, pasti sekali tida nanti ada sao-
rang jang brani berboewat,“

s»Mengapa begitoe ?“ menegasken Kim Koei Boe.

»oebab takoet sama iaorang poenja pembalesan,“
kata Pek Siauw Koan. ,Salaennja itoe, iaorang dipandang
sabagi hiapkek jang boediman, hingga orang aken me-
rasa berdosa djika berani menjilakaken pada iaorang.”

pltoe memang benar,“ menjelak Lim Yao Tjo, jang
dari saftadian tinggal boengkem sadja. ,Koetika akoe
masi berdiam di kampoeng kalahirankoe, soeda lama
akoe denger marika itoe poenja nama jang termashoer
dan dikagoem oleh banjak orang, malah ampir se-
moewa djago silat menaro indah pada iaorang, sabagi
hiapkek jang boediman, pembelanja rahajat jang di-
perlakoeken tida adil.*

»Malah boekan begitoe sadja, kaloe maoe meng-
hoekoem padanja orang moesti bisa boektiken doeloe
kadosahannja,dan perkara jang paling soesa, tida nanti
ada djago-djago silat jang maoe toeroen tangan me-
nangkap pada marika, sabagian disebabken orang
pandang marika sabagi orang-orang berboedi, sabagian
lantaran merasa djerih pada marika itoe poenjailmoe
kapandean.“

»Abis, kaloe begitoe, marika tida nanti bisa tertang-
kap dan dihoekoem, boewat menbales sakit hatinja
akoe poenja samko ?“ menanja Kim Koei Boe.

»l1api segala apa bisa didajaken, asal sadja tida
sajang mengaloewarken banjak oewang dan perdjan-
djian jang bagoes, akoe bisa pastiken jang achirnja
itoe tiga orang aken bisa tertangkep.“

»Kaloe menoeroet toako poenja pikiran moesti
diatoer tjara bagimana?“ menanja Kim Koei Boe.

»Akoe rasa lebih doeloe kita moesti tjoba bakerdja
sendiri, akoe bersama djitee, tapi kaloe hiantee soeka
toeroet ada terlebih baek lagi,“ kata Pek Siauw Koan.
yPertama kita moesti tjoba goenaken akal boewat
pantjing sala-satoe di antaranja soepaja bisa mengambil
kita poenja fihak. Menoeroet apa jang akoe denger,
Phoa Kiat San ada mempoenjai sifat-sifat jang kokatie
dan bernapsoe keras’ sama kabesaran, maka kita
moesti mentjoba dari ini djoeroesan. Apabila kamoe-
dian ternjata tida berhasil, kita boleh tjari laen daja.”

Djoestroe iaorang lagi bitjara, mendadak tiongkoen
dateng masoek kasi taoe bahoewa baroesan tikoan
ada dateng minta mengadep pada soenboe atas satoe
oeroesan jang sanget penting berhoeboeng dengen
itoe perkara boenoeh. Kabarnja iapoenja orang-orang
politie soeda dapat tjioem baoe di mana itoe pendjahat-
pendjahat ada berdiam. Blon sempet Kim Koei Boe
menanjaken katerangan apa-apa, satoe oppas dateng
masoek menjampeken prentahnja soenboe jang minta
poetranja dateng mengadep padanja.

Kim Koei Boe lantas mengarti bahoewa ajahnja

+ maoe adjak ia berdami dalem itoe oeroesan pemboe-

noehan engkonja berhoeboeng dengen itoe kabaran
jang dibawa oleh tikoan dari Thay-goan. Maka ia
lantas masoek ka dalem boewat katemoeken iapoenja
ajah.

V.

PENJELIDIKANNJA KWEE LIANG DAN NIO HIN.

»Anak’koe,“ kata itoe soenboe koetika meliat pada
Kim Koei Boe, ,kaoe boleh kasi hormat pada Sie loya,
tikoan dari Thay-goan. Inilah akoe poenja anak lelaki
jang kaampat Koei Boe.“

Sie Kan Hiong boeroe-boeroe berbangkit dari
tempat doedoeknja, koetika Kim Koei Boe membri
hormat padanja.

»Oh, ini seeheng sasoenggoenja ada satoe pamoeda
jang mempoenjai pengharepan besar di hari kamoedian,“
kata ia sembari tjengar-tjengir selakoe satoe monjet
jang kena terasi, ,tida salah kaloe orang bilang ajahnja
matjan anaknja poen moesti satoe matjan djoega. Boe
seeheng sekali poen masi sanget moeda toch soeda
mengoendjoek roman jang agoeng dan garang, maka
tida oesa disangsiken lagi kamoedian ia aken mendjadi
satoe tiangnja negri,“

Kim Koei Boe djadi berserjoem mendenger itoe
oempakan jang moeloek, dan dengen lantas ia bisa
taoe bahoewa ini tikoan ada satoe pendjilat jang ber-
hati rendah dan bertabeat boesoek ; tapi ia djoesroe
merasa soeka sama saorang jang begitoe matjem, kerna
dengen gampang ia bisa goenaken sabagi pekakas
boewat menjampeken iapoenja maksoed-maksoed jang
ia ada kandoeng,

»Oh, tikoan loya poenja poedijian ada terlaloe berat
boewat akoe trima,“ kata ia, ,sebab akoe ini poen
ada satoe orang moeda jang masi terlaloe idjo dan
tida mempoenjai pengartian satoe apa.*

»Doedoeklah di sebrangnja Sie loya, anak’koe,“
kata Kim Boen Hong jang ingin bikin pendek itoe
pembitjarahan. ,Baroesan Sie loya ada membawa kabar
bahoewa iapoenja kapala politie jang bernama Kwee
Liang, dan iapoenja pembantoe jang bernama Nio
Hin, ftelah bisa selidikin di mana adanija itoe orang-
orang jang disangka sebagi pemboenoehnja kaoe poe-
nja samko. Maka akoe pikir baek ini oeroesan dfda-
miken djoega sama kaoe, soepaja gampang diambil
tindakan boewat menangkap pada marika itoe.“

»1api, pada sabelonnja mendenger katerangan apa-
apa dari Sie loya,“ kata Kim Koei Boe, akoe pikir
lebih baek akoe denger katerangan dengen langsoeng
dari itoe doewa orang politie, pertama bisa lebih te-
rang, kadoewa bisa dengen lantas didamiken tindakan-
tindakan jang perloe diambil.“

»,Nah, kaloe 'gitoe, akoe pasrahken sadja ini oeroeran
dalem kaoe poenja tangan,“ kata Kim Boen Hong,
nsegala tindakan kaoe boleh ambil poetoesan dengen
berdami sama Sie tikoan.“

»Baeklah, ajah’koe, akoe aken mendjalanken kaoe
poenja prentah,“ saoet “Kim Koei Boe ; tapi akoe harep
sadja kamoedian ajah bisa satoedjoe sama segala tin-
dakan jang akoe anggep perloe.“

,Pendek, akoe kasi kaoe kakoewasahan penoeh
dalem ini perkara; kaoe boleh berboewat dengen
menoeroet apa jang kaoe sendiri rasa baek,“ kata itoe
soenboe, ,

»Kaloe begitoe, akoe maoe oendang Sie loya ber-
doedoek dalem akoe poenja kamar boekoe, di mana
akoe maoe denger katerangannja itoe doewa orang
politie kamoedian lantas atoer apa jang dirasa perloe.
Tiongkoen,“ kata ia sembari berpaling pada itoe
officier jang menoenggoe di satoe pinggiran, ,tjoba
kaoe adjak Kwee Liang dan Nio Hin masoek ka akoe
poenja kamar boekoe, sekalian oendang djoega Pek

" toako dan Lim djiko dateng bersama-sama.”

Tida antara lama kamoedian itoe orang-orang
soeda berkoempoel di itoe kamar boekoe, jang letaknja
di roemah samping dari itoe kantoor jang sabelah
timoer, di mana keadahannja sanget soenji dan tida
sembarangan boleh orang dateng ka sitoe. Sie Kan
Hiong dioendang berdoedoek di sabelah kanan, beren-
deng sama Pek Siauw Koan, kamoedian Lim Yao Tjo

dan achirnja Kim Koei Boe sendiri. Sedeng Kwee Liang
dan Nio Hin berdiri di satoe pinggiran, sebrang-
menjebrang sama itoe tiongkoen, jang djoega berdiri
di laen pihak.

woekarang kaoe boleh moelai kaoe poenja penoe-
toeran, Kwee Liang,“ kata Kim Koei Boe pada itoe
kapala politie.

»Pada sasoedanja tiga hari kita orang bikin penje-
lidikan dengen sia-sia, kata Kwee Liang, ,dan men-
dapet djoega kita poenja hoekoeman jang sabagimana
biasanja dari toaloya, malemnja—tadi malem —kita bikin
penjelidikan teroes di bebrapa tempat jang di tjoerigaken,
tapi sampe djaoe malem hasilnja nihil. Koetika dengen
poetoes harepan kita balik poelang dan sampe di
sabelah blakangnja ini kantoor, mendadak kita dapet
liat doewa bajangan item jang berklebat, tapi lantaran
begitoe tjepet dan djoega gelap, kita tida bisa pastiken
apa manoesia atawa poen koetjing. Menoeroet katanja
Nio Hin, jang matanja lebih tjeli, ia bilang boleh djadi
bangsa manoesia; tapi ia poen tida brani pastiken,
Oleh kerna itoe djoega kita tida brani bikin riboet
hanja teroes bikin penjelidikan di sakiternja ini kantoor
dan roemah-roemah jang berdeketan, tapi sekali poen
kita menjelidikin sampe maoe pagi, toch pertjoema
sadja, kerna tida satoe apa jang kita katemoeken,

»Di pagi jang berikoetnja Nio Hin kasi pikiran
soepaja kita bikin penjelidikan ka loewarnja kota jang
sabelah barat, kerna menoeroet iapoenja pengliatan
itoe doewa bajangan larinja ka itoe djoeroesan, sekali
poen ia tida brani pastiken. Begitoelah kita lantas
menoedjoe ka itoe djoeroesan. Sesampenja di loewar
kota, akoe sendiri dengen mengepalai lima orang
sabawahan menoedjoe ka kampoeng Tjit-djoe-hie, jang
letaknja di sabelah oetara, tapi tida dapetken hasil

satoe apa. Sedang Nio Hin pergi bikin penjelidikan
'di sabelah selatan, di sana ada terdapet satoe rimba
dan tempat-tempat jang bersemboeni. Bagimana djalan
dan kasoedahannja itoe penjelidikan akoe pqszahken
sadj2 boeat ditoetoerken oleh Nio Hin sendiri. )

»oekarang kaoe poenja giliran boewat membri
katerangan,“ kata Kim Koei Boe sembari berpaling
pada itoe pembantoe kapala politie. . ;

,Akoe moelai bikin penjelidikan di dalem itoe
rimba poehoen tjemara jang loewas djoega,“ kata
Nio Hin, ,tapi tida bisa didapetken tanda apa-apa
jang menjoerigaken. Dari sitoe‘akoe teroes bfk“f
papreksahan pada tempat-tempat jang tersemboeni di
sakiternja itoe tempat — saliwatnja itoe oetan tjemara,
dan achir-achir kita orang menampak satoe gredja
toewa jang soeda roesak dan tida dirawat. Blakangan
ternjata itoe ada Liong-ong-bio, gredjanja radja laoet.
Pintoe depannja jang sabelah soeda l_eriepas dari
engselnja dan menggletak di atas djoebin, sana-sini
terdapet kotoran boeroeng, deboe dan galagasinja
kawa-kawa, itoe kaadahan satoe roepa sadja sampe
di bagian roewangan sembajgmg; tapi di atas itoe
roewangan sembajang, moelai akoe menampak di
atas djoebin tanda-tanda telapakan kaki sampe di
atas tjimtjhe jang sabelah kiri. '

pltoe hal lantas sadja menarik akoe poenja perha-
tian, laloe bikin papreksahan di sakiternja itoe roewa-
ngan sembajang dengen sanget terliti. Ternjata satoe
medja sembajang di sabelah dalem keadahannja ada
begitoe bersih, sedikit poen tida tertampak deboe
atawa laen kotoran, begitoe poen satoe medja semba-
jang kefjil jang di sabelah kiri. Itoe waktoe akoe
lantas mendapet sangkahan bahoewa dalem ini gredja
tentoe ada orang jang menginep; tapi sekali poen

ditjari sana-sini, toch tida bisa dikatemoeken barang
satoe manoesia, malah laen-laen tanda poen tida ada
seperti sisa barang makanan, piring, mangkok dan
sabangsanja. Lantaran masi penasaran kifa teroes
menoenggoe dalem itoe gredja dengen mengoempat,
dan soeroean sala-satoe kawan pergi mengasi kabar
pada Kwee Liang, siapa blakangan poen dateng
menjoesoel, tapi sampe liwat tengahari tida satoe
manoesia jang kaliatan. Begitoelah kita orang boeroe
balik poelang ka kantoor dan mengasi rapport pada
toaloya, dengen ingetan soepaja bisa didamiken tindakan
jang perloe moesti diambil.“

nHeran sekali, mengapa tjoema doewa orang sadja !”’
menjelak Pek Siauw Koan; ,kaloe bener itoe Sam
Hiap Kek ada itoe tiga djago silat dari Sam-kiat-tjoen,
jang selamanja kaloe melakoeken pakerdjahan apa-apa
tida taoe berpisahan, heran sekali djika sekarang tjoema
berdoewahan sadja.”

~ pTapi Nio Hin, apa kaoe soeda preksa terang
tjoema doewa medja sembajang jang bersih, dan tida
ada lagi laen tempat jang kira-kiranja bisa digoenaken
boewat tidoer, seperti di atas lelangit dan sebaginja ?”
»Tida ada lagi, kongtjoe, djawab Nio Hin, ,sebab
itoe gredja poen tida ada memake lelangit, maka tida
mempoenjai laen roewangan atawa poen kamar sam-
ping, se-bab roepanja itoe gredja memang tida didjaga,
maka tida mempoenjai tempat boewat tinggalnja
pendjaga.”
_ pAkoe poen merasa sanget heran koetika meliat
itoe tanda-tanda jang menandaken di sitoe tjoema ada
berdiam doewa orang, kerna akoe poen menjangka
itoe pemboenoeh-pemboenoeh moesti terdiri dari tiga
orang,” kata Kwee Liang.

»Tjara bagimana kaoe bisa menjangka marika itoe
terdiri dari tiga orang ?** menanja Kim Koei Boe.

,Sebab meliat itoe nama pedengan dalem soerat
jang marika tinggalken,“ saoet Kwee Liang.

,Tapi apa kaoe taoe siapa adanja itoe orang-orang
jang diseboet Sam Hiap Kek ?“ menanja lagi anaknja
soenboe,

,Tida taoe, kongtjoe,“ saoet Kwee Liang.

Nio Hin djadi sanget terkedjoet koetika anaknja
soenboe menanjaken prihal Sam Hiap Kek, tapi ia
djadi senang kombali koetika mendenger djawabannja
Kwee Liang jang pinter.

yoedeng kaoe, Nio Hin, apa kaoe taoe siapa adanja
marika itoe ?“ menanja lagi Kim Koei Boe.

»,Akoe tjoema perna denger bahoewa Sam Hiap
Kek itoe, doeloean soeda perna bikin riboet di kota
radja,“ djawab Nio Hin dengen soewara tetep; ,tapi
sampe sekarang orang masi belon bisa taoe siapa
adanja marika itoe.“

Kim Koei Boe manggoetken kapalanja sembari
berpaling mengawasin pada Pek Siauw Koan, dengen
sorot mata jang mengandoeng arti.

yoekarang ini oeroesan tida perloe lagi sama kaoe
orang poenja tenaga, kata Kim Koei Boe achir-achir;
,sebab kita maoe ambil tindakan laen matjem dan
djoega kaoe orang poenja tenaga bantoean tida
berarti sama sekali, kerna orang-orang jang maoe
ditangkep boekan kaoe orang poenja bandingan.*

Kwee Liang dan Nio Hin merasa sanget girang
koetika mendenger itoe omongan; tapi sabisanja
iaorang tida kasi kentara pengrasahannja itoe. Tjoema
Sie Kan Hiong sadja jang merasa koerang enak, sebab
ia anggep dirinja ,tida kapake.“ Tapi Kim Koei Boe

jang bisa tebak iapoenija pikiran, lantas berpaling sembari
bersenjoem padanja.

»oie loya sama sekali djangan merasa fida enak
dalem ini oeroesan,“ kata ia, ,sebab kita boekannja
sengadja maoe memblakangin pada Sie loya, jang
memang haroes mengoeroes ini perkara, tapi lantaran ini
pendjahat-pendjahat jang kita lagi dajaken boewat tang-
kep, sama sekali boekannja pendjahat-pendjahat biasa,
jang bisa ditangkep oleh orang-orang politie. Taro kata
iaorang membantoe djoega, tjoema aken menjoesaken
sadja pada kita poenja pergerakan. Sedeng dalem ini
perkara toch Sie Loya soeda membantoe pada kita
dengen itoe katerangan-kaferangan dari Kwee Liang
dan Nio Hin, djasa mana tida boleh dipandang enteng.
Maka Sie Loya boleh merasa lega pikiran bahoewa
kaoe poenja fihak soeda membantoe mengasi djalan
hingga itoe pendjahat pendjahat bisa dikatahoei di
mana mengoempetnja.”

Mendenger itoe omongan Sie Kan Hiong poenja
hati djadi merasa enak djoega, maka ia lantas berkata:
»Biar poen begitoe, saoepamanja ada djalan boewat
kita poenja fihak membantoe, seeheng tida haroes
meloepaken jang selamanja kita ada bersedia boewat
menggoeloeng tangan badjoe.“

,»Oh, itoe soeda tentoe sadja!“ kata Kim Koei Boe.
,Malah dalem ini oeroesan kita tida bisa katinggalan
sama Sie Loya poenja advies-advies jang berharga.
Maka sekali poen Kwee Liang dan Nio Hin boleh
poelang, tapi Sie loya diminta soepaja tinggal di sini,
soepaja bisa membantoe pikiran pada kita.

Sie Kan Hiong djadi sanget girang, ia kasi tanda
soepaja doewa orang politienja boleh berlaloe, sedeng
ia tinggal tetap berdoedoek di krosinja, sabagi orang
jang merasa bangga lantaran ,kapake.“

Memang benar sekali Kwee Liang dan Nio Hin
poenja penjelidikan, sebab Boe Kong Han djoesiroe
lagi pergi ka Tjio-kee-tjhung boewat menganterken
pada itoe sioetjay dan istrinja; kaloe Boe Kong Han
sendirian sadja, dalem satoe hari poen ia soeda bisa
balik kombali; tapi lantaran menganterken saorang
lelaki jang tida paham ilmoe silat bersama satoe
prampoewan jang lemsh, dan djoega saban-saban
moesti menjingkir dari matanja politie, soeda membi-
kin itoe perdjalanan perloe memake banjak sekali
tempo.

Tapi pada waktoe Kwee Liang dan Nio Hin dateng
ka itoe gredjaroesak, kamana Phoa Kiat San dan Tjoe
Tiat Dji mengoempet, hingga tida bisa dikatemoeken ?
ltoelah tida oesa di boewat heran, tatkala Nio Hin bersa-
ma kawannja lagi bikin penjelidikan di itoe oetan tjemara,
lebih siang soeda dapat diliat oleh Tjoe Tiat Diji
jang djoestroe berada di sabelah loewarnja itoe gredja,
laloe ia kasi kabar salekasnja pada iapoenja toako di
dalem gredja. Boeroe-boeroe iaorang pergi me-
ngoempet di satoe gombolan roempoet, jang berada
di sabelah blakangnja satoe goenoeng ketjil, tida terla-
loe djaoe dari itoe gredja. Blakangan sekali poen Kwee
Liang dan Nio Hin bersama kawan-kawannja jang
laen merasa tjoeriga sama kaadahannja itoe goenoeng
ketjil, tapi iaorang merasa djerih boewat dateng ka
sitoe, maka iaorang tida maoe seboet seboet tentang
itoe goenoeng.

Sasoedanja itoe orang-orang politie berlaloe, Phoa
Kiat San dan Tjoe Tiat Dji poen kaloewar dari marika
poenja tempat mengoempet.

»Ini kawanan politie tentoe aken pergi melaporken
iaorang poenja penjelidikan padaiaorang poenja pem-
besar.” kata Phoa Kiat San, ,dan sabentar lagi tentoe
bakal ada pasoekan soldadoe dan politie jang lebih
besar dateng. mengepoeng ka sini. Heran sekali me-
ngapa djitee sampe sekarang masi belon balik poelang
djoega, kaloe ia soeda balik kita boleh lantas menjing-
kir dari sini, sebab kita poenja maksoed toch soeda
kasampean. Akoe boekannja takoet bertempoer sama
iaorang, tapi tida perloe meloekain atawa membinasaken
orang-orang jang terpaksa melakoeken kawadjibannja
lantaran mendapat bajaran.”

»10ako poenja pikiran akoe sanget satoedjoe,
kaloe sadja sekarang djiko soeda balik poelang,
dengen lantas kita boleh menjingkir dari sini,“ kata
Tjoe Tiat Diji.

Itoe waktoe iaorang soeda sampe di blakang
itoe gredje, dengen berbareng iaorang berlompat ka
atas gentengnja, dan baroe sadja iaorang maoe ber-
lompat toeroen ka itoe lataran di sabelah dalemnja
itoe gredja, mendadak kadengeran soewara orang
memanggil : ,Toako dan samtee dari mana ?“

»Baroesan ada sakawanan orang politie jang dateng
kasini dan bikin penjelidikan dalem ini gredja lama
sekali,“ saoet Phoa Kiat San, ,apa kaoe tida kate-
moeken iaorang di waktoe marika balik poelang ?*

ltoe orang jang menanjaboekan laen dari Boe Kong
Han jang baroe balik poelang dari Tjio kee-tjhung;
sedang Phoa Kiat San dan Tjoe Tiat Dji poen so€da
lompat toeroen ka dalem itoe gredja, hingga iaorang
berkoempoel lagi dan masing-masing mengambil satoe

P

tempat doedoek di atasnja itoe medja sembajang
tengah. : e ‘

,Apa tida lebih baek kita lantas menjingkir sadja
dari sini?* menanja Tjoe Tiat Dji pada Boe Kong Han.

,Tida bisa,“ mendjawab orang jang di tanja,
,sebab akoe maoe pergi doeloe ka roemahnja Oei
Sioetjay, pertama boewat mengambil satoe pedang
wasiat, jang itoe hari ia loepaken, inaka sabentar malem
kita moesti pergi ka sana boewat menga_mbll itoe
pedang, brikoet djoega sedikit oewang jang tida
kaboeroe dibawa.“ Loy ik

Lltoelah tida goena, djiko,“ kata lagi Tjoe Tiat Dji,
,kerna roemahnja itoe sioetjay poen soeda dibeslag,
hingga iapoenja barang barang poen tentoe soeda
diangkoet ka kantoornja tikoan, teroetama jang ber-
harga.”

JAkoe rasa tida,“ saoct Boe Kong Han‘, ,,sc;bab
itoe pedang wasiat dan oewang boekannja ditaro
di tempat biasa, hauvja ditanem di bawahnja satoe
poehoen gotong jang toamboe'dl d‘faiem lataran
roemahnja deket iapoenja kamal." tidoer. _

,Kaloe begitoe laen perkara,” kata Phoa Kiat San;
Hjoema djika kita tinggal diam teroes di sini, Ienlf)e
bakal dikailemoeken oleh pasoekan sp[da:ioe dan
politie, jang bisa di pastiken saben'ar lagi aken dateng
ka sini.” .

,,Akoe rasa lebih baek kita masoek sadja ka dalem
kota dan ambil penginepan di sala-satoe hotel, dan
nanti malem kaloe kita soeda melakoeken kita poenja
pakerdjahan, dengen lantas kita boleh brangkat dengen
zonder balik kombali ka itoe hotel.” ]

,Akoe rasa itoe koerang bagoes,” kata Phoa Kiat
San, ,sebab di roemah makan, hotel, waroeng a.rak
dan thee tentoe ada banjak mata:mata politie, paling

baek kita djangan menginep di mana djoega, salaennija
tangsel peroet di waroeng nasi ketjil dengen meliat
gelagat, kaloe bisa berdiam lamahan, kita berdiam
lamahan ; tapi kaloe tida bisa kita pergi djalan-djalan
ka gredja jang singkoer, di mana kita bisa terbebas
dari matanja politie. Sedeng kaloe kita maoe masoek
ka dalem kota, djangan memake djalan pintoe kota
barat, sebab .siapa taoe kaloe sala-satoe di antara
orang-orang politie jang tadi dateng ka sini menoeng-
goe di deketnja pintoe kota, hingga iaorang aken bisa
kenalin pada kita jang sanget asing di ini tempat ?¢
Semoewanja satoedjoe sama itoe pikiran, dan begi-
toelah iaorang lantas masoek dari pintoe kota sabelah
oetara, dengen tida adasaorang jang menaro perhatian
pada marika. Begitoe poen koetika iaorang berada
di dalem kota, kerna dengen sengadja marika memilih

roemah makan ketjil jang letaknja di tempat soenii.

%

Hari soeda mendjadi gelap, tongtong poen soeda
berboenji sembilan kali, tapi dalem kamar boekoenja
Kim Koei Boe, dalem kantoornja soenboe masi terang
sama tjahajanja lampoe-lampoe. Di depan satoe medja
ada berdoedoek tiga orang, jang mendjadi kita poenja
kenalan lama, jaitoe Pek Siauw Koan, Lim Yao Tjo
dan Kim Koei Boe sendiri. Roepanija iaorang djoestroe
membitjaraken perkara jang penting.

pooenggoe heran sekali mengapa iaorang ‘soeda
tida bisa dikatemoeken di itoe gredja,“ kadengeran
Kim Koei Boe berkata. ,Apa brangkali iaorang soeda
menjioem baoe dan teroes merat ka laen tempat ?*

»Akoe rasa boleh djadi iaorang soeda dapet liat
pada itoe kawanan politie,“ kata Pek Siauw Koan,

. =

Jtapi  marika itloe sabaiiknja tida meliat pada itoe
jahat. jahat.” _
Denf,jjBagl?hpeg?ajdi djoega benar b:;gitoe.“ _kata lagi
Kim Koei Boe; ,tapi sekarang bagimana kita moesti
: I
belboAi‘:::t rasa tida ada laen djalan, salaennja lnti:
moesti pergi mengintip ka ‘Sam-k\a_'.-qoen di TEk-I]iO%:]
kata Pek Siauw Koan. ,,D; sat:aﬂkqta boleh mengambi
i ‘ ven meliat gelagat. )
nndii(;:a ?iill} bisa djadiﬁiaorang masi berada di dalem
ini kota?“ menjelak Lim Yao Tjo jang dari satadian
i t bitjara. .
e gﬁ&iz k:l:lperloean apa iaorang tinggal berdiam
i sini bali ja Pek S Kaon. ,Kaloe
di sini ?“ berbalik menanja Pek Siauw Ka nKalo
menoeroet akoe poenja pendapetan, apabﬂa boa::kfmlgl‘a:
tersoeroeng oleh satoe oeroesan penting, pasti ée] ali
jaorang tida nanti maoe berdiam lebih lama dalem
ini kota.* ). : _ i
Siapa taoe barangkali iaorang masi ada mempoeTq]al‘
kaperioean apa-apa di ini kota,’ saoet Lim Yao 1jo;
sebab kaloe iaorang tida mempoenjai k_apentl‘ngau‘
satoe apa, toch tida perloe iaorang berdiam di ItOt.‘
gredja; boekantah ada lebih baek iaorang teroe;
poelang sadja ka kampoengnja, sebab toch ‘1aoranl__i
poenja maksoed soeda berhasil. Kaloe mu:nperoe
akoe poenja pikiran, boleh djadi iaorang |dg1.n1f:-
noenggoein kadatengannja salasa_togﬁa a}malanjfi?
sebab menoeroet sabagimana penjelidikannja dKWLL
Liang dan Nio Hin iaorang tjoema terdiri dari doewa
orang sadja, sedang sabetoelnja moesti berhga.'1 4
Kim Koei Boe manggoet-manggoetken kapd‘an}a',
Pek Siauw Koan sekali poen tida berkata satoe z}pa:
diam-diam sabagi maoe akoeh kabenarannja ltm_t
omongan. , Tapi, apa kita bertiga sadja tjoekoep boewa

bertanding sama marika iioe, jang terkenal djempolan-
nja dari moerid- moerid Ngo-tay-san ?“ menanja Kim
Koei Boe. ,Akoe koewatir tida tjoekoep, sebab akoe
ada paling lemzh di amara kita bertiga.” _

nBoewat hal itoe akoe sendiri tida bisa pastiken,
sebab ilmoe kapandean silat dari tjabang Ngo-tay tida
tersiar loewas di kalangan kang-ouw,“ kata Pek Siauw
Koan; ,tapi akoe taoe pasti bahoewa ilmoe silat
tjabang Boeiong tida nanti bisa dikalahken oleh tja-
bang Ngg-tay “

»1api bagi akoe poenja fihak, sama sekali tida
brani memasiiken apa-apa,“ kata Lim Yao Tjo, ,dji-
kaloe pada sabelonnja akoe hadepken marika itoe.“

pltoelah sajang ! djitee roepanja terlaloe pandang
tinggi pada moerid-moerid dari Ngo-tay-san, kata
Pek Siauw Koan. Sedang akoe sendiri merasa pasti
aken bisa kalahken pada marika itoe

Koenjoeng-koenjoeng melajang masoek sa:oe batoe
jang disambitken dari sabelah loewar, dan ampir sadja
mengenaken kapalanja Pek Siauw Koan, djika ia tida
boeroe-boeroe berkelit,

yKoerang adjar!” mengoetoek Pek Siauw Koan
dengen goesar.

Sasaat itoe djoega, ia berlompat bangoen sembari
sembat itoe krosi jang ia doedoekin, berbareng dengen
itoe, ia bertindak ka depan pintoe, lebih doeloe ia
lemparken itoe krosi kaloewar, berbareng dengen itoe
ia berlompat naek ka atas genteng jang sabelah sebrang ;
fapi baroe sadja ia bisa berdiri dengen djedjak, satoe
batoe menjamber !agi iapoenja kapala. Pek Siauw Koan
boeroe kelitken kapalanja, tapi ia rasaken di sabelah
blakang ada anginnja sendjata jang menjamber, ‘oleh
kerna tida ada djalan boewat melolos, terpaksa ia
berlompat toeroen lagi ka lataran.

Itoe waktoe Kim Koei Boe dan Lim Yao Tjo poen
soeda kaloewar dari itoe kamar boekoe. Lim Yao Tjo
jang bermata tjeli, dengen lantas soeda bisa liat bahoewa
boekan sadja di genteng sebrang ada itoe orang jang
membatjok pada Pek Siauw Koan, tapi di atas gen-
tengnja itoe kamar boekoe poen, ada mendekem satoe
orang lagi. Dengen tida memboewang tempo lagi
Lim Yao Tjo berlompat naek ka atas gentengnja itoe
kamar boekoe. Satelah ia sampe di atas genteng, ia
lantas berhadep-hadepan sama saloe orang jang sa’an-
tero pakeaunja warna idjo gelap, hingga kaloe dari
kadjaoehan kaliatannja item.

Pengawakannja itoe orang tinggi ketjil, romannja
tjakep dan oemoernja baroe sadja tigapoeioeh taon
lebih sedikit. Sedeng jang paling menarik perhatian,
adalah iapoenja sapasang mata jang mentjorot seperti
kilat. Tatkala ia meliat Lim Yao Tjo menjamperin,
lantas sadja ia bersenjoem sindir.

,Hm! soenggoe sajang sekali satoe boengah botan
ditantjepken di kotorannja kerbo !“ kata ia dengen
soewara jang merasa sajang dan djoega menjesel.

Lim Yao Tjo sekali poen bernapsoe keras sama
kabesaran, tapi iapoenja liangsim masi belon katoetoe-
pan sama sekali, maka iapoenja paras moeka djadi
berobah merah koetika mendenger itoe omongan.

»Boleh djadi kaoe maoe maksoedken lantaran akoe
bakerdja pada Kim kongtjoe,“ kata ia; ,tapi taro kata
Kim samkongtjoe ada berboewat kasalahan apa-apa,
toch masi ada wet negri jang nanti memoetoesken,
tapi tjara bagimana kaoe orang boleh mendjadi hakim
sendiri, memboenoe mati padanja ?*

,ltoelah kita boleh tida oesa dibitjaraken pandjang,“
kata itoe orang jang boekan laen dari Tjoe Tiat
. Dji, ,sekarang kita bikin sadja peritoengan jang

menjangkoet antara kita dan kaoe orang. Baroesan
sala-satoe di antara kaoe menantang pada kita, maka
sekarang marilah kita lantas moelai, nanti kaoe aken
mendapat kanjatahan siapa dianrara kita jang terlebih
koewat.” (Tay Tiang Hoe. Corr.)

Sahabisnja berkata begitoe, Tjoe Tiat Dji lantas
menjerang pada Lim Yzo Tjo dengen setjara kalang-
kaboet, hingga boewat samentara waktoe lawananrnja
djadi terdesak dan ripoe; tapi dengen perlahan ia
soeda bisa liat tjaranja Tjoe Tiat Dji bersilat, maka
sekarang ia boekannja terdesak. tapi sabaliknia
mendesak. Oleh kerna itoe djoega, Tjoe Tiat Dji tida
bisa maen-maen lagi seperti doeloean ; tapi baroe sadja
pertempoeran berdjalan kira-kira bebrapa belas djoe-
roesan, di sabelah bawa lantas kadengeran soewara
riboet-riboet dan sinarnja lantera dan obor.

, Tangkep itoe pemboenoeh-pemboenoeh ! djangan
kasi iaorang mendapst koetika boewat melariken
diri '“ kadengeran bebrapa banjak orang berseroeh
dengen keras.

,He, sobat, akoe liat kaoe ini boleh dibilang ada
satoe orang gaga,“ kata Tjoe Tiat Diji, ,dan kaloe
sasoenggoenja kaoe maoe mengadoe ilmoe kapandean
sama akoe, marilah ikoet padakoe ka soeatoe tempat
japg lega, dimana kita aken bisa bertempoer dengen
tida ada jang ganggoe.*

Sahabisnja berkata begitoe, lantas ia goenaken satoe
koetika kosong balikin badannja dan teroes lari ka
djoeroesan oetara. Lim Yao Tjo poen tida maoe ma-
lepasken pada lawannja itoe.

Samentara Pek Siauw Koan sabegitoe lekas Lim
Yao Tjo berlompat naek ka atas gentengnja itoe kamar
boekoe, ia poen berlompat naek lagi ka atas itoe
genteng roemah jang di sebrangnja itoe kamar boekoe;

o T

satoe kali ini ia menjaboet goloknja menjerang pada
itoe orang jang baroesan maoe membatjok padanija.
Orang itoe boekan laen dari Boe Kong Han, jang
bertoeboe tinggi besar, hingga ada sabanding betoel
sama Pek Siauw Koan.

Pek Siauw Koan dengen lantas mengaloewarken
japoenja ilmoe silat golok dari tjabang Boetong jang
ia sanget andelin, dengen pengharepan ia nanti bisa
membikin ripoeh pada moesoehnja; tapi ternjata satoe
kali ini ia katemoeken satoe lawanan jang ilmoe
kapandeannja tinggi. Maka ia sama sekali tida bisa
mendapet kaoentoengan dari penjerangannja,

Boe Kong Han poen mendapet kenjatahan bahoe-
wa ini lawanan boekannja boleh dipandang terlaloe
enteng, djoestroe pada waktoe ia maoe kaloewarken
satoe ilmoe silat golok jang ia dapetken dari goeroenja
sebagi sala-satoe matjem ilmoe kapandeannja jang
boleh diandelin djika berhadepan sama satoe moesoeh
koewat, mendadak kadengeran itoe soewara riboet-
riboetnja kawanan soldadoe pengawal dari itoe kantoor
jang dateng memboerce dari sabelah loewar dengen
membawa lentera-lentera, obor-obor jang mengaloewar-
ken tjahaja sebagi djoega siang terangnja, dan djoega
masing-masing membekel sendjata salengkepnja.

Boe Kong Han pikir kaloe dari sabelah bawah
orang malepasken anak panah, itoelah boekannja
perkara enak, salah-salsh ia aken mendapet loeka,
terlebih tjilaka lagi djika sampe kena tertangkep. itoe
waktoe djoega, dengen koenjoeng-koenjoeng ia goena-
ken satoe tipoe swan-hong-sauw-yap, menjabet pada
lawanannja dari samping, hingga Pek Siaw Koan
terpaksa moesti berlompat moendoer boewat menge-
gos. Sasa’at itoe djoega, Boe Kong Han poen balikin
badannja sembari berseroeh: ,Mari sini, ikoet akoe,

djika kaoe maoe djadjal kaoe poenja ilmoe kepandean
lebih djaoe padakoe.“

Pek Siauw Koan tida lantas memboeroe, hanja
tielingoekan meliat ka djoeroesan sebrang dan sakiter-
nja, ternjata Lim Yao Tjo djoestroe mengedjar pada
iapoenja lawanan jang itoe waktoe poen, merat ka
djoeroesan oetara, kamana baroesan ia sendiri poenja
lawanan felah maboer. Tapi ia tida liat pada Kim
Koei Boe dan iapoenja lawanan, djika itoe doewa
tetamoe malem memang dateng dengen berkawan tiga
orang. Oleh kerna ia sanget koewatir kalce itoe soe-
dara angkat jang ia maoe boewat andelan mendapet
tjilaka apa-apa, ia oeroengken niatannja boewat me-
ngoeber pada itoe tetamoe malem, hanja lontjat toeroen
ka bawah dan menanjaken pada satoe soldadoe penga-
wal jang paling doeloe ia katemoeken.

»Mana Kim soekonglioe ?” kata ia.

»Akoe poen tida meliat padanja,” saoetitoe solda-
doe pengawal.

Hatinja Pek Siauw Koan merasa sanget tida enak.
Boeroe-boeroe ia mentjari sana-sini di sapoeternja
itoe lataran jang loewas dan menanjaken pada sa-
soeatoe soldadoe pengawal jang ia katemoeken ; tapi
soenggoe mendjengkelken sekali bagi ianja, boekan
tida bisa dikatemoeken, malab sasoeatoe orang jang
ditanjaken semoeanja bilang tida meliat pada Kim Koei
Boe koetika iaorang sampe ka itoe lataran.

»Kaoe orang tjara bagimana bisa dateng memboe-
roe ka sini ?” menanja Pek Siauw Koan dengen djeng-
kel dan bingoeng. ,Siapa jang kasi kaoe orang taoe ?”

Satoe soldadoe pengawal menjamperin dan mengasi
katerangan bahoewa koetika ia lagi djalan meronda
di sabelah loewar, mendadak ia liat ada bebrapa baja-
ngan item jang berklebat di atas genteng menoedjoe

ka dalem. Dengen tjepet ia rapportken hal itoe pada
tiongkoen, jang lantas panggil koempoel semoewa
soldadoe pengawal dengen membawa segala perse-
dihan jang perloe. Lebih doeloe iaorang bikin paprek-
sahan dengen diam-diam dan tida pasang api, blaka-
ngan iaorang denger soewara sendjata jang beradoe
dari djoeroesan genteng blakang, maka iaorang lantas
dateng memboeroe, tapi tida satoe di antaranja jang
katemoeken pada Kim Koei Boe.

Pek Siauw Koan djadi sanget djengkel dan oering-
oeringan, sebab kaloe sampe kedjadian dengen sa-
soenggoenja Kim Koei Boe mendapet tjilaka apa-apa,
pasti sekali ia aken mendapet tegoran keras dari
soenboe, malah boleh djadi djoega kapalanja bisa
dipanggal. Sasa‘at itoe djoega ia mendapet satoe
pikiran litjik, ia maoe kasi taoe pada orang banjak
bahoewa ia maoe pargi mentjari pada Kim kongtjoe,
kaloe bisa katemoe, ia aken balik kombali bersama-
sama, kaloe tida ia maoe teroes merat, soepaja djangan
sampe mendapet soesa apa-apa dari fihaknja Kim
soenboe.

Begitoelah ia soeda berboewat dan lantaran itoe
doewa tetamoe malem jang laennja menoedjoe ka
djoeroesan oefara, maka ia poen menjoesoel ka itoe

djoeroesan.
%

* %
Sabefoelnja ka mana Kim Koei Boe soeda pergi?
Tatkala baroe sadja Lim Yao Tjo berlompat naek
ka atas gentengnja kamar boekoe, dan Pek Siauw Koan
lontjat ka genteng roemah di sebrangnja, seperti
katjepetan kilat, satoe orang lontjat toeroen dari gen-
teng oetara dan tiam Kim Koei Boe poenja oerat gagoe,
hingga ia itoe tida bisa mengaloewarken soewara

barang sapata perkatahan. Dengen sebat itoe orang
iket moeloetnja itoe kongtjoe sama satoe sapoetangan,
siapa itoe waktoe berdiri seperti satoe artja dengen
tida bisa berkoetik barang sedikit. Achirrja iloe orang
lantas gendong Kim Koei Boe dan dibawa lontjat ka
atas genteng, kamoedian dibawa ka djoeroesan oetara.
Kim Koei Boe lantaran kena ditiam oerat gagoe-
nja, boekan sadja ia tida bisa bergerak dan bersoewara,
malah lantaran moeloetnja di‘iket sama satoe sapoe-
tangan, sama sekali is tida bisa mengaloewarken
soewara rintihan atawa poen soewara di tenggorokan.
Oleh kerna itoe djoega, tida satoe orang jang taoe
ia kena ditawan oleh itoe tetamce malem. Sedeng
tindakan kakinja itoe tetamoe malem ternjata ada
begitoe enteng sabagi djoega satoe koetjing, sekali
di poen blakangnja ada menggendong satoe orang.
Sasoedanja Kim Koei Boe manda dibawa be-
gitoe roepa dalem bebrapa lamanja, achir-achir itoe
tetamoe malem jang menggendong padanja lontjat
toeroen ka bawah dan masoek ka dalem satoe gredja
Seng-hong, jang letaknja di soeatoe kampoeng jang
paling soenji, dalem itoe kota. Sasampenja di dalem
satoe roewangan sembajang, di mana ada dipasang
satoe pelita minjak jang kelak-kelik apinja, itoe tetamoe
malem lantas malepasken pada Kim Koei Boe ka atas
djoebin kamoedian {iam iapoenja oerat leher sembari
berkata: ,Sekarang kaoe boleh menjataken apa jang
kaoe hendak njataken, sebab lagi satengah djam kaoe
poenja djiwa aken di anterken pada Giam Koen.“
Kim Koei Boe berdiri bengong sabentaran, sabagi
djoega saorang jang baroe terlepas dari ringkoesannja,
dan darabnja masi belon berdjalan dengen betoel,
hingga ia tida bisa lantas bergerak ; tapi sapandjang
djalan ia soecda pikirken apajang ia moesti berboewat,

maka sabegitoelekas ia bisa bergerak dengen laloewasa
fagi, boeroe-boeroe ia berloetoet di hudepannja Phoa
Kiat San sembari berkata:

»Sekarang akoe pasrahken akoe poenja diiwa pada
hohan, maoe diboenoeh atawa mave ditjingljang, itoe
terserah sama hohan poenja kamoerahaa hati dan
pertimbangan. Akoe poenja samko memang djoega
ada banjak dosanja, tapi kaloe menoceroet akoe poenja
pikiran, ia tida boteh diboenoeh begitoe roepa, sebab
masi ada oendang-oendang negri jang bisa djalanken
ka‘adilan. Akoe tida taoe siapa jang soeda foeroen
tangan memboenoeh pada akee poenja samko itoe,
dan kaloe hohan jang memboenoeh, itoelah ada ter-
lebih baek lagi, biarlah sekalian boenoeh akoe sekarang
djoega.“ . 1

Phoa Kiat San berdiam bebrapa sa‘at lamanja
sembari berpikir. |

»Saoepamanja memang betoel akoe jang mem-
boenoeh kaoe poenja engko.“ kata ia ,kaoe aken
berboewat bagimana padakoe ?“

,Bikin pembalesan, ja rbikin pembalesan! kaloe
sabegitoe lama akoe poenja djiwa masi belon poetoes,”
kata ia; ,tapi akoe tida pertjaja kaloe kaoe ini jang
mendjadi pemboenoehnja akoe poenja engko, kerna
kaoe poenja lagoe bitjara dan paras moeka, me-
ngoendjoek sabaliknja dari itoe. Akoe faoe, kaoe ini
ada sala-satoe di antara itoe Sam Hiap Kek, tapi
pemboenoehnja akoe poeinja samko'boekamiia kaoe.®

,Akoe tida mengarti tjara bagimana kaoe bisa
bilang begitoe,“ kata Phoa Kiat San sembari’goleng-
ken kapala dan berpikir. '

ltoelah gampang sadja boewat di katahoei,“ kata
Kim Koei Boe, ,pertama dari hohan poenjatjara jang
tida gemas padakoe, kadoewa dari kaoe poenja sikap

ang sabar da1 adem, saoepama kaoe ada djadi p2m-
boenozhnja akos poznja sam%o, pasti sekali kaoe tida
nanti bisa barbiewat bzgitoe. Milah akoz bisa taoe
djoega bahoewa kaoe tida satozdjoe sama itoe pam-
boqnoehan oleh hohan poznja kajoew: kawin ; kaloe
sadja hohan bisa satoadjo2, ako: b:raiat bakerdja
sami-sami pada hohan, dan kaloz sadja hohan soeka
trima penawairan’koe itoz, akos tanggoeag hohan hisa
mendapet kasenangan jang tida barw ates — pangkat
dan harta kakajahan, semoewanja aken mzmoew.l;ken
kaoe poenja hati.“

»Apa boekannja pantjingan sadja, deagen maksoed
soepaja akoe terpatjah balah sama ako: poenja dewa
soedara angkat, sospaja kamosdian dengen gampang
kaoe orang bisa binasaken kita orang satoe per satoe ?”
kata Phoa Kiat San sembari mengangkat bangoen
pada Kim Koei Boe jang dari satadian teroes barlotoet
di hadepannja.

Kim Koei Boe berdiri di hadepannja Paoa Kiat San
dengen mengangkat moeka meangawasin pada ia itoe,

nHohan tjoba liat akoe poznija paras moeka, apatah
kaoe bisa mendapet kanjatahan bahoewa akoe bitjara
palsoe pada kaoe?” kata ia dengen soewara tetep.

Phoa Kiat San bersangsi, dalem hatinja soeda moelai
maoe pertjaja omongannja itoe anak soenboe, lagian
jang memboenoeh pada Kim Koei Goan memang
djoega boekan ianja; tapi iapoenja liangsim berperang
keras sama ijapoenja napsoe kabesaran dan ingin
mendapet kasenangan. Achir-achirnja iapoenja napsoe
jang berpleh kamenangan, sebab, sebagimana doeloean
soeda diloekisken, iapoenja tabeat mzamang terlaloe
kamaroek sama kabesaran dan kasenangan, hingga
boewat sampeken itoe maksoed, ia tida segan boewat

korbanken iapoenja kawzn sendiri alawa poen berhianat
peda bangsa dan leloehoernja sendiri.

Mendadak ia djedi irget salce hal, den berkata de-
ngen tjepet peda K'm Kcei Boe: ,Kim kongfjoe, lekas
kila berlalce dari sini! Sebab tida antara lama kamoedian,
akoe poenja doewa scedara angkat aken dateng ka
sini. Kace poenja omonrgan fadi, akoe maoce pikir
doeloe.“ (Hm, dasar keelce syphilis. Corr.)

Dengen tida menoenggoe ifoe znak moeda mendja-
wab, Phoa Kiat San lantes tjekel lengannja Kim Koei
Bee diadjak kaloewar dari itoe gredja, kamoedian soeroe
ia lari ka djoeroesan oefara, kemoedian, kaloe soeda
djaoce, baroe balik poelang ka kantoornja scenboe.

Sembari oetjapken banjek {rima kasi, Kim Koei Boe
lantas lontjat naek ka gentengnja satoe roemah jang
berdeketan dan feroes merat ka oetara. Phoa Kiat San
sabaliknja menoedjce ka selatan boewat papakin
iapoenja doewa scedara argkat.

VIL

DAPET SATOE ILANG SATOE.
__0—--

Kita balik tengok pzda Lim Yao Tjo jang ‘me-
ngedjar pada Tjoe Tiat Dji, pada sasoedanja melalogi
bebrapa banjak woewoengan roemah, mendadak keli-
atan Tjoe Tiat Dji berlompat toeroen ka moeka boemi
kamoedian ia menoedjoe ka satoe lapangan, jang
biasanja digoenaken boewat pasoekan balatentara bikin
manoeuvre. Sesampenja di lapangan terseboet, Tjoe
Tiat Dji lantas merandek dan balikin badannja me-
noenggoe kadatengannja Lim Yao Tjo.

yDi sini kita bisa bertempoer dengem laloewasa,”
kata ia, ,sampe sala-satoe di antara kita ada jang
mengoekoer boemi.”

Lim Yao Tjo poen lantas merandek di depannja
fapoenja lawanan, kira-kira texpisa bebrapa kaki djaoe-
nja. la lantay pasang koeda-koeda bersedia boewat
menjamboet sasoewatoe penjerangat.

yltoe memang ada hal jang akoe paling soeka,”
saoet ia achir-achir. ,Mari kita lantas moelai.”

Tioe Tiat Dji tida menoenggoe sampe itoe oen-
dangan dioelangken lagi, lantas sadja moelai menje-
rang dengen goenaken tipoe beng-liouw-kim-yo, me-
njengkerem pada iapoenja lawanan ; tapi Lim Yao Tjo
poen lantas goenaken siok-yan-soe-tjo, berlompat ka
samping kiri boewat berkelit dari itoe tjengkereman,
ampir dalem sa'at itoe djoega, ia lantas goenaken
satoe tipoe kim-kee-lok-lip menendang ka djoeroesan
lamboeng kanannja Tjoe Tiat Dji; tapi ia ini boeroe-
boeroe farik poelang iapoenja kaki kanan, moendoer
ka blakang satoe tindak, kamoedian poeter badannja
ka djoeroesan kanan sembari goenaken tipoe hwee-
tjioe-tjhioe, goenaken sikoetnja menoemboek pada
kakinja iapoenja lawanan. Oleh kerna sama-sama goe-
naken khikang, Lim Yao Tjo sekali poen menendang
dengen keras, tapi lantaran kakinja tjoema sabelah jang
mengindjek boemi hingga dalem sa'at itoe djoega ia
djadi terpental ka sabelah kiri dengen kaddaban terpoeter
sebagi titiran.

Di laen fihak, Tjoe Tiat D]I poen sempojongan
ka sabelah kiri sampe tiga atawa ampat -tindakan,
baroelah ia bisa berdiri lagi dengen djedjak. Sedang
Lim Yao Tjo poen soeda bisa imbangin iapoenja
badan jang terpoeter dengen itoe kaki jang ia goenaken
boewat menendang dan kena disikoet oleh lawanannja,

tapi dengen banjak soesa ia baroe bisa loepoetken dirinja
djangan sampe djato tergoeling ka moeka boemi.

yBagoes ! bagoes sekali !“ berseroeh Boe Kong Han
jang itoe waktoe baroe sadja sampe dan dapet liat
apa jang baroesan telah terdjadi.

Lim Yao Tjo mengawasin pada itoe orang jang
baroe dateng. tapi ia lantas mengawasin pada iapoenja
lawanan dengen sorot mata menanja. Roepanja Tjoe
Tiat Dji soeda mengarti orang poenja maksoed, laloe
ia bersenjoem.

yDjangan koewatir, toewan,* kita selamanja tida
maoe mengroeboetin, ,dan djoestroe dari sebab ini
djoega, kita sengadja menjingkir dari kantoornja
soenboe dan adjek kaoe dateng ka sini. Sekarang
sekali poen akoe poenja djiko tida ada lawanannja,
akoe tanggoeng jang ia tida nanti membantoein akoe,
dengen djalan berterang atawa poen dengen menggeiap
Kave barangkali bisa pertjaja akoe poenja omongan
jang sebagi satoe koentjoe?*

Lim Yao Tjo baroe merasa lega hati koetika men-
denger iloe omongan.

»Nah, kaloe ’gitoe, sekarang kita boleh moelai
lagi,“ kata ia; ,akoe mengandel sama kaoe poenja
omongan sebagi satoe orang gaga jang terhormat.”

»Toenggoe doeloe sabentar,“ kata Tjoe Tiat Dji
dengen fjepat, berkata sampe di sini ia berpaling pada
Boe Kong Han dan menambahken : , Djiko poenja
lawanan mengapa tida dateng ka sini ? Sedang toako
ka mana?“

»Akoe poen tida mel at padanja,“ saoet Boe Kong
Han; ,tapi boleh djadiia masi ada di sabelah blakang.*

,,Oieh kerna di kantoornja soenboe soeda terdjadi
kagemperan atas kita poenja kadatengan,“ kata lagi
Tjoe Tiat Dji, ,boleh djadi djoega toako kena dike-

poeng moesoeh, maka a ji i
tengBt)gk i koe harep djiko soeka pergi
oe Kong Han '

o0 ok g manggoetken kapalanja dan teroes
»Nah, sekarang boleh kita moelai lagi,* i
Tiat Dji pada iapoenja lawanan. sl

wJa, marilah 1 sacet Lim Yao Tjo.

Sahabisnja berkata ia lantas menjerang doeloean
dengen goenaken tipoe tok-tjoa-tjhoet-tong, lebih doeloe
ia goenaken tangan kirinja menjodok sama djeridjinja
ka d;oe_:roesa:p lawanannja poenja tenggorokan, tatkala
Tjoe Tiat Dji menangkis, sama iapoenja tangan kanan
boeroe-boeroe ia tarik kombali dan berbareng dengen’
itoe ia goenaken fipoe yap-tee-tauw-tho menjengkerem
layya_nann;a poenja anggotfa terlarang, tapi Tjoe Tiat
Dji jang ilmoe silatnja tinggi, dengen sebat goenaken
satoe tipoe beng-houw-koei-san, lontjat ka samping
kanannja iapoenja lawannan.

Lim Yao Tjo poen taoe itoe hal ada sanget ber-
bahaja, boerog-boeroe tarik poelang iapoenja tangan
kauap sembari lontjat ka depan, soepaja ia djangan
kena, diserang dari samping. Begitoelah 'iaorang
dengen bergantian goenaken tipoetipoe boewat
menjerang atawa poen menangkis, satoe sama laen
tida maoe mengalah dan sabisanja berdaja boewat
djatohken pada moesoehnja. Tapi ternjata Lim Yao
Tjo ada satoe moerid tjabang Siaolim jang ilmoenja
tinggi, hingga ia ada Tjoe Tiat Dji poenja tandingan
jang sama koewat dan sama pandenja.

_ Sekali poen iaorang soeda bertanding lebih dari
limapoeloeh djoeroesan, toch masi belon bisa dibilang
siapa jang lebih koewat. Tjoe Tiat Dji maoe bikin
ini pertandingan lekas sampe di achirnja, laloe robah
lapoenja tjara bersilat dengen goenaken ilmoe silat

pat-tjhoet-ihioe, satoe ilmoe jang Pok Ay Hweeshio
toeroenken boewat mendjatohken pada moesoeh jang
koewat.

Ini ilmoe silat sekali poen kaliatannja saderhana
sekali, sebab tjoema ada mempoenijai delapan djalan,
tapi lantaran gerakannja ada sanget sebat dan saban-
saban berobah: Satoe djalan ada mempoenjai sembilan
djalan perobahan jang selamanja ada begitoe bagoes
dan tida terdoega, hingga moesoeh jang diserang oleh
ini matjem ilmoe silat, seringkali djadi gelagapan, apa-
poela kaloe soeda dijakinken sampe mateng dan tinggi
sekali, itoe perobahan boleh dibilang tida ada wates-
nja, tidalah heran djika moesoeh jang bagimana tinggi
ilmoe silatnja poen bisa didesek sampe kalabakan.

Lim Yao Tjo koetika meliat ini matjem ilmoe silat,
lantas sadja mendjadi sanget terkedjoet, boeroe-boeroe
berlompat kaloewar dari kalangan sembari berseroeh
dengen keras : ,Nanti doeloe!”

Tjoe Tiat Dji poen lantas berlompat moendoer
satoe tindak ka blakang sembari menarik poelang
iapoenja tangan jang lagi dikasi kerdja.

,Toewan maoe bitjara apa ?“ menanja ia dengen
heran.

,Akoe soeda denger kaoe ada mendjadi moeridnja
Pok Ay Hweeshio,“ kata Lim Yao Tjo, ,tapi akoe
sanget heran ftjara bagimana kaoe soeda bisa pela-
djarken ini ilmoe silat Pat-tjhoet-tihioe, kerna itoe ada
sala-satoe ilmoe kapandean dari tjabang Siaolim fang
termasoek golongan laykee. Apa brangkali Pok Ay
Hweeshio ada dari tjabang Siaolim djoega ?*

,Ja; sekali poen tadinja akoe poenja goeroe ber-
asal dari tjabang Boetong,“ saoet Tjoe Tiat Dji.
,Menoeroet katerangannja akoe poenja goeroe, koeti-
ka ia mengoembara ka Holam, ia soeda bertempoer

sama satoe hweeshio dari tjabang Siaolim jang tergelar
Tie Kak Siansoe, tapi ia kena dikalahken, hingga ia
ia lantas bergoeroe padanja. Oleh kerna goeroekoe
mendjadi moeridnja Tie Kak Siansoe, bisa djoega
dibilang ia ada sala-satoe moerid dari tiabang Siaolim,*

nTie Kak Siansoe ?* berseroeh -Lim Yao Tjo,
nitoelah akoe poenja goerce besar ! Sebab akoe poe-
nja goeroe Tan Sioe Tjoen, goeroenja, jalah Tie Kak
Siansoe.“ |

»lan Sioe Tjoen!“ berseroeh Tjoe Tiat Dji jang
mendapet giliran djadi kaget dan heran, ,itoelah akoe
poenja soesiok, sebab akoe sering denger goeroekoe
bilang, sasoedanja ia bergoeroe pada soetjouw satengah
taon, ada dateng satoe pamoeda dari Hokkian jang
bernama Tan Sioe Tjoen minta bergoeroe pada soe-
tjouw. Akoe poenja goeroe sanget soeka pada itoe
soesiok jang djoedjoer dan baek serta pinter djoega,
malah waktoe itoe soesiok kaloewar dari pergoeroean
Siao-lim-sie di Holam, soeda perna dateng mentjari
pada goeroekoe di Ngo-tay-san, jang itoe waktoe
masi mendjadi hweeshio toekang menjamboet tetamoe
dan belon mendjadi kapala gredja. Tjoema blakangan
tida kadengeran kabar tjeritanja, hingga tida kataoean
apa ia ada mempoenjai moerid atawa tida. Djika kaoe
ada moeridnja itoe soesiok, kaoe poen ada terkena
sangkoetan sama akoe.“

»Ja, sangkoetan dari satoe tjabang. Tjoema belon
taoe kaoe sekarang beroemoer brapa?¢

» Tigapoeloeh tiga taon,“ saoet Tjoe Tiat Dji.

»Kaloe begitoe akoe moesii bahasaken kaoe soeheng,
kerna akoe baroe sadja beroemoer doewapoeloeh
lima taon.“ .

»1api, nanti doeloe! Kaloe kaoe benar ada moe-
ridnja Tan Sioe Tjoen soesiok, jang mendjadi moeridnja

Tie Kak tjouwsoe, apa kaoe lag{e djoega marika itoe
ngandoeng angen-angen apa?“
o Iﬁm YaogTjo bpoen]'a paras moeka lantas berobah
ndjadi merah. :
me,,jz;i akoe taoe,“ kata ia dengen serat, ,berdaja
boewat mendiriken lagi karadjahan bangsa Han da{!
oesir bangsa Boan dari tachta karadjahan di Tiongkok.
»1api sekarang boektinja kaoe bekerdja aken goe-
nanja itoe bangsa!“ ‘ 3ilfe,
pltoe disebabken oleh akoe poenja napsoe jang
ingin mendapet kabesaran dan kadjajahan,“ saoet Lim
Yao Tjo sembari toendoekin kapaianla: »Akoe poenja
goeroe, koetika maoe meninggal doenia pada kira-kira
lima taon berselang, telah mesen dengen poma-poma
soepaja akoe teroesken iapoenja maksoed, tapi lamaran
koerang toendjangan akoe djadi mentjil sendirian,
malah akoe poenja pengiudoepan poen d]?fdll samingkin
soeker, hingga akoe seringkali met]dapel pikiran boewat
merobah sadja haloean soepaja bisa berg]eh kadoedoe:
kan jang tinggi dan kadjajanan, sekali poen moesti
bekerdja pada bangsa Bouan. Kabetoelan akoe bertemoe
pada Kim Koei Boe jang lantas memboedjoek ]‘Jadakoe',
hingga akoe poenja pikiran jang memangnja soeda
limboeng lantaran gentjetannja pengl}:doepan, akoe
lantas trima ia itoe poenja penawaran. :
Tjoe Tiat Dji manggoet-manggoetken kapalanija.
pltoelah bisa dimenga_rn,” kata ia, ,,seba_b_ orapg-
orang jang menganoet kita poenja haloean ini, moTsu
brani sengsara, brani mengalirken dara malah kaloe
perloe moesli- brani mengqbaqken _d]tJega djiwa; tapi
iapoenja hasil oemoemnja kita tida bisa rasaken sendlpk,
barangkali kita poenja anak tjoetjoe jang bisa peti
boewanja itoe bibit jang kita tanam. Maka pada waktoe
kita maoe menganoet ini matjem haloean, lebih doeloe

kita moesti inget betoel boekan kita ingin mengedijar
kita poenja kadjajahan dan kasenangan sendiri jang
di depan mata, hanja mengedjar kaslametan dan
kabroentoengannija kita poenja anak tjoetjoe dan bangsa
jang saoemoemnja. Kita tjoema haroes menginget sadja
kamoeliahannja itoe haloean dan toedjoean jang kita
kedjar hingga biar poen kita poenja djiwa bisa men-
djadi korban dari haloewan dan toedjoean itoe, toch
kita aken mendapet penghiboeran jang kita poenja
nama aken tertoelis dengen hoeroef-hoeroef emas
dalem hikajatnja kita poenja negri !

»Akoe poen seringkali merasa menjesel atas akoe
poenja tindakan jang kliroe, soeda maoe kasiken hati-
koe dikalahken oleh napsoe jang kokatie,” kata Lim
Yao Tjo, ,terlebih poela kaloe di'inget jang akoe poe-
nja leloehoer poen ada mendjadi sala-satoe anggota
dari Hok Beng Sia, itoe perkoempoelan revolutionair
jang maoe mendiriken kombali karadjahan Beng. Tjoe-
ma sajang akoe soeda madjoe terlaloe djaoe, akoe
soeda mengangkat soedara sama Kim Koei Boe dengen
bersoempa pada Thian dalem satoe oepatjara sem-
bajang.*

»Iida, belon terlaloe kasep boewat kaoe oendoer-
ken diri, soetee,” menghiboer Tjoe Tiat Diji. , Akoe
brani pastiken bahoewa Kim Koei Boe tida mengang-
kat soedara dengen satoeloesnja hati sama kaoe, hanja
meloeloe ia maoe goenaken kaoe sebagi iapoenja pe-
kakas. Ini pada satoe hari akoe nanti bisa boektiken
pada kaoe; tapi boewat djangan sampe orang aken
kataken kaoe satoe penghianat, boewat samentara
waktoe kaoe oendoerken diri doeloe dari pergaoelannja
Kim Koei Boe dan djangan membantoe pada fihak
jang mana djoega. Tegesnja kaoe boleh tinggal neutraal.

Nanti kaloe kaoe soeda dapetken boekti atas kapal-
soeannja Kim Koei Boe, itoe waktoe kaoe boleh ber-
boewat apa jang kaoe rasa baek. Begitoe djoega, kaloe
memang dengen sasoenggoenja hati kaoe merasa me-
njesel atas kaoe poenja tindakan jang kliroe. Tapi,
sedikit perkatahan lagi jang akoe maoe oetjapken :
Kaoe poenja persoedarahan pada Kim Koei Boe ber-
dasar atas fundament palsoe dan djoega itoe bersifat
prive, sedeng kaoe poenja permoesoehan pada bangsa
Boan, itoelah bersifat oemoem, sebab itoe bangsa ada
mendjadi moesoehnja kaoe poenja Ie[oehoer, hal mana
ada ternjata atas halnja kaoe poenja leloehoer jang
mendjadi anggota dari Hok Beng Sia. Masatah kaoe
begitoe rendah maoe bekerdja dan tekoek loetoet pada

moesoeh ?” J
im Yao Tjo poenja liangsim jang memang masi
belcl;n mati sarLa I]sr:ka]li, dengen lantas djadi bergidik
koetika mendenger omongan itoe. Maka dengen tida
bersangsi lagi ia lantas berkata: ,Sekarang akoe soeda
ambil poetoesan tetap. Akoe maoe oendoerken diri
dari pakerdjahan Kim Koei Boe; djika kamoedian
ternjata ia berlakoe palsoe padakoe, hgia ada halangan-
nja akoe berdiri di hadepannja sebagi satoe moesoeh.
Tapi samentara ini akoe maoe tinggal neutraal saba-
gimana soeheng baroesan kataken.“
»Abis kaoe maoe pergi kamana sekarang?“ mena-
nja Tjoe Tiat Dji. '
yoekarang akoe pikiran maoe poelang sadja ka
Hokkian,” kata Lim Yao Tjo, ,kamoedian a},koe aken
pikir lagi apa jang akoe moesti berboewat.. i
,Akoe rasa lebih baek kaoe ikoet §ad1a kita ka.
Sam-kiat-tjoen, di sana kaoe boleh tinggal sebagi
dalem roemah sendiri.” :

Pada sabelonnja Lim Vao Tjo sempet mendjawab,
mendadak kaliatan satoe bajangan item berklebai
mendatengin.

wltoelah akoe poenja toako.“ kata Tjoe Tiat Dji.

Orang itoe memang benar Phoa Kiat San, jang
sabetoelnja soeda sadari lama mengintip dan mende-.
ngerin pembitjarahannja itoe doewa orang. Bermoela
ia sendiri poen merasa sanget maloe atas iapoenja
perboewalan tadi, jang soeda kena digerakin oleh
omongannja Kim. Koei Boe; tapi lantaran ia memang
bertabeat lebih hargaken kapentingan diri sendiri,
maka ia matiken iapoenja liangsim dan pikirken sadja
iapoenja kadjajahan dan kabesaran jang ia bakal dapet,
djika ia bekerdja pada itoe bangsa Boan jang berpe-
ngaroeh. Koetika ia pikir soeda sampe waktoenja
boewat oedjoek dirinja, dengen sengadja ia balik
kombali ka tempat jang sedikit djaoe, kamoedian
balik lagi dengen tindakan pesat sebagi djoega orang
jang baroe dateng, soepaja djangan bikin Tjoe Tiat
Dji djadi tjoeriga apa-apa,

Tapi ternjata perboewatan palsoe tida disoekain
oleh Thian. Phoa Kiat San sekali poen beroentpeng
bisa, menjesatken pada Tjoe Tiat Dji, apa maoe
Boe Kong Han jang mendatengin dari selatan, pada
sasoedanja pergi lagi ka kantoornja soenboe boewat
meliat pada Phoa Kiat San, jang ternjata tida ada, dan
dari pembitjarahannja bebrapa banjak orang dalem
itoe kantoor, ia mendapet kanjatahan bahoewa iaorang
djoestroe riboet mentjari pada Kim Koei Boe jang tida
kataoean ka mana perginja ; sedang »pendjahat-pen-
djahat“ jang dateng mengadoek, tida satoe di antaranja

jang tertangkap ; mendenger itoe katerangan Boe Kong
Han djadi tace bahoewa iapoenja toako tida tertang-
kap dalem itoe kantoor, maka ia boeroe-boeroe balik

li ka oetara menoedjoe ka itoe lapangan peranti
‘t(»:l?s?aoleh kerna iapoenja mata sanget iad;t_:m, d_engen
lantas ia bisa menampak dari kadjaoehan jang iapoe-
nja samtee tida bertempoer lagi sama lawanannja,
malah berbareng dengen itoe ia menampak djoega,
sedikit djaoe dari itoe tempat di mana iapoenja samtee
dan lawanannja lagi bitjara, ada satoe bajangan laen
jang lagi mengintip. Boe Kong Han boeroe-boegog
menjelingker di blakangnja satoe poehoen sembari

ata pada orang itoe.
pasagégrmrge:a pia sangga itoe orang ada sala-satoe
orangnja Kim Koei Boe, jang baroesan bertempoer
padanja dengen goenaken golok;; tapi perlah_at[-perlahfm
ia kenalin bahoewa itoe orang jang mengintip bfaekar:
laen dari iapoenja toako Phoa Kiat San. ltoelah sange!
mengheranken padanja, sebab njata sekali Phoa itf‘la.l
San mendatengin dari djoeroesan oetara, hingga (Ijs_d
djadi ia soeda perna balik poelang ka itoe gredja
‘Seng-hong dan balik - lagi ka-sini. Apa se'babmall‘:a
pergi poelang ka itoe gredja? Apa sebabnja ifO:tt a
ia balik lagi dan sesampenja di sini tncja [antaa_ 'ate;
moeken pada Tiat Dji, tapi sgball‘ikrr:]a mengintip ?
hal-hal jang menjoerigaken. i
ltoe'llglztlpiadtjiari seba%) iég berdiri sedikit djaoe dari itoe
tempat di mana Tjoe Tiat Dji dan Iaxyanannm_berdl:!
bitjara, djadi ia tida bisa denger apa jang mqr:kg Laﬁ,:
bitjaraken. Sebab ia tida brani dateng lebih 1; at,
kaloe ia berboewat begitoe, dengen lantas bisa ka 1ahtan
‘oleh Phoa Kiat San; sedang tgaroesan, makanja Phoa
Kiat San tida dapet liat padanja, boleh djadi lantaran
iapoenja seantero perhatian djoestroe tertarik oleh [aemj
bitjarahannja Tjoe Tiat Dji dan iapoenja lawanan; Laplg
djika sekarang ia madjoe lagi boewat mendekatin, seka i
poen dengen merangkang, toch tida oeroeng aken

dapet diliat oleh Phoa Kiat San, jang ada mempoenjai
d;oegg mata fjeli dan bisa meliat di tempat gelap
seperti matanja koetjing,

__ Djoestroe ia lagi berpikir, mendadak ia liat Phoa
Kiat San balikin badannja dengen tindakan begitoe
perlahan fapi sebat. Dalem sasa’at lamanja Boe Kong
Han tida bisa mengarti apajang mendjadi maksoednja
lapoenja toako, tapi koetika ia liat Phoa Kiat San
balikin lagi badannja dengen tindakan keras dan {jepat,
ia lantas mengarti orang poenja maksoed. lapoen maoe
toeroet itoe toeladan, tapi sasa’at itoe djoega ia oeroeng-
ken niatannja itoe, sebab ia tida maoe bikin Phoa
Kiat San bertjoeriga, djika ia poen ampir dengen
berbareng oendjoek roepanja. b

. la menoenggoe dceloe sampe bebrapa sa‘at lamanja,
djoestroe pada waktoe Phoa Kiat San diadjak bitjara oleh
Tjoe Tiat Dji, boeroe-boeroe Boe Kong Han balikin
badannja dan berlari dengen mengaloewarken ilmoe
mengentengken badan sasoedanja ia berlari kira-kira
doewa_ ratoes findakan lebih, baroelah ia balikin
hada'nnja'dan menoedjoe ka itoe lapangan baris.
Ternjata jang paling doeloe mendapat taoe iapoenja
kadatengan ada Phoa Kiat San, sebabia boeroe-boeroe
menoleh dan mengawasin. Boe Kong Han sadariitoe
waktoe tefapken iapoenja hati soepaja iapoenja paras
moeka djangan berobah koetika ia berhadepan pada
Phoa Kiat San,

_ »He, kaoe baroe dateng, djitee?* menanja Phoa
Kiat San paling doeloe, koetika Boe Kong Han soeda
dateng deket, sedang iapoenja mata jang seperti
koetjing garong ditoedjoeken dengan tetap pada
moekanja itoe orang jang baroe dateng.

Boe Kong Han jang memang soeda bersedia,
dengen adem mendjawab ; »Ja sebab lebih doeloe

akoe soeda dateng ka sini, dan samtee kasi pikiran
soepaja akoe pergi ka kantoor soenboe lagi boewat
meliat pada kaoe, toako. Di sana akoe moesti bikin
penjelidikan dengen hati-hati sekali, kerna iaorang
bikin ‘pendjagahan’sanget keras, hingga ada memakan
banjak sekali tempo- Achirnja akoe mendapat kanja-
tahan jang toako tida adadi sana, malah Kim Koei
Boe poen tida ada, hingga iaorang riboet dan tjari
sana-sini.* | !

Koetika ia oetjapken namanja Kim Koei Boe dengen
lakoe jang seperti tida disengadja ia melirik moekanja
Phoa Kiat San, ia mendapet kanjatahan paras moekanja
tida berobah barang sedikit, katjoewali iapoenja koelit
mata djadi bergoemeter sedikit; tapii kaloe boekannja
dengen sengadja diperhatiken, tentoe itoe geteran sama
sekali tida bisa tertampak. i )

Jltoelah  soenggoe aneh,”  kata': Phoa Kiat San
dengen soewara tetep, sekali poen ia berdjoesta, ,tatkala
kaoe orang berterrpoer di atas, ‘akoe poen bertempoer
pada Kim Koei Boe; tapi pada sabelonnja berdjalan
sapoeloeh djoéroesan akoe denger soewara riboet-
riboet, maka akoe lantas balikin badan lontjat ka atas
genteng oefara, tjoema Kim Koei Boe tida mengedjar
padakoe. ‘Tapi akoe 'teroes: sadja menoedjoe ka ini
lapangan sabagimana felah didjandji,” dan sesampenja
di sini, akoe mendapet'satoe pikiran, lebih baek akoe
balik poelang ka gredja‘boewat me1gambil kita paenja
boengkoesan, begitoelah akoe lantas teroes balik poe-
lang ka gredja. Apa maoe sesampenja akoe poenja
peroet moeles dan terpaksa akoe moesti pergi boewang
aer doeloe, dan lantaran sabentar- bentar rasanja moeles,
akoe boewang' aer lama' sekali. ‘Blakangan laptaran
akoe koewatir kaoe orang menoenggoe terlaloe lama,
maka akoe tahan djoega peroetkoe, jang moeles dan




— 8-

teroes balik lagi ka sini dengen membawa ini semoewa
boengkoesan. Tapi tida njana samtee soeda broentoeng
bisa dapetken satoe kawanan dari antara kita poenja
moesoeh-moesoeh.”

Boe Kong Han merasa sanget kagoem sama kapan-
deannja Phoa Kiat San dalem hal maen komedie. la
bisa berdjoesta dengen paras moeka tida berobah dan
soewara tetep. Inilah sasoenggoenja ada satoe orang
jang sanget berbahaja. Tapi ia tida maoe kasi kentara
iapoenja pengrasahan, hanja berlakoe seperti biasa dan
oendjoek sikepnja jang maoe menaro kapertjajahan
atas itoe dongengan jang meloeloe dari isepan djempol.

»1api ini toewan, siapa?” menanja ia achir-achir
pada iapoenja samtee, o

nInilah kita poenja soetee djoega,' kata Tjoe Tiat
Dji, ,sebab ia ada moeridnja Tan Sioe Tjoen soesiok,
dan baroesan ia menjataken kamenjeselannja atas iapoe-
nja perboewatan jang telah menoekar haloean hingga
sexarang ia menjataken maoe tinggal neutraal dalem ini
oeroesan antara kita dan itoe soenboe

nAkoe merasa girang sekali mendenger hal ini,*
kata Boe Kong Han.

nl1api sekarang apa jang kita moesti berboewat ?
Apa teroes poelang sadja?* menanja Tjoe Tiat Diji
pada Phoa Kiat San.

nAkoe rasa kita lebih baek teroes poelang sadja;
sebab di sini poen tida ada lagi oeroesan jang penting,*
saoet Phoa Kiat San. ,Biarken kawanan politie dan
soldadoe di initempat menjelidikin kita poenja oeroesan,
dan djika iaorang brani dateng ka Sam-kiat-tjoen kita
boleh ambil tindakan dengen meliat gelagat.

»Apa ini soetee poen maoe toeroet kita poelang
ka Sam-kiat-tioen ?” menanja lagi Boe Kong Han
pada Tjoe Tiat Dji.

—

»Ja; akoe jang boedjoek ia pe;rgi" ka sana sadja;
tadinja ia maoe poelang ka Hokkian. ;

Begitoelah itoe ampat orang lantas menoedjoe ka
Tek-tjoe dengen mengambil djalan ka Hoenyang.

VIIL

SAM HIONG TJWAT GIE.
-_.0--..-.

Tiga boelan berselang sedari apa jang telah ditoe-
toerken di atas, dalem kampoeng _Sam-kiat-tjoe'n
moelai teroendjoek keadahan jang genting. Bermoeia
Boe Kong Han kasi taoe apa jang ia soeda liat, pada
Tjoe Tiat Dji, serta kasi denger djoega iapoenja sang-
kahan-sangkahan djelek atas dirinja Phoa Kiat San
dengen mengoendjoek perkara-perkara jang soeda
terdjadi. Tjoe Tiat Dji poen lantas maoe pertjaja itoe
toedoehan-toedoehan dari iapoenja djiko; sebab ia
poen soeda taoe abis Phoa Kiat San poenja tabeat
dan sifat. Apapoela iaorang soeda denger djoega

eroenja poenja omongar. \

4 Phoz: KIiJaI Slan bisa di oepamaken sebagi satoe obat
pasang jang memangnja gampang meledak: tapi kaloe
sabagitoe lama ia dilingkoengin sama pengaroeh jang
baek, ia bisa tinggal baek, sebagi djoega obat pasang
jang tersimpen didalem leger besi jang tertoetoep
rapet dan didjaoeken dari hawa panas; tapi djika,satoe
kali ia berdekatan sama pengaroeh djelek dan djahat,
adalah sebagi obat pasang didekatin sama api, jang
tentoe tida bisa ditjega boewat tida maledak.

Mengapa dalem itoe tiga boelan Phoa Kiat San
masi tinggal diam sadja, tida lantas oendjoek iapoenja
perboewatan jang berfihak pada Kim sqenboe dan
anaknja ? Bermoela Phoa Kiat San jang bisa berpikir

pandjang, merasa takoet sama iapoenja goeroe, Pok
Ay Hweeshio, jang sekali poen itoe waktoe soeda
beroemoer toedjoepoeloeh’ lima, tapi masi mendjagoin
di antara achli-achli ilmoe ‘silat; kaloe sadja ‘ia ambil
tindakan jang berhianat pada partynja (party jang
menentangin pamerentah Boan) dan berhianat djoega
pada doewa soedara angkatnja, pasti: sekali iapoenja
goeroe aken menghoekoem padanja. Inilah ada satoe
halangan jang ia paling takoetin.

Tapi pada satengah boelan berselang, ia mendapet
kabar bahoewa Pok Ay’ Hweeshio telah meninggal
doenia, dan iapoenja kadoedoekar sebagi kapala gredja
Thay-peng-sie, digant’in- oleh 'Liauw’ Yan Huweeshio,
itoe moerid kapala jang doeloean soeda pernai diloe-
kain oleh Phoa Kiat San. Moelai dari itoe wiktoe,
Phoa Kiat San poenja pikiran djadi tetap, ia'maoe
ambil fihaknja Kim soenboe dan anaknja, sebab'orang
jang ia paling takoetin soeda meninggal doenial Lauw
Yan Hweeshio ia tida begitoe takoetin, sebab ia ang-
gap paling banjak ada sama tandingadnja dengen
ianja, -
" Sedang " sedari waktoe balik poelang dari Thay-
goan, sikepnja Boe Kong Han dan Tjoe'Tiat Dji djadi
berobah sanget hati-hati sekali djika berhadepan sama
Phoa Kiat ‘San, hal mana dikaiahoei djoega oleh ia
itoe. Dengen begitoe, perlahan-perlahan iaorang poenja
perhoeboengan mendjadi renggang, sebab satoe sama
laen sekali poen maoe berlakoe seperii biasa, toch
gagal, kerna sang hati tida mengidjinken. Tjoema sadja
laorang llda’_ perna mengoetjapken apa jang terang,
tida perna tjekijok, tjoema sama-sama mengarti sadja
di dalem hati. Taoe sama taoe! ' 2R

Oh_.-h kerna itoe djoega, sama-sama bikin pendjaga-
han di masing masing peenja roemah dengen loewar

biasa hati-hatinja, sebab fihak Phoa Kiat San takoet
diintip, begitoe poen fihaknja Boe Kong Han dan
Tjoe Tiat Dji. lioe ka’adahan genting orang loewaran
sama sekali tida mendapet taoe, malah salaennja itoe
tiga orang, tida saloe manoesa jang wmengetahoei
fal itoe.

Tatkala mendenger kabar prihal kamatiannja Pok
Ay Hweeshio, Boe Kong Han dan Tjoe Tiat Diji
dateng ‘mengadjak pada Phoa Kiat San boewat pergi
membantoe mengoeroes dan menjembajangin djinazat-
nja marika poenja goeroe; tapi Phoa Kiat San: jang
soeda mendapet kabar lebih doeloe, lantas poera-poera
sakit, dan dengen belaga menjesel ia menjataken tida
bisa toeroet pergi, hanja mengirim sadja barang: barang
menjambajangin goeroe itoe.

Tapi diam-diam ia poen brangkat ka Thay-goan
boewat katemoeken pada Kim Koei Boe, sama siapa
sabetoelnja sapandjang itoe waktoe ia ada bikin
perhoeboengan dengen menggelap, dan dari 'sebab
iapoenja roemah ferlefak di sabelah oetaranja itoe
kampoeng, itoe perhoeboengan sama Thay-goan djadi
terlebih laloewasa ; tapi toch tida oeroeng dapet di'in-
tip djoega oleh Boe Kong Han dan Tjoe Tiat Diji
jang teroes pasang mata dengen tida brani feleng
barang sakedjap. y -

Kim Koei Boe trima kadatengannja Phoa Kiat San
dengen kahormatan besar, dan ia maoce oendang
Phoa Kiat San makan minoem ; tapi-ia itoe boeroe-
boeroe merijegah. ‘

yPerkara makan minoem masi ada tempo di laen
hari,“ kata ia, ,dan boewat kongtjoe poenja boedi
kabaekan jang begitoe mengindahken padakoe, akoe
djoendjoeng diatas kapala; tapi boewat sekarang
djangan, sebab koewatir di'intip .orang. Malah akoe

poenja kadatengan poen, perloenja boewat mengasi
djalan boewat menangkep pada Boe Kong Han dan
Tjoe Tiat Dji, itoe doewa orang jang memboenoeh
pada samkongtjoe. Kerna seperti beroelang-oelang
akoe soeda bilang, malah kongtjoe sendiri poen per-
tjaja, akoe sama sekali tida toeroet dalem itoe pem-
boenoehan, kerna akoe jang pergi ka pendjara boewat
menoeloengin Oei Boen Khi sioetjay

»Ja, memang akoe poen pertjaja hal itoe,“ memo-
tong Kim Koei Boe, ,dan Phoa toako tida perloe
‘seboet lagi hal itoe, hanja tjoba toetoerken sadja itoe
'daja-oepaja boewat menangkep ‘pada ‘itoe’ doewa
orang, agar akoe poenja samko poenja sakit hati
bisa terbales. Kaloe sadja itoe soeda kadjadian. akoe
tanggoeng ajahkoe nanti voorstelken boewat angkat
toako mendjadi sioepie, dan dengen tjepet bisa men
«dapet kamoeka mendjadi tjongpeng.“ -

oPerkara kapangkatan akoe tida begitoe pikirin,”
saoet Phoa Kiat San sembari menahan iapoenja peng-
rasahan girang, ,tapi akoe tjoema maoe membales
kontjoe poenja boedi kabaekan jang mengindahken
padakoe, tida maoe samaken akoe dengen itoe kaoem
pembrontak.” ' Bt

»Malah boekan sadja kaoe bakal mendapet pang-
kat sioepie, toako,“ kata lagi Kim Koei Boe, ajahkoe
ada djandjiken satoe oepahan lima riboe tail perak
pada siapa jang bisa dapetken kapalanja Boe Kong
Han atawa poen Tjoe Tiat Dji hingga kaoe aken
mendapet sapoeloeh riboe tail perak, djika dengen
satoe kali poekoel kaoe bisa tjekel atawa boenoeh
mati pada itoe doewa orang.“

»Ja, tapi ini oeroesan moesti diatoer dengen perla-
han,* kata Phoa Kiat San, ,kerna iaorang poen boe-
kannja boleh diboewat permaenan, teroetama ini waktoe

T

ada itoe Lim Yao Tjo jang membantoe fihaknja. Boleh
djadi sabegitoe lama ia itoe masi belon mendapet
kanjatahan apa-apa atas itoe persoedarahan antara
kongfjoe dan ianja, itoe orang she Lim tida aken mem-
bantoe pada iaorang boewat menentangin pada kong-
tjoe ; tapi terhadep padakoe ada laen. la ada hak boewat
berlakoe sasoekanja, sebab ia tida mempoenjai per-
hoeboengan satoe apa dengen akoe.

,Sekarang Boe Kong Han dan Tjoe Tiat Dji djoes-
troe pergi ka Ngo-tay-san, berhoeboeng dengen matinja
akoe poenja goeroe, maka akoe bisa mendapet koetika
boewat dateng ka sini. Doeloe makanja akoe teroes
bersangsi, lantaran akoe takoet pada goeroekoe, dan
sekarang ia soeda mati, akoe tida takoet lagi pada
siapa djoega. Inilah sebabnja sekarang akoe dateng
ka sini boewat mengatoer tindakan jang perloe. Moelai
dari sekarang kongtjoe moesti soeroean bebrapa banjak
spion pergi mengintip apa itoe doewa orang soeda
balik poelang ka Sam-kiat-tioen atawa belon, kaloe
soeda, dengen lantas mengirim satoe pasoekan politie
atas namanja soenboe faydjin, tapi semoewanja moesti
terdiri dari achli-achli silat jang pande, seperfi ini Pek
toako dan laen-laennja.

,Kaloe bisa di antara itoe pasoekan politie jang
terdiri dari tigapoeloeh orang, moesti ada anem di
antaranja jang paham ilmoe silat tinggi seperti Pek
toako, tapi semoewanja moesti menjamar sebagi politie
biasa, sedikit poen djangan kasi kentara iapoenja
ka’adahan jang sabetoelnja. Akoe sendiri aken mem-
bantoe dengen menggelap, kaloe sadja ternjata itoe
doewa orang soeker dibikin toendoek. Tapi apa di
sini ada lagi laen-laen orang jang ilmoe silatnja tinggi,
salaennja ini Pek toako ?“ ]

»Ada; akoe baroe dapet oendang bebrapa achli
silat bangsa Boan dan Mongol jang semoewanja sa-
nget ternama di bilangan Kwantong,“ saoet Kim Koei
Boe, ,malah Pek toako poen menjataken jang iaorang
ada sampe tjoekoep ilmoe kapandeannja. Salaennja
itoe doewa di antaranja ada mempoenjai tenaga jang
sanget koewat, kerna iaorang terlahir di bilangan Mo-
ngolia dalem, dan sadari ketjil biasa mendjadi toekang
mengangon kerbo dan sampi 7

nPerkara tenaga sama sekali tida ada goenanja ter-
hadep pada itoe doewa orang jang ilmoe laykangnija
sanget tinggi,* memotong Phoa Kiat San, ,samingkin
besar iaorang poenja tenaga, samingkin heibat djoega
jaorang aken kena dibikin terbanting djika berhadepan
sama itoe doewa orang. Hal ini djika kongtjoe koe-
rang pertjaja akoe nanti kasi tjonto, soeroe itoe doewa
orang mengroeboetin akoe.“

.Ach, itoe tida perloe; tapi kaoe poenja daja itoe
bagimana didjalankennja ?* menanja Kim Koei Boe.

s\toe orang-orang politie boleh dibagi mendjadi
doewa rombongan,“ kata Phoa Kiat San, ,jang satoe
rombongan pergi ka roemahnja Boe Kong Han, dan
satoe rombongan lagi pergi ka roemahnja Tjoe Tiat
Dji, maka soerat penangkepannja poen moesti dibikin
doewa, jaitoe atas toedoehan ijaorang soeda mem-
boenoeh pada samkongtjoe. Oleh kerna ini perkara
tida ada boektinja, tentoe iaorang aken membantah,
dan itoe orang-orang jang paham ilmoe silat dengen
zonder banjak bitjara lagi lantas sadja serang pada
iaorang, begitoe poen politie jang laen-laennja. Akoe
rasa djika iaorang, masing-masing dikeroeboetin oleh
oleh limabelas orang jang paham ilmoe silat, malah
tiga diantaranja berilmoe tinggi, pasti sekali itoe doe-
wa orang aken kena tertangkep. Dan saoepamanija ia-

orang bisa melolosken diri, akoe jang nanti tjegat
ia orang dengen menjamar, oleh kerna itoe djoega,
itoe penangkepan haroes dilakoeken pada waktoe
menggerip soepaja iaorang tida kenalin padakoe.”

,Abis, kaloe kamoedian iaorang poenja koelawarga
bikin protest pada pembesar jang lebih tinggi, kerna
itoe doewa orang poenja kasalahan masi belon bisa
diboektiken, bagimana?“ menanja Kim Koei Boe.

Hltoe waktoe akoe sendiri jang aken madjoe saba-
gi saksi, serta bisa goenaken djoega itoe soerat jang
ditinggalken sasoedanja pemboenoehan, sebab itoelah
toelisannja Tjoe Tiat Dji dengen goenaken iapoenja
tangan kiri.“

Kim Koei Boe poenja mata mengaloewarken sorot
jang berapi koetika mendenger itoe omongan, sebab
inilah ada satoe kasaksian jang koewat dan soeker
dipoengkir.

Di hari jang berikoetnja orang liat Phoa Kiat San
balik poelang ka Tek-tjioe dengen naek satoe kreta
kalde jang seperti djoli, hingga orang tida bisa meliat
iapoenja roepa. ltoe kreta baroe disoeroe balik kom-
bali ka Thay-goan, koetika ia soeda sampe di Hoen-
yang. Dari sitoe ia teroesken perdjalanannja dengen
berdjalan di waktoe malem, sedang siangnja ia teroes
tidoer dalem hotel di mana ia sampe.

Tiga boelan satengah soeda berselang sadari Phoa
Kiat San, Boe Kong Han, Tjoe Tiat Dji dan Lim Yao
Tjo balik poelang dari Thay-goan, djadi satoe boe-
lan sadari matinja Pok Ay Hweeshio. Di itoe sore,
kira ampir djam lima, kaliatan Boe Kong Han dan
Tjoe Tiat Dji balik poelang dari perdjalanan ka Ngo-
tay-san, tapi Lim Yao Tjo tida kaliatan. Hal itoe mem-
bikin Phoa Kiat San djadi tjoeriga, laloe ia perloeken

dateng ka roemahnja Tjoe Tiat Dji boewat menanja-
ken katerangan.

yLim soetee tinggal di Ngo-tay-san boewat ber-
goeroe ilmoe silat pada Liauw Yan soeheng,” saoet
Tjoe Tiat Dji dengen sikap dingin. ,Bagimana sekarang
toako poenja penjakit apa soeda mendjadi semboe ?“

Paras moekanja Phoa Kiit San berobah merah
sedikit, kerna ia rasaken dalem itoe pembitjarahan
ada mengandoeng doeri jang tadjem. Tapi ia menjaoet
dengen adem, sabagi orang jang tida mengarti sindi-
ran itoe.

poekarang soeda banjak baekan,“ kata ia.

«Soekoer, kaloe soeda banjak baekan.“

Phoa Kiat San lantas menanjaken lagi prihal
kamatiannja iaorang poenja goeroe, jang oleh Tjoe
Tiat Dji didjawab saperloenja sadja. Melihat toewan
roemah poenja sikap jang begitoe dingin. Phoa Kiat
San merasa tida enak boewat tinggal lebih lama di
sitoe, laloe berpamitan poelang.

Di hari jang berikoetnja, mendadak kaliatan Phoa
Kiat San dateng lagi ka roemahnja Tjoe Tiat Dji,
hal mana membikin toewan roemah djadi sedikit
heran.

yolamet pagi, toako.“ kata ia, ,bagimana apa se-
malem kaoe bisa tidoer dengen senang?*

Phoa Kiat San golengken kapalanja sembari oen-
djoek paras moeka seperti orang jang berdoeka.

»Tadi malem akoe tida bisa tidoer dengen enak,”
djawab ia. , Akoe pikirin teroes kaoe dan djitee poenja
sikep sedari tiga boelan jang berselang, semoewanja¥
oendjoek sikep jang begitoe dingin dan tida mengopen
padakoe, halini sama sekali tida bisa di mengarti, dan
akoe rasa tentoelah ada apa-apajang diboewat gandijelau
oleh kaoe orang berdoewa. Oleh kerna itoe djoega,

O3 —

ini hari akoe sediaken satoe medja makanan, boewat
mengoendang kaoe dan djitee, kita doedoek ma-
kan minoem bertiga sadja di itoe roewangan Ay
Yoe Hian, jang terletak di deket akoe poenja taman.
Di sitoe kita nanti bitjaraken ini oeroesan, beber
masing-masing poenja pikiran agar bisa disingkirken
perkara salah mengarti, dan sateroesnja soepaja kita
orang bisa mendjadi soedara sebagi biasa, saling per-
tjaja dan saling mengindahken. Apa kaoe soeka me-
loeloesken akoe poenja permintahan ini 2%

Tjoe Tiat Dji berpikir dalem hatinja: ,He, lelakon
apa lagi jang ia maoe maenken ? Tida sari-sarinja
mendadak sontak ia maoe mengoendang kita makan
minoem?“

Tapi di lahirnja ia berkata: ,Boleh djadi di antara
kita ada terdjadi apa-apa jang salah mengarti; tapi
sabetoelnja tida perloe moesti oendang kita makan
minoem, hanja soeda tjoekoep kaloe toako panggil
kita dateng boewat bitjaraken ini hal. Sedeng boewat
akoe sama sekali tida ada halangan, asal sadja djiko
poen toeroet dateng.“

»Nah, kaloe begitoe sekarang djoega akoe maoe
pergi tjari kaoe poenja djiko,“ kata Phoa Kiat San.
»Dan djangan loepa, itoe perdjamoean makan minoem
aken dimaelai pada djam lima sore.“

»Baeklah, toako,“ menjanggoepin Tjoe Tiat Dji.

Phoa Kiat San lantas berlaloe dan pergi ka roe-
mahnja Boe Kong Han. la ini poen merasa tjoeriga
atas perboewatannja Phoa Kiat San, dan ia menjangka
boleh djadi Phoa Kiat San aken mendjebak pada ia-
orang; sedang iapoenja djawaban boleh dibilang
ampir satoe roepa dengen Tjoe Tiat Dji.




Tatkala Phoa Kiat San soeda mengasi taoe djamnija
itoe perdjamoean makan, ia lantas berlaloe. Tida
antara lama kamoedian Tjoe Tiat Dji poen dateng
mengoendjoengin roemahnja Boe Kong Han dari
pintoe blakang, kamoedian Boe Kong Han adjak ia
itoe masoek ka dalem satoe kamar boekoe, jang ter-
toetoep dengen rapat. Boe Kong Han sengadja preksa
semoewa djendela dan pintoenja itoe kamar dengen
terliti, kamoedian baroe ia mcelai mengambil satoe
tempat doedoek.

»Ini oeroesan sasoenggoenja aneh,“ berbisik ia
pada Tjoe Tiat Dji. ,Apa tida bisa djadiia mengatoer
satoe djebakan boewat kita berdoewa ?“

»Akoe poen rasa begitoe,“ kata Tjoe Tiat Dji;
»tapi lebih baek kita pergi sadja soepaja itoe kagen-
tingan mendjadi poetoes sama sekali atawa dibikin

baek lagi. Tjoema kita moesti brangkat ka sana dengen
bersedia sendjata i3"§_ lengkap. Djiko poenja golok
J

boleh gantoengken sadja di pinggang dengen teroes
terang, sedang kita poenja sendjata resia boleh bekal
satjoekoepnja. Kita poenja pakean di sabelah dalem
moesti serba ringkes, dan disabelah loewar sadja kita
memake djoeba sabagimana biasa.“-

»Abis samie bakal membekel sendjata apa ?“
menanja Boe Kong Han.

»Akoe maoe membekel sadja akoe poenja djoean-
pian dengen dilibatken di pinggang. Akoe harep
sadja djiko tida loepa membekel itoe sendjata resia
pek-leng-kie, jang soehoe kasi present pada kita, seka-
lian bekel djoega iapoenja pelor-tjagak jang lebih
banjak, dengen begitoe, djika kita dikepoeng oleh
orang banjak, sedikitnja kita masi bisa kasi hebatan
seroe pada iaorang.“ Boe Kong Han manggoetken

kapala sembari berkata : ,Nanfi kaloe kita maoe brang-
kat ka sana, biar akoe sadja jang samper pada samtee.“

*

Kira pada djam lima itoe scre, Boe Kong Han
dan Tjoe Tiat Dji sampe diroemahnja iaorang poenja
toako, sabagimana lebih doeloe soeda didjandiji.
Phoa Kiat San lantas bersenjoem koetika meliat Boe
Kong Han membekal golok di iapoenja pinggang.

pltoelah satoe tanda jang kaoe tida pertjaja lagi
pada kaoe poenja toako,“ kata ia; ,tapi ini perdja-
moean makan boekannja perdjamoean seperti Hong
Boen Hwee, pada wakioe mana orang maoe mem-
boenoeh pada Han Ko Tjouw Lsuw Pang, hingga
djitee perloe membekal golok !“ . ;

,Tida, boekannja begitoe, toako,” menjelak Tjoe
Tiat Dji, ,,di antara kita achli silat, perkara membekal
sendjata itoelah ada sawadjarnja, sebab itoe ada me-

" nandaken kita poenja kwaliteit sabagi orang paperangan,

jang bisa lantas goenaken iapoenja sendjata kaloe
ada perloenja.“ .

» Tapi, masatah dalem satoe perdjamoean dari kaoe
orang poenja toako, perloe goenaken sendjata?
ha ha ha!“

,Taro kata tida perloe djoega, toch tida djeleknja
djika di waktoe kita makan minoem dengen senang,
djiko kasi oendjoek iapoenja kapandean ménari de-
ngen golok.“ ;

Phoa Kiat San tida maoe mendesek lebih djaoe.
Malah ia biarken sadja pada waktoe Boe Kong Han
berdoedoek di depan medja perdjamoean ia teroes
gantoengken goloknja di iapoenja pinggang, sekali
poen itoe ada melanggar adat kabiasahan. Tjoema

dalem hatinja ia soeda mengarti bahoewa iapoenija
doewa soedara angkat ini sasoenggoenja merasa sa-
nget tjoeriga padanja, hingga izorang tentoe tida aken
maoe menjerah dengen mentah-mentah.

Tapi pembatja tentoe merasa heran mengapa
daja-oepajanja jang lebih doeloe soeda diatoer dun
di satoedjoein tida didjalanken, hanja dirobah seperti
sekarang ini. ltoelah ada adviesnja Pek Siauw Koan,
jang membilang kaloe ditangkep dengen terpisa ada
banjak lebih soesa, maka ia mendesek soepaja Phoa
Kiat San maoe djalanken tipoe jang sekarang. Ini hal,
bagi Phoa Kiat San sabetoelnja ada sanget kaberatan,
kerna ia maloe pada iapoenja liangsim sendiri moesti
berhianat terang-terangan sama iapoenja doewa soe-
dara angkat itoe; tapi blakangan iapoenja napsoe jang
ingin memboeroe kabesaran dan kadjahatan bisa tin-
des iapoenja ' liangsim, maka ia maoe lakoeken ini
perboewatan berhianat dengen berterang.

Makanan moelai diangkoetin satoe per satoe sebagi-
mana biasanja, dan arak poen soeda di'isi boewat
kaempat kalinja; tapi Boe Kong Han dan Tjoe Tiat
Dji jang bertjoeriga teroes, tida maoe makan atawa
poer minoem kaloe toewan roemah belon tjobain
doeloe. Phoa Kiat San poen mengarti hal itoe, maka
selamanja ia jang moelai.

»Djiwi hiantee,” moelai toewan roemah dalem
pembitjarahan, ,,sadari kita balik poelang dari Thay-
goan  kaliatannja kadoewa hiantee oendjoek sikep
jang sanget dingin dan tida mengopen padakoe,
itoelah tentoe ada sebab-sebab jang penting, jang
membikin kaoe berdoewa merasa bergandjel di hati,
hingga kaoe orang oendjoek itoe matjem sikep serta
bertjoeriga djoega. Apatah kadoewa hisntee soeka
kasi katerangan ?”

,Boewat ini oeroesan akoe rasa toako sendiri ada
lebih taoe dari kita,” djawab Boe Kong Han gengen
adem. ,,Apa perloe kita mengasi katerangan ?

,Tida, akoe sama sekali tida mengarti, maka se-

" karang akoe ingin minta kaoe orang jang kasi mengarti

padakoe,” kata Phoa Kiat San jang _be_trlag’a‘l pilo:].I
,Kaloe menceroet akoe poenja .|J|k_1ran,. men;e.ak:
Tjoe Tiat Dji, .boekannja kita poenja fihak jang moesti
mengasi katerangan, hanja toako jang moesti mengas
katerangan berhoeboeng dengen toako”poenla sikep
dan perboewatan koetika di Thay-goan.”
,Dalem hal apa jang kaoe ingin dikasi kate-
rangan ?“ menanja Phoa Kiat San. ‘
,Pertama akoe maoe mendapet katerangan, dari
kantoornja soenboe kaoe teroes pergi kamana dan
berboewat apa sapandjang itoe wakt_og? Kadoewa
apa sebab pada waktoe kaoe sampe di itoe lapangan
baris, koetika meliat akoe djoestroe _b:t]arq sama L.un
soetee, kaoe mengintip bebrapa lamanja, tapi kaqwudmu
kaoe poera-poera oendjoek kaadahan seperti orang
jang baroe sadja dateng ? Malahan lebih djelek lag{.
sekalipoen kaoe soeda taoe dan denger terang apa
jang kita berdoewa bitjaraken, tloch kaoe masi poera-
poera menanjaken padakoe ! Inilah ada perboewatan
jang tida memoeasken, toako! Dengen begitoe apatah
heran djika kilad or;;mg n?}‘f’:rasa tjoeriga dan oendjoek
i dingin pada kaoe
Slke,],:;i’.oekgntak doeloean akoe speda kasi k'ateraugmf
dengen djelas?* saoet Phoa Kiat San dengen paras
moeka koerang senang. ,Kaloe kaoe berdoewa merasa
tida poewas sama akoe poenja katerangan itoe, me-
ngapa boekan waktoe itoe djoega, kaoe orang mena-
njaken jang lebih terang dan njataken djoega kaoe
orang poenja pengrasahan itoe? Lagian, siapatah jang

bilang akoe lebih doeloe mengintip, kamoedian oen-
djoek sikep sebagi orang iang baroe sadja dateng ?¢

nAkoe,“ djawab Boe Kong Han, ,akoe jang liat
toako berboewat begitoe. Sebab akoe dateng ka itoe
lapangan tjoema lebih blakang satoe doewa minuut
dari kaoe toako ; tapi oleh kerna kaoe maen komedie,
akoe poen terpaksa toeroet itoe toeladan boewat me-
liat bagimana kaoe poenja sikep jang sateroesnja,
Sekarang, tjobalah kaoe tjeritaken, apa sebabnja kaoe
berlakoe begitoe 7%

Phoa Kiat San djadi semingkin goesar, dengen
soewara keras ia berkata: ,ltoelah akoe poenja soeka!
akoe boleh berboewat apa jang akoe rasa baek '*

»Kaloe begitoe,“ kata Tjoe Tiat Dji dengen soewara
sindir, ,kita poen boleh berboewat apa jang kita soeka
toako ! Apatah perloenja kaoe menanjaken katerangan
lagi pada kita ?*

»Moesti, akoe maoe menanjaken katerangan sebagi
satoe soedara jang perna toewa,“ kata ia dengen
sengit, ,apa sebabnja maka kaoe orang brani berla-
koe koerang adjar begitoe roepa terhadep padakoe 2%

no0eda tjoekoep, toako,“ kata Boe Kong Han jang
teroes berbangkit, perboewatan mana ditoeroet oleh
Tjoe Tiat Dji, ,kaloe kaoe bilang kaoe boleh berboe-
wat apa jang kaoe rasa baek, kita poen boleh ; sedang
kaoe poenja hak sebagi satoe engko poen soeda tida
mempoenjai dasar. Siapatah jang maoe mengindahken
pada satoe engko jang berhati palsoe 74

»Bangsat! kaoe brani menghina padakoe, kaoe
nanti rasaken atas kaoe poenja perboewatan‘jang koe-
rang-adjar itoe, berseroeh Phoa Kiat San sembari
berlompat bangoen menjamber satoe dinding tembok
di mana ada tergantoeng satoe golok, jang ia sembat
dan teroes tjaboet dari saroengnja,

Sasa’at itoe djoega ia berlompat menjerang pada
Boe Kong Han; tapi ia itoe poen lebih siang soeda
melepasken iapoenja djoeba dan moendoer bebrapa
tindak ka loewarnja itoe Ay Yoe Hian, jaitoe tanah
pakebonan, sebagimana doeloean soeda dibilang, itoe
roewangan Ay Yoe Hian berada di dalem satoe taman.
Tjoe Tiat Dji boeroe-boeroe sembat satoe korsi, de-
ngen apa ia tangkis Phoa Kiat San poenja golok.

»Nanti doeloe, toako, djangan lantas maoe goena-
ken sadjz sendjata,” kata ia dengen sabar. ,Apa kaoe
tida inget jang doeloean kita bertiga soeda perna
mengangkat soedara dengen sembajang dan bersoempa
pada Thian, boewat bersetia satoe dengen laen ? Taro
kata sekarang kita tida bisa mendapet katjotjokan, tapi
ada katerlaloean djika dengen lantas kita saling boe-
noeh satoe dengen laen. Hal mana tentoe aken diter-
tawain oleh orang-orang di kalangan kang-ouw.“

»Joetoep kaoe poenja moeloet!“ berseroeh Phoa}
Kiat San, ,moelai dari sekarang akoe poenja tali
persoedarahan sama kaoe orang berdoewa soeda poe-
toes, sebagi djoega ini golok,“ berkata sampe di sini,
ia lantas pegang oedjoengnja itoe golok dengen me-
njamping ditandelken pada iapoenja dengkoel, sekali
poen itoe golok ada tebel dan beratnja kira-kira
anem kati lebih, sebagi djoega salembar papan
poetoes mendjadi doewa keping dengen gampang
sekali. la lemparken itoe doewa keping golok pata
ka atas djoebin. S el

oPergilah kaoe orang dari sini!“ kata lagi ia,
ymoelai dari ini sa'at akoe tida soedi kenal lagi pada
kaoe orang berdoewa, dan djangan dateng mengindjek
sabelah kaki lagi ka dalem roemahkoe.“

Tjoe Tiat Dji lantas mengangkat dada dengen me-
ngoendjoek sikep garang, kamoedian ia remas itoe




— 40—

korsi dari kajoe merah jang sanget koewat dalem ia-
poenja tangan, dan dalem sa'at itoe djoega lantas
mendjadi antjoer bebrapa banjak potongan ketjil de-
ngen mengaloewarken soewara berotokan.

yDari sebab kaoe jang lebih doeloe poetoesken
ini perhoeboengan soedara,” kata ia dengen keren,
,akoe poen bikin poetoes kita poenja perhoeboengan
soedara sebagi djoega ini korsi jang antjoer leboer.
Moelai dari sekarang kita tida mempoenjai perhoe-
boengan satoe apa lagi dengen kaoe.“

Sehabisnja berkata begitoe, ia lantas balikin badan-
nja kaloewar dari itoe roewangan Ay Yoe Hian.
Sedeng Boe Kong Han jang berdiri di loewar poen
soeda denger apa jang baroesan Phoa Kiat San
soeda berboewat dan oetjapken, maka ia poen lantas
menjamperin  satoe bangkoe batoe jang berada
di itoe kebon dengen doewa djeridji ia timpa
ken ka tengah-tengahnja itoe bangkoe, dan sasa‘at
itoe djoega, itoe bangkoe batoe lantas mendjadi
poetoes doewa sebagi djoega dipotong sama satoe
pahat jang tadjam, sekali poen itoe bangkoe batoe
tebalnja ada doewa duim lebih dan lebarnja kira-kira
satoe kaki.

»Ini batoe mendijadi saksinja jang moelai dari ini
sa‘at akoe poetoes persoedarahan sama satoe orang
jang bernama Phoa Kiat San,” kata ia, kamoedian
berpaling pada Tjoe Tiat Dji dan berkata lagi : ,,Hianltee,
marilah kita berlaloe dari ini roemah tjilaka.“

Iltoe doewa orang lantas menoedjoe ka pintoe
samping jang menemboes ka satoe gang bdewat ka-
loewar dari pinggir roemahnja Phoa Kiat San. Inilah
jang diseboet Sam Hiong Tjwat Gie, atawa tiga orang
gaga memoetoesken marika poenja persoedarahan
kiatpay !

— 109 —

IX.
PERTEMPOERAN JANG
KADOEWA.

0_

Sapandjang waktoe Boe Kong Han dan Tjoe Tiat
berdjalan di itoe gang jang sempit, iaorang mendjaga
dengen hati-hati sekali djangan sampe kena dibokong
orang. Ternjata iaorang poenja Kkatjoerigahan tida
kliroe. Sebab baroe sadja iaorang sampe di tengah-
tengahnja itoe gang, koenjoeng-koenjoeng dari sabelah
depan dan sabelah blakang kadengeran soewara orang
banjak berseroeh; ,Tangkep! tangkep! ini doewa
pemboenoeh ! tjekal bataig lehernja, djangan kasiken
iaorang melolos !“

Boe Kong Han dan Tjoe Tiat Dji jang memang
taoe baek kaadahan dale n roemahnja Phoa Kiat San,
taoe bahoewa di loewarnja itoe pagar tembok ada
terdapet satoe soengei jang lebar djoega, moelai dari
timoer mengalir ka barat, jaitoe djadi berada dalem
kaadahan berendeng sama itoe pagar tembok, kamoe-
dian itoe soengei menikoeng ka selatan; tapi biar poen
ada itoe soengei jang menghalangin, toch tida oeroeng
itoe doewa soedara lontjat naek ka atas itoe pagar
tembok, kerna iaorang tida maoe dikoeroeng dalem
itoe gang jang sempit, sebab bisa membikin iaorang
djadi tida bisa bergerak dengen laloewasa.

Tapi baroe sadja iaorang lontjat naek, dengen
lantas itoe crang-orang jang mengepoeng, melepasken
anak-anak panah seperti oedjan lebatnja ka djoeroesan
itoe pager tembok di mana Boe Kong Han dan Tjoe
Tiat Dji berdiri. Tjoema sadja lebih siang itoe doewa

orang soeda lontjat toeroen lagi ka loewarnja itoe
pager tembok,

Tatkala Boe Kong Han dan Tjoe Tiat Dji ‘sampe
di loewarnja itoe pager tembok, ternjata di depan dan
blakang poen ada menoenggoe bebrapa banjak orang
jang semoewanja bersendjata lengkap. Di antaranja
iaorang kenalin Pek Siauw Koan jang menoenggoe
di sabelah depan.

»He, pemboenoeh-pemboenoeh ! kaoe orang maoe
lari kamana ?“ berseroeh ia. ,Lebih baek kaoe orang
pasrahken diri sadja, soepaja kaoe orang djangan
sampe mendapet soesa,“

»Kita orang maoe menjerah, tapi sajang kita poe-
nja doewa kawan tida soeka,* saoet Tjoe Tiat Dji
sembari bersenjoem. ,Kaloe sadja kaoe orang bisa
bikin toendoek pada kita poenja doewa kawan itoe,
dengen scgala senang hati kita aken menjerah.*

nMana dianja kaoe orang poenja doewa kawan
itoe ?“ menanja Hek Siauw Koan.

»Ini dianja!” berseroeh Boe Kong Han dan Tjoe
Tiat Dji dengen berbareng, jang satoe menghoenoes

goloknja, jang laennja melepasken iapoenja djoean-

pian jang dilibatken di pinggangnja sembari melepas-
ken djoebanja,

»Ho! kaoe orang maoe melawan ?” berseroeh Pek
Siauw Koan., ,Sabentar kaoe orang nanti rasaken !*

Pek Siauw Koan sehabisnja berkata lantas berlom-
pat menjerang dengen di‘ikoetin oleh bebrapa djago
silat jang baroe dioendang oleh Kim Koei Boe, se-
moewa terdiri dari bangsa Boan Mongol dail djoem-
blanja_tida koerang dari satengah losin. Oleh kerna
Pek Siauw Koan masi penasaran sama Boe Kong
Han, jang itoe malem bertanding pads~'1 belon ke-
laoean siapa jang lebih koewat, itoe w. oeia mener-

djang pada ia itoe, sedeng doewa antaraitoe toekang
silat bangsa Mongol poen membantoein pada Pek
Siauw Koan.

Di laen fihak Tjoe Tiat Dji diserang oleh doewa
orang Mongol dan doewa orang Boan, jang semoe-
wanja bersendjata golok; tapi Tjoe Tiat Dji kasi ker-
dja iapoenja djoean-pian seperti fitiran ljepatnja,
dalem wates lima kaki tida ada satoe moesoehnija
jang bisa dateng deket. Malah dalem bebrapa djoeroe-
san kamoedian ia soeda beroentoeng bisa bikin ter-
pental sala-satoe moesoehnja poenja golok, sedeng
boentoetnja iapoenja djoean-pian menjabet kapalanja
satoe lawanannja bangsa Boan, hingga iapoenja koeping
mendjadi antjoer dan blakang kapalanja botjor, dan
teroes roeboe ka moeka boemi. Tjoe Tiat Diji kasi
kerdja iapoenja sendjata samingkin tjepat, tida berbeda
sebagi satoe naga jang lagi mengamoek di tengah
laoetan, hingga iapoenja tiga moesoeh jang masi ka-
tinggalan tida satoe di antaranja jang brani dateng
dekat. " f

Tapi Tjoe Tiat Dji poen mengarti bahoewa bersilat
dengen setjara begitoe roepa, achirnja aken membikin
ia djadi lelah, sebab memboewang tenaga dengen
pertjoema sadja. Sedeng ia moesti simpen tenaga
lantaran moesoeh-moesoehnja ada terlaloe besar djoem-
blahnja, laloe ia lompat ka djoeroesan itoe golok moe-
soehnja jang ia bikin terpental, sembari menarik
poelang iapoenja djoeat-pian ia sembat golok terseboet.
Kamoedian ia libatken kombali djoean-piannja ka ia-
poenja pinggang, Ampir dalem sa‘at itoe djoega ia-
poenja tiga moesoeh dateng menjerang lagi dengen
berbareng, malah itoe orang Boan jang baroesan
sendjatanja terpental, sekarang soeda dapetken lagi
sendjata laen dari kawannja,

Sabegitoe lekas ia soeda bisa tjantelken itoe djoean-
pian ka pinggangnja, Tjoe Tiat Dji lantas poeter itoe
golok jang ia poenggoet dengen ilmoe silat Ban-sin-
hoa-to, satoe ilmoe silat jang sanget bagoes boewat
digoenaken dalem pertempoeran sama moesoeh jang
djoemblanja banjak. Ternjata itoe doewa orang Mongol
dan satoe orang Boan boekannja Tjoe Tiat Dji poenja
tandingan, baroe sadja berselang bebrapa poeloel
djoeroesan, dengen lantas itoe tiga lawanan djadi
kateter dan tjoema bisa membelaken sadja iapoenja
diri dari serangannja Tjoe Tiat Dji jang sanget santer
dan sebat,

Satoe diantaranja. lagi-lagi iapoenja golok kena
kasampok oleh goloknja Tjoe Tiat Dji hingga terpental;
tapi bebrapa orang polite jang tadinja tinggal megdjaga
di blakang, itoe waktoe dengen berbareng madjoe
mengroeboetin  pada Tjoe Tiat Dji. Oleh kerna
marika itoe berdjoemblah tida koerang dari satoe losin,
dan sabagian besar goenaken sendjata toembak dan
golok bergagang pandjang, maka membikin ripoe
djoega pada Tjoe Tiat Dji.

Tjoe Tiat Dji moesti kaloewarken iapoenja tenaga
betoel-betoel, sebab itoe kawanan politie beda dengen
biasanja, boleh dibilang rata-rata ada mempoenjai ilmoe
silat jang boleh djoega, hingga iaorang bisa madjoe
menjerang dengen rapih, sasoeatoe serangannja ditoe-
djoeken ka tempat jang betoe!, malah tida menghala-
ngin satoe dengen laen, sebagimana biasanja kaloe
orang-orang jang koerang pande ilmoe silat menge-
poeng satoe orang. Oleh kerna itoe djoega, Tjoe Tiat
Dji sabisanja bersilat dengen setjara slamet, jaitoe
melindoengin doeloe diri sendiri, kamoedian menoeng-
goe koetika boewat membales menjerang.

Sasoedanja berdjalan kira-kira ampir saratoes djoe-
roesan, baroelsh Tjoe Tiat Dji bisa moelai iapoenja
penjerangan-penjerangan pada moesoeh-moesoehnja
dengen katjepatan setjara kilat ‘ia roeboehken 'satoe
per satoe lawanannja jang paling 'berdekatan. Oleh
kerna ia moesti membelaken diri, ia tida bisa berlakoe
lembek, hanja ia moesti koerangken djoemblah iapoenja
lawanan-lawanan dengen membikin iaorang djadi tida
bisa berdiri lagi. : il

Satelah berselang lagi tigapoeloeh djoeroesan, iapoe-
nja lawanan soeda katinggalan sembilin orang lagi,
antaranja teritoeng djoega itoe doewa orang Mongol
dan satoe orang Boan. Sekarang pakerdjahannja Tjoe
Tiat Dji djadi lebih enteng, dan ia maoe bikin soepaja
itoe perlempoeran lekas sampe di achirnja, laloe ia
kaloewarken satoe tipoe swan-hong sauw-yap, poeter
iapoenja golok sembari berlompat menerdjang, dalem
sa‘at itoe djoega, doéwa ofang politie roeboe ka moeka
boemi, jang satoe djidatnja terpapas moelai dari halis-
nja, dan satoe lagi oedjoeng poendaknja kasi slamet
tinggal pada, hingga ia tida adatenaga lagi boewat
mamegang toembaknja. i :

', Tinggal toedjoe,” kata Tjoe Tiat 'Dji dalem hati.
,Sekarang akoe moesti bisa djatohken ;ang_leb:h'koq-_
wat, soepaja pakerdjahankoe djadi banjak lebih enteng.’

Koenjoeng-koenjoeng ia goenaken tipoe ong-lan-
peng-pay, menjerang pada itoe doewa orang Mongol
jang berdiri di sabelah kirinja. lapoenja golok berkle-
batan kena sinar-sinarnja obor-obor jang itoe waktoe
soeda dipasang lantaran hari poen soeda mendjadi
gelap, dan sasa’at itoe djoega, sala-satoe dari itoe
orang Mongol kapalanja koetoeng dan menggloetoekan
ka atas tanah sedeng jang satoe lagi, lengan kanan-
nja kena kesabet oleh oedjoeng goloknja Tjoe Tiat

Dji, roepanja ada mengenaken iapoenja oerat besar,
maka dalem sa'at itoe djoega itoe lengan djadi keplek,
dan goloknja poen terlepas dari tangannja, sembari
mengalcewarken ftreakan keras ia lari menjingkir, ka-
moedian djato roeboeh di satoe tempat jang kira-kira
bebrapa belas tindakan djacenja.

ltoe satoe orang Boan dan ampat orang politie
jang masi katinggalan djadi moendoer madjoe, tapi
Tjoe Tiat Dji tida maoe kasi hati pada iaorang, dengen
satoe tipoe poen-gioe-koei-san, ia toesoek sala-satoe
orang politie jang paling deket, hingga ampir separo
goloknja tertanem di itoe orang poenja dada. Tiga
politie jang laennja dan itoe orang Boan, jang djoega
soeda mendapet sedikit loeka di poendak dan lengan
kirinja, boeroe-boeroe balikin badannja dan pandjang-
ken marika poenja kaki.

Tjoe Tiat Dji soeda bertaroeng satoe djam satengah
lebih, dan sepandjang itoe waktoe ia moesti kaloe-
warken seantero tenaganja, hingga ia tida mempoenjai
kasempetan sama sekzli boewat menilik pada iapoenja
djiko, dan sekarang pada sesoedanja ia bisa sapoe
bresih iapoenja moesoeh-moesoeh, baroelah ia bisa
menoleh ka blakang boewat meliat begimana keada-
hannja iapoenja djiko itoe. Tapi dengen sanget terke-
djoet ia mendapet kenjatahan disitoe soeda tida ada
lagi barang satoe manoesia !

X
DIA SAMA DIA,
_0_-..
Seperti di ates soeda dibilang, Pek Siauw Koan

menjerang palJa Boe Kong Han dengen terbantoe oleh
itoe doewa orang Mongol, jaitoe jang dikataken oleh

Kim Koei Boe mempoenjai tenaga sanget koewat,
bekas gombala kerbo dan sampi. Sedeng dari sabelah
sana poen ada kira-kira salosin orang_polme jang
memang soeda disediaken. Dalem sedikit sa’at sadja
Boe Kong Han soeda dikepoeng dari segala fihak
oleh itoe limabelas orang, hingga ia d,adi sanget ri-
poeh, dan boeroe-boeroe kaloewarken iapoenja ilmoe
silat Ban sin-hoa-to sebagimana djoega Tjoe Tiat Dji
soeda berboewat. b

Oleh kerna Boe Kong Han ada mempoenijai tenaga
jang besar, dalem sedikit tempo ia kasi oelsq;oek ia-
poenja kakoewatan jang djarang ada-bandmganma
dengen dibarengin oleh iapoenja kagesitan dan kase-
batan, hingga itoe lima-belas orang jang mengepoeng
padanja djadi koetjar-kaijir, tida brani menjerang dengen
rapet lagi seperfi doeloean. Boe Kong Han goenaken
ini koetika kaloewarken iapoenja pek-leng-kie, sama-
tjem sendjata djepretan jang memake pelor-pelor wadja
oedjoeng lantip dengen memake l}agak. tiga, hingga
kaloe satoe kali masoek ka dalem daging dan koelit,
soeker sekali boewat ditarik kaloewar lagi. Dalem
sakedjapan sadja ia soeda bisa bikin orang-orang jang
mengepoeng padanja djadi djato n]elgso soengsang-
soembel dalem keadahan merintih-rintih lantaran ke-
sakitan, hingga {joema katinggalan Pek Siauw Koan,
doewa orang Mongol dan doewa orang oppas politie
jang bisa terloepoet dari peloerosnja Boe Kong Han
poenja pek-leng-kie. ‘

Oleh kerna Boe Kong Han goenaken sendjafa
resia, itoe doewa orang Mongol poen djadi inget
sama iaorang poenja kong-lian-hoei djiauw, sematjem
tjangkreman wadja jang memake rante dari wadja
djoega, dengen bergantian iaorang goenaken itoe
sendjata boewat wmenjerang pada Boe Kong Han,

tapi ternjata Boe Kong Han adaterlaloe gesi
bisa ditjengkerem oleh itoe matjem senci{?atz;t 11)1?;:;;
soeda membikin Pek Siauw Koan djadi go'esar dan
goenaken iapoenja .piauw boewat menjerang, .
: Jang pertama ditoedjoeken ka lehernja, ia kelit
jang kadoewa ka dadanja, ia berlompat ménjamping’
tapi berbareng dengen itoe, sala-satoe orang Mon;zoi
kasi kerdja iapoenija hoei-djiauw kadjoeroesan poendak-
nja Boe Kong Han, sedeng Pek Siauw Koan poen
melepasken iapoenja piauw jang katiga ka itoe djoe-
roesan. Boe_ Kong Han berdjongkok boewat kasi
!:wahtpe hoei-djiauw, tapi iapoenja tangan menjamboetin
itoe piauw sembari lontjat balik kombali ka tempat
asal di mana baroesan ia berdiri, Pek Siauw Koan
dfengeu_ tida menoenggoe lagi, malepasken iapoenija
plauw jang kaempat, tapi dengen satjara pande Boe
Kong Han melepasken itoe piauw jang baroesan ia
dapet samboet, hingga dengen djitoe djadi beradoe
sama piauwnja Pek Siauw Koan jang baroe ditimpoekin
D1 laen fihak, itoe doewa orang Mongol s{oenaken.
marika poenja hoei-djiauw menjengkerem pada Boe
Kun_g __Han, baroe sadia ia bisa kelitken itoe doewa
hoei-djiauw, Pek - Siauw Koan poenija piauw jang
kalima so.ec[a sampe, fapi dengen sebat Boe Kong Han
tangkep itoe piauw. Sekarang gilirannja itoe doewa
orang Mongol kasi kerdja marika poenja hoei-d'iiauw
dari kiri kanan, hingga terpaksa Boe Kong Han moesti
berlompat moendoer, apa maoe Pek Siauw Koan poe-
nja  piauw  jang: ka'anam menjamber ka djoeroesan
{Tfﬁléan;a_,l sek{lli poen dia toendoekin kapalanja, tida
roeng: itoe piauw soeda temboesin dj i i
boengkoesan ika;:naia. : L A one
Boe -Kong Han djadi djengkel pada dirinja
sendiri, lantaran ia jang moelai goenaken sendjata

resia, tapi seckarang sabaliknja ia kena diserang
oleh itoe maijem sendjata, hingga membikin ia djadi
sanget ripoeh. Maka ia pikir lebih baek goenaken
sadja lagi iapoenja pek-lerg-kie soepaja djangan
dibikin ripoeh oleh moesoehnja. Tatkala itoe, kombali
doewa hoei djiauwnja itoe orang Mongol dateng me-
‘jerang dengen dibarengin djoega oleh Pek Siauw
Koan poenja piauw jang katoedjoe. Boe Kong Han
goenaken satoe tipoe djoe yan-soe-tjo berlompat ka
satoe tempat jang djaoenja kira-kira sapoeloeh tindak
soepaja ia bisa menjingkir dari serangannja itoe
orang poenja sendjata resia, berbareng dengen itoe
ia- kaloewarken kombali iapoenja pek-leng-kie, dan
ditoedjoeken pada sala-satoe itoe orang Mongol, dan
dengen teroes meneroes ia lepasken toedjoe peloeroe
dengen ditjetjarken pada itoe orang Mongol poenja
bagian atas, tengah dan bawah.

Ternjata satoe kali ini ia bisa dapetken maksoednja,
satoe peloeroe mengenaken pipinja itoe orang Mongol
dan satoe lagi mengenaken peroetnja, dan jang paling
blakang mengenaken pinggangnja, hingga ia tida bisa
berdiri djedjak lagi, dengen sempojongan ia djato tje-
lentang ka atas tanah sembari merintih lantaran kasa-
kitan.

Itoe orang Mongol jang satoe lagi, lantaran djaoe
tida bisa kasi kerdja iapoenja hoei-djiauw, sebab ran-
tenja tida tjoekoep pandjang, maka ia maoe balikin
badannja boewat merat, Boe Kong Han goenaken itoe
koetika baek malepasken iapoenja peloeroe dari iapoe-
nja pek-leng-kie, dan dengen djitoe mengenaken oerat
lehernja itoe orang Mongol hingga dengen satoe treakan
keras ia djato kasoempet.

Pek Siauw Koan barengin pada wakioe Boe Kong
Han kasi kerdja iapoenja pek-leng-kie, timpoekin ia-

poenja piauw jang masi katinggalan tiga dengen
beroentoen-roentoen. Tapi Boe Kong Han ada sampe
tieli, jang paling doeloe ia kasi liw.t dengen egosin
badannja, jang kadoewa ia sambit sama itoe piauw
jang doeloean ia dapet tangkep, sedang jang katiga
ia tangkep sama iapoenja gigi, kamoedian dengen
tertawa besar ia mengawasin pada itoe moerid darj
{jabang Boetong.

»oekarang tjoema tinggal kita berdoewa, mari sini,
kaloewarken kaoe poenja ilmoe kapandean jang sadjati
sama kaoe poenja dji-toaya,* kata ia dengen soe-
wara sindir.

»Pek Siauw Koan mendjadi keder, sebab ia pikir
Boe Kong Han sasoenggoenja ada mempoenjai ilmoe
kapandean jang sanget tinggi, tadi di kepoeng oleh
limabelas orang sama sekali tida bisa di bikin kateter,
apapoela sekarang kaloe ia moesti berhadepan satoe
sama sa‘'oe, tentoe sekali iapoenja fihak jang bakal
diroeboehken. Tapi ia tida sempet berpikir lebih djaoe,
sebab itoe waktoe Boe Kong Han soeda lontjat me-
nerdjang padanja, maka sabisa-bisanja ia moesti bikin
perlawanan boewat membelaken d.ri.

Satoe kali ini Boe Kong Han jang soeda djadi
djengkel dan sengit tida maoe kasi hati pada lawanan-
nja, ia menjerang dengen ilmoe silat mie-kauw-koan;
oleh kerna ni matjem ilmoz silat ada mendjadi ilmoe
jang sengadja Pok Ay Hweeshio adjrin boewat ber-
tempoer djika berhadepan moesoeh jang koewat,
seperti Phoa Kiat San sabagi tjonto, maka baroe sadja
berdjalan bebrapa belas djoeroesan Pek Siauw Koan
soeda dikedja kalang-kaboetan dan napasnja poen
djadi menge-menge. Boe Kong Han tida maoe kasi
hati lagi, dengen satoe tipoe giok-wan-hian ko ia toesoe-
kin goloknja ka djoeroesan peroeinja Pek Siauw Koan.

TOEAN JANG TERHORMAT
DENGEN HORMAT.

Berhoeboeng dengen tida ferbitnja lagi kita poenija
Maandblad ,LIBRARY" hingga kita sanget menjesel
sekali kaloe sadja loean poenja pembatjaan pada itoe
tvdschiyft djedi fertoenda.

Ini sebab djoega boeat menjomboeng lagi itoe fali per-
hoeboengan ; maka kita ada kirim Proefnumer . GOEDANG-
TJERITA" bceat sebagi perantaraan. Kita herep sadja
boekoe mana aken djadi saloe batjaan jang berfaedah
bagi loean.

Kamoedian bila mana loean merasa scloedjoe djadi
abonne dari  ,GOEDANG-TJERITA", kila moehoen
dengen hormat lapi sangef. sobegiloe lekas soeda
membatja boekoe proefnumer ini. dan dengen sesoenggoenja
ada harga boeal loean poenja batjaan? Boeal menggam-
pangken kita poenja pakerdjaan Administralie harep toean
kirim pembajarannja per kwartaal [ 1. 50, -

Lebih doeloe kila hatoerken frima-kasi. alas loean
poenja sympalhie jang beroepa sebagi abonne dari kila
poenja mandblaad .LIBRARY". berbareng djoega pada
bakal abonne dari , GOEDANG-TJERITA".

Achirnja kapan foean tida aken abonement, kila harep
proefnumer iloe bisa di RETOUR AFZENDER Agar
dengen begitoe kita fida leroes bikin pengriman boeat
foean poenja adres. Alawa dalem laen arli, kita tida bikin
penag han pada loean.

Hormat kita
De Administratie.

Tapi koenjoeng-koenjoeng Boe Kong Han tarik
poelang iapoenja golok dengen berdjengit, kerna dari
atas pager tembok ada melajang satoe hoei-hong-sek
jang mengenaken dengen djitoe pada tangannja itoe.

yKoerang adjar!* mengoetoek ia. ,Kaloe kaoe
maoe bertanding sama akoe boleh toeroen sadja ka
bawah, Phoa Kiat San! Tapi djangan menggelap be-
gitoe roepal®

ltoe orang jang menimpoek samna hoei-hong-sek
memang djoega Phoa Kiat San; dari satadian ia liatin
apa jang soeda terdjadi, dengen menjesel ia mendapet
kanjatahan Boe Kong Han ada terlaloe koewat bagi
itoe kawanan orang-orang jang mengepoeng padanja;
tapi ia masi teroes sangsi boewat toeroen tangan
dengen berterang, sebab sedikit banjak ia.masi merasa
maloe pada iapoenja liangsim sendiri. Tapi koetika
meliat Pek Siauw Koan poenja djiwa terantjam bahaja,
dari sebab menginget ia itoe ada toakonja iapoenja
madjikan, Kim Koei Boe, dengen tida sempet berpikir
lagi ia kasi kerdja iapoenja hoei-hong-sek. Satelah
mendenger {antangannja Boe Kong Han jang soeda
taoe iapoenja perboewatan lantaran kenalin pada iloe
hoei-hong sek, lantas sadja ia berlompat toeroen.

»Phoa Kiat San, penghianat! manoesia kedji dan
berhati palsoe !“ mengoetoek Boe Kong Han dengen
sengit, ,hajolah, madjoe berterang sebagi satoe laki-
aki, tapi djangan bersemboeni sebagi satoe pengetjoet.

Phoa Kiat San tida banjak bitjara lagi, hanja me-
njerang sama iapoenja pedang, jaitoe pedang wasiat
jang ditanem di bawahnja poehoen gotong dalem
pekarangan roemahnja Oei Boen Khi sioetjay. Sebab
doeloean lantaran pertempoeran di kantoornja soenboe
dan sikepnja Phoa Kiat San jang menjoerigaken, Boe
Kong Han dan Tjoe Tiat Dji djadi meloepaken itoe

pedang, dan blakangan Phoa Kiat San sendiri jang
pergi ambil brikoet djoega itoe oewang jang ber-
djoemblah sariboe tail perak.

,Bangsat jang hina-dina!“ berseroeh lagi Boe
Kong Han koetika meliat pada itoe pedang lantas
sadja ia djadi inget sama iloe pedang di roemahnja
Oei Boen Khi, ,kaoe tida ada hak pake itoe pedang,
manoesia palsoe !*

Tapi sekali poen begitoe, ia berhati-hati sekali
djangan sampe goloknja kena beradoe sama- pe-
dangnja Phoa Kiat San, sebab ia denger dari

Oei Sioetjay jang iloe pedang ada sanget fadjem

dan bisa membatjok pada wadja, batoe giok dan
bangsanja.

Oleh kerna itoe djoega, djadi membikin Phoa Kiat
San semingkin berada di atas angin, ia teroes
mendesak dengen bengis dan seroeh, hingga terpaksa
Boe Kong Han bersilat lagi dalem iapoenja ilmoe silat
mie-kauw koen, soepaja djangan sampe kena terdesak
oleh Phoa Kiat San. Dalem bebrapa poeloeh djoeroe-
san Boe Kong Han masi bisa tahan serangannja Phoa
Kiat San, tapi lama kalamahan ia rasaken lengannja
jang bekas katimpa oleh hoei-hong-sek djadi sakit,
semingkin lama rasanja semingkin tida enak, hingga
ia tida bisa goenaken lagi iapoenja golok dengen

sebat, dan achirnja kena dibikin koetoeng oleh pedang-

nja Phoa Kiat San, jang lantas goenaken satoe tipoe
pek-tioa-touw-sin menoesoekin pedangnja ka djoeroe-
san lehernja Boe Kong Han, sekali poen ia ini berkelit
moendoer dengen tjepat, tapi tida oeroeng oedjoengnja
itoe pedang mengenaken djoega pakeannja dan me-
loekaken sedikit koelit dadanja.

Boe Kong Han terpaksa kaloewarken iapoenja
pek-leng-kie, dengen ftjepat ia tjetjarken ka djoeroesan-
nja Phoa Kiat San, lebih dari limabelas kali Boe Kong
Han malepasken peloeroenja, tapi tjoema satoe kali
sadja jang bisa melanggar lengannja ia itoe dengen
menjerempet, maka tida masoek ka dalem daging,
hanja meloekaken sadja. Achir-achir peloeroe jang
Boe Kong Han bawa mendjadi abis sama sekali. Pada
sabelonnja ia bisa berdaja Phoa Kiat San soeda ber-
lompat menjerang padanja dengen tipoe swan-hong-
sauw-yap, hingga terpaksa Boe Kong Han moesti
mengegos sana-sini, kerna ia soeda tida mempoenjai
sendjata boewat menangkis.

Bebrapa djoeroesan kamoedian dengen satoe tipoe
pek-tjoa-djip-tong Phoa Kiat San soeda bisa loekaken
Boe Kong Han poenja poendak, hingga ia roeboe
ka moeka boemi. Phoa Kiat San dan Pek Siauw Koan
dengen berbareng menoebroek dan ringkoes Boe Kong
Han poenja kaki tangan, dan boeroe-boeroe iaorang
gotong itoe orang tawanan dengen memake satoe
pintoe resia jung baroe dibikin. Inilah djoega sebabnja
Tjoe Tiat Dji tida taoe satoe apa prihal itoe katjilaka-
han jang djikonja soeda alamken.

Tjoe Tiat Dji djadi sanget terkedjoet koetika meliat
di sitoe soeda tida ada djikonja, katjoeali bebrapa
banjak mait dan orang-orang loeka jang menggletak
sana sini. Laloe ia menjamperin sala-satoe di antaranja
jang loekanja tida terlaloe berat dan tanjaken apa
jang soeda terdjadi sama iapoenja djiko. Itoe orang
kasi taoe bahoewa Boe Kong Han soeda diloekaken
oleh Phoa Kial San dan ditangkep, kamoedian dibawa
masoek ka dalem.

pTjara bagimana dengen gampang sadja akoe

poenja djikc kena diloekaken oleh Phoa Kiat
San ?“ menanja lagi Tjoe Tiat Dji.

,Sebab ia soeda tida bersendjata — goloknja
soeda dibikin koetoeng sama pedangnja,“ kata itoe
orang loeka.

Tjoe Tiat Dji lantas djadi inget sama itoe pedang
jang doeloean djikonja tjeritaken, tapi lantaran satoe
dan laen sebab, djadi kaloepahan diambil. la doega
tentoelah Phoa Kiat San jang pergi ambil dan goena-
ken dalem pertempoeran sama iapoenja djiko. la pikir
Phoa Kiat San sesoenggoenja manoesia boeso_e'k dan
hina, tida segan menjerang pada kawan sendiri, asal
sadja iapoenja diri bisa mendapet kedjajahan dan
kabesaran, hingga iapoenja hati djadi sanget panas.

la lantas lontjat masoek kombali ka dalem peka-
rangan roemahnja Phoa Kiat San. la liat di itoe roe-
wangan Ay Yoe Hian ada penoei_l sama sinarnja
lampoe jang sanget terang, maka ia mptloed]oe ka
itoe djoeroesan ; tapi pada sabelonnja ia sampe ka
roewang terseboet, koenjoeng-koenjoeng dari atasnja
satoe poehoen menjamber satoe batoe hoei-hong-sek,
jang ditoedjoeken ka djoeroesan er_r;boeq-embogn ka-
palanja, boeroe-boeroe Tjoe Tiat Dji lontjat menjingkir
sembari berseroeh :

,Phoa Kiat San, djangan membokong! loi hari
akoe tida maoe sama-sama idoep lagi sama kaoe,

satoe manoesia boesoek dan berhati palsoe! Kaloe

kaoe tida maoe lepasken akoe poenja djiko, moesti
sala-satoe di antara kita jang menggletak di moeka
boemi dengen tida bernapas.“

Ampir sasa’at itoe djoega, dari atas poehoen ter-
seboet lontjat toeroen satoe orang dengen pedang
terhoenoes di tangannja.

' .,,Tgoe Tiat Dji djangan boeka moeloet besar di
sini I* kata ia. ,Ini malem kaoe moesti pasrahken diri
boewat dihoekoem atas kaoe poenja kadosahan jang
soeda memboenoeh mati pada Kim sam~k0ng»tjoe.“‘

,‘,Penghfanat! kaoe ada itoe moeka boewat bitjara
hcgll’o_e roepa ! biar poen kaoe tida toeroen tangan
sendiri dalem itoe perkara, toch sedikit kaoe ada
tocroet tjampoer 2

~ Dengen sengit Tjoe Tiat Dji menjerang pada Phoa
Kiat San, oleh kerna ia soeda taoe bahoea Phoa Kiat
San tida boleh diboewat maen-maen, maka ia laiitas
kaloewarken iapoenja ilmoe silat jang paling tinggi,
bie-tjong-koan; tapi lantaran Phoa Kiat San ada me-
make pedang wasiat, dan Tjoe Tiat Dji selamanja
moesti mendjaga djangan sampe goloknja beradoe
sama itoe pedang wasiat hingga iapoenja gerakan
djadi koerang laloewasa, sebab fjoema bersifat men-
djaga sadja. Sedeng Phoa Kiat San teroes mendesek
tida maoe mengasi koetika.

Sebrapa bisa Tjoe Tiat Dji maoe berdaja boewat
menoenggoe koetika baek, aken mendjaioken pada
Phoa Kiat San, tapi ternjata tida bisa, sabaliknja ia
Jang teroes-meneroes kena didesek, tambahan baroesan
ia baroe sadja bertaroeng keras sama begitoe banjak
orang, soeda tenloe sadja ia tida mempoenjai lagi
fenaga boewat melawanin pada Phoa Kiat San jang
memangnja ada lebih koewat dan pande dari ianja.
Tjoema sadja, sekali poen ia maoe mentjari koetika
kosong boewat melolosken diri, tapi Phoa Kiat San
teroes mendesek dengen keras dan seroeh, hingga
ia tida bisa mendapeiken koetika. ; >

la djadi inget sama goeroenja poenja pengadjaran
tentang tipoe hwee-ma-to. ' Koenjoeng-koenjoeng

- 116

ia berlaga djato dalem keadahan miring sembari
sediaken goloknja boewat menoesoek; tapi Phoa Kiat
San taoe itoe tipoe, ia tinggal berdiri diam, tida maoe
madjoe menjerang, sedeng iapoenja mata di-
toedjoeken dengen tida berkesip pada Tjoe Tiat Dii,
kerna ia sampe taoe itoe tipoe ada sanget lihay. dan
kaloe ia meleng sedikit sadja, sedikitnja iapoenja kaki
bisa mendapet locka, tjilakanja iapoenja peroet bisa
didjadiken saroengnja moesoeh poenja golok.

Tjoe Tiat Dji goenaken ini koetika baek boewat
lontjat bangoen dengen gerakan seperti orang maoe
menjerang, hingga Phoa Kiat San terpaksa moesti moen-
doer satoe tindak sembari bersedia, tapi tida taoenja
Tjoe Tiat Dji balikin badannja dan teroes maboer.

Phoa Kiat San mengediar, tapi seperti kilat tjepatnja
Tjoe Tiat Dji balikin badannja melepasken iapoenja
sioetjhie dengen tangan kiri dan tangan kanan dengen
bergantian beroentoen-roentoen, sekali poen Phoa Kiat
San memangnja soeda berhati-hati dan mendjaga doe-
loean, tapi lantaran itoe sioetjhie dilepasken dengen
doewa tangan dau beroentoen-roentoen, achir-achir
sala-satoe di antaranja mengenaken iapoenja lengan
kanan jang mamegang pedang, hingga ia tida bisa
mamegang lagi sendjatanja dengen kentjeng sebagimana
biasanja; tapi boewat djangan membikin Tjoe Tiat
Dji taoe jang iapoenja fengan tida bisa mamegang
sendjatanja dengen betoel, ia teroes mengedijar, pada
waktoe Tjoe Tiat Dji balikin badannja dan lari lagi.
Tjoema satoe kali ini ia tida mengedjar dengen soeng-
goe-scenggoe, pertama laniaran tangannja loeka, ka-
doea lantaran takoet Tjoe Tiat Dji malepasken lagi
iapoenja sioetjhie. Oleh kerna itoe djoega Tjoe Tiat Dji
bisa melolosken diri dari roemah terseboet.

XL
BERKOEMPOELNJA ORANG-
ORANG GAGA.

—.-.0—..

Di pagi jang berikoetnja baroe sadja Tjoe Tiat Dji
maoe brangkat ka Ngo-tay-san boewat mengoendang
pada Liauw Yan Hweeshio, dengen kabetoelan sekali
itoe penggantinja Pok Ay Hweeshio soeda dateng
bersama lima orang gaga jang dengen sengadja dioen-
dang oleh Liauw Yan boewat membantoein pada
kadoea soeteenja melawan pada Phoa Kiat San jang
berhianat

Tjoe Tiat Dji mendjadi sanget girang koetika me-
liat Liauw Yan Hweeshio dateng bersama lima kawan,
jang dari marika poenja sikep bisa kaliatan bahoewa
marika ada orang-orang jang berilmoe silat tinggi.

Liauw Yan Hweeshio perkenalken marika itoe
dengen berkata: ,Soetee, inilah Ho-sie Sam-hiong,
jaitoe Ho Kim Liong, Ho Kim Houw dan Ho Kim Pioe,
itoe tiga djago silat jang ternama di bilangan Siamsay;
sedeng ini jang doewa lagi Biauw Thian Sik dari Hek-
liong-kang dan Ong Hiong Hoei dari Hongthian.
Semoewanja dateng ka sini alas akoe poenja oendangan
boewat membantoein kadoewa soelee membinasaken
pada itoe penghianat. Mana kaoe poenja djiko ? Boleh
soeroean orang oendang ia dateng ka sini boewat di
perkenalken pada ini lima orang gaga jang boediman.”

Tjoe Tiat Dji lantas oendjoek romannja jang ber-
doeka dan mengelah napas,

,Djiko sekarang berada dalem tawanannja Phoa
Kiat San, dan belon taoe apa ia masi idoep atawa
soeda mati,“ kata ia dan sateroesnjaia toeioerken apa
jang soeda terdjadi semalem,

,Oh, itoelah katerlaloean sekali!“ kata Liauw Yan
Hweeshio. ,Sekarang lantaran kita ada berkawan toe-
djoe orang, marilah kita pergi ka roemahnja Phoa
Kiat San boewat minta soepaja Boe soetee dimerdi-
kaken, dan kaloe tida diloeloesken kita boleh goenaken
kakerasan, sekali poen sabetoelnja kita moesti menoeng-
goe doeloe sampe laen-laen orang jang dioendang
soeda dateng berkoempoel semoewanja.”

»Ja, akoe rasa memang ini tindakan sanget perloe,”
kata Tjoe Tiat Dji; ,tapi mana Lim Yao Tjo soetee,
kenapa ia tida toeroet dateng bersama-sama ?“

,la pergi poelang ka Hokkian boewat mengoeri-
dang bebrapa achli silat jang pande,“ menerangken
Liauw Yan Hweeshio, ,dan akoe rasa tida lama ka-
moedian poen ia soeda bisa sampe di sini bersama
orang-orang jang dioendang.“

Ini toedjoe orang gaga lantas berdandan dengen
pakean jang ringkes, membekel sendjata salengkapnja,
dan di sabelah loewarnja iaorang memake lagi satoe
djoeba sebagimana biasa, kamoedian iaorang menoedjoe
ka roemahnja Phoa Kiat San. Tida antara lama kamoe-
dian iaorang sampe di roemahnija itoe penghianat; tapi
oleh pendjaga pintoe iaorang dikasi taoe bahoewa
japoenja madjikan semalem soeda brangkat ka laen
tempat.

,Brangkat ka mana dan sama siapa ?“ menanja
Tjoe Tiat Dji.

,Brangkat sendirian sadja, tapi ka mana akoe tida
taoe, saoel itoe pendjaga pintoe dengen pendek.

Tjoe Tiat Dji tida maoe pertjaja itoe omangan,
laloe kasi tanda pada Liauw Yan dan laen-laennja
boewat paksa masoek ka dalem itoe roemah. Tatkala
itoe toedjoe orang gaga paksa masoek ka dalem roe-
mah, itoe pendjaga pintoe maoe menghalangin, Liauw

Yan Hweeshio lantas tiam ijapoenja oerat katek, hing-
ga itoe pendjaga pintoe djadi tida bisa bergerak seperti
satoe patoeng. Bebrapa boedjang laen jang maoe dateng
menghalangin, satoe per satoe ditiam oleh itoe toedjoe
crang gaga, hingga sama sekali tida bisa bergerak.
Kamoedian iaorang bikin papreksahan ka dalem itoe
roemah, sekali poen segala ploksok dipreksa, boekan
sadja iaorang tida bisa katemoeken Phoa Kiat San
atawa Boe Kong Han, malah Pek Siauw Koan, orang-
orang politie jang sengadje dikirim dari Thay-goan,
brikoet djoega anak istrinja Phoa Kiat San, semoewa-:
nja tida keliatan bajang-bajangannija.

Dari satoe boedjang prampoean, achir-achir bisa
dikorek katerangan bahoea Phoa Kiat San, Pek Siauw
Koan dan laen-laenja, telah brangkat ka Thay-goan
pada malem tadi dengen membawa djoega Boe Kong
Han, Tjoe Tiat Dji lantas berdamni sama Liauw Yan
bagimana iaorang haroes bertindak. Achirnja diambil
poetoesan bahoewa iaorang poen moesti dengen lantas
menjoesoel ka Thay-goan, sebab di koewatir Boe Kong
Han poenja djiwatida bisa katoeloengan, djika iaorang
berlakoe ajal.

Begitoelah iaorang boeroe-boeroe balik poelang
ka roemahnja Tjoe Tiat Dji, goena membekel segala
kaperloean dalem perdjalanan, sekalian memesen djoega
pada orangnja Tjoe Tiat Dji, bila laen-laen orang
gaga jang dioendang dateng minta soepaja iaorang
menjoesoel sadja ka Thay goan,

Di tengah perdjalanan itoe toedjoe orang gaga
bertemoe lagi sama bebrapa orang gaga jang dateng

dari Kit-lim dan Tie-lee, jaitoe Ma Teng Itdan Liauw .

Sian Tjiong dari tempat jang terseboet doeloean, Tio
Koei Kim dan Wan Bie Giok dari tempat jang terse-
boet blakangan. laorang lantas berkoempoe! mendjadi

satoe sama-sama menoedjoe ka Thay-goan; tapi sesam-
penja di itoe iboe kota, dengen sedih iaorang mendapet
kabar bahoea Boe Kong Han telah dipanggal batang
lehernja sebagi satoe pemboenoehnja Kim Koei Goan,
jaitoe dengen firman loewar biasa jang Kim Boen
Hong minta dari keizer, Bagi jang laen-laennja, masi
tida terlaloe sedih, tapi Tjoe Tiat Dji jang sanget
menjinta pada djikonja itoe, lantas mendjadi pangsan
koetika ia mendenger itoe kabar, Dalem sa‘at itoe
djoega, ia maoe lantas pergi mengadoe djiwa pada
Phoa Kiat San jang didoega tentoe ada di dalem
kantoornja soenboe,

Liauw Yan Hweeshio boeroe-boeroe menjega sem-
bari memboedjoek.

pooetee, akoe harep kaoe soepaja soeka bersabar
dan berpikir dengen pandjang,“ kata ia, ,kaoe poenja
djiko soeda dibikin tjilaka oleh itoe penghianat Phoa
Kiat San, tapi iapoenja djiwa biar bagimana djoega
tida panti bisa hidoep kombali, sedeng perkara bikin
pembalesan, soeda tentoe sadja tida bisa dilakoeken
dengen begitoe kaboeroe napsoe. Paribahasa ada bilang,
satoe koentjoe maoe bikin pembalesan sakit hati, biar
poen tiga taon masi belon terlaloe laat; maka akoe
harep kaoe soeka bersabar, biar poen perlahan asal
bisa berhasil. Kaloe doeloean kita orang terboeroe-
boeroe brangkat dari Sam-kiat-tjoen ka sini, itoelah
meloeloe lantaran maoe meiijega djangan sampe dji-
wanja kaoe poenja djiko djadi tiwas; tapi sekarang
djika hal itoe tida bisa ditjega, tinggal kita moesti
berdaja perkara bikin pembalesanri jang moesti diatoer
dengen bagoes dan ‘rapih. Djangan koewatir, kita
orang semoewa aken membantoe teroes, djika ini
maksoed belon kasampean, kita bersoempa tida nanti
tinggalken satengah djalan.

Oleh kerna pendjagahan di dalem kota Thay goan
ada sanget keras, terpaksa itoe sablas orang gaga
mentjari tempat penginepan di loewarnja itoe kota.

Kabetoelan di bawah kaki goenoeng In-tiong-san,
ada satoe sobatnja Liauw Yan Hwee<hio, Hiap In
Loodjin, satoe achli silat jang soeda lama oempatken
diri di itoe tanah pegoenoengan, tapi sama Liauw Yan
ia soeka sekali bergaoelan, kerna pada satoe kali Liauw
Yan soeda perna menoeloengin iapoenja tjoetjoe pram-
poewan dari serangannja sakawanan perampok. Begi-
toelah itoe sablas orang gaga menoempang di roe-
mahnja Hiap In Loodjin.

Liauw Yan lantas tjeritaken apa jang soeda diper-
boewat oleh Phoa Kiat San, satoe manoesia berhati
binatang, jang tida segan mengorbanken djiwanja satoe
soedara angkat, meloeloe boewat mengedijar iapoenja
kadjajahan dan kabesaran sendiri. Hiap In Loodjin
sekali poen biasanja sanget sabar dan sadari lama
tida maoe tjampoer oeroesan doenia, koetika mende-
nger itoe hal, hatinja djadi merasa sanget gemas pada
Phoa Kiat San, hingga ia menjataken soeka dan mem:-
bantoe dalem itoe oeroesan bikin pembalesan pada
itoe penghianat kedji.

nAkoe telah oendang bebrapa banjak orang-orang
gaga boewat menempoer pada Phoa Kiat San dan
iapoenja madjikan, itoe Soenboe bangsa Boan jang
mempoenjai pengaroeh besar,” kata Liauw Yan
Hweeshio, ,tapi bermoela akoe minta iaorang dateng
ka Sam-kiat-tjoen, kamoedian ka kota Thay-goan, tapi
sekarang kita berada di sini, hingga iaorang tentoe
tida bisa tjari pada kita orang, maka akoe ingin minta
Ho-sie Sam-hiong bersama Ma Teng It dan Liauw
Sian Tjiong kadoewa hiantee soeka pergi ka kota
Thay-goan boewat menjamboet pada marika itoe,

L

sebab dalem bebrapa hari ini tentoe iaorang bakalan
sampe.”

wltoe soesa,” menjelak Hiap In Loodjin, ,pertama
lantaran pendjagahan politie dan soldadoe dalem itoe
kota sanget keras, kadoewa boleh djadi djoega itoe
lima toewan tida kenal pada marika itoe, maka biarlah
lohoe sadja jang pergi melakoeken itoe pakerdjahan,
sebab saorang toewa jang seperti akoe ini, tentoetida
aken menarik politie poenja perhatian, sedeng orang-
orang gaga di kalangan kang-ouw, sekali poen akoe
tida brani bilang kenal semoewanja, asal sadja jang
ternama, boleh djadi akoe masi kenal djoega sedikit.
Tjobalah Liauw soehoe tjeritaken namanja satoe per
satoe, agar akoe bisa taoe siapa jang akoe moesti tjari.“

yKaloe lo-eng-hiong soedi menoeloeng itoelah
memang jang paling baek,“ kata Liauw Yan. ,,Sede‘ng
itoe orang-orang jang belon dateng, jalah Lie Soe
Boe dari Shoatang, Tjoa Tjeng Liauw dari Holam,
Pang Kiat Tjeng dan Pang Kiat Ho dari Ouwpak,
salaenja itoe, masi ada lagi bebrapa orang iangldl-
oendang oleh Lim Yao Tjo soetee dari Hokkian,
jang belon kataoean siapa.“

pltoe semoewa nama jang diseboetken akoe soeda
kenal, sebab marika poen ada djago-djago silat jang
ternama dalem akoe poenja djeman blakang jang lebih
sedikit,“ kata Hiap In Loodjin; ,sedeng itoe orang-
orang jang dioendang oleh Lim Yao Tjo tentoelah ber-
djalan sama-sama orang jang mengoendang, maka tida
soesa boewat akoe kenalin. Pasrahken sadja ini oeroesan
padakoe, tanggoeng aken mendjadi beres.“

Di hari jang berikoetnja, dalem kota Thay-goan
ada keliatan berdjalan satoe pengemis toewa, kakinja
pintjang sabelah dan berdjalan dengen memake toeng-

ket. la berdjalan mengemis sana-sini dengen tjara jang
sedikit aneh,

Saban kali ia maoe dateng mengemis di soeatoe
roemah, ia berdiri diam dengen menggelendot pada
iapoenja toengket, tapi selamanja ia tida perna oetjap:
ken barang sepata perkataban, malah tida perna me-
njodorken tangannja boewat meminta apa-apa. la ber-
diri diam sampe sakean lamanja, kaloe orang kasiken
oewang baroelah ia sodorken tangannja boewat me-
nerima, tapi tida perna oetjapken perkatahan trima
kasi. Sabaliknja djika tida dikasi apa-apa, ia poen lantas
berlaloe dengen tida mengoetjapken barang sapata
perkatahan.

ltoe pengemis toewa boekan laen dari Hiap In
Loedjin, jang sengadja menjamar, perloenja boewat
mentjari pada itoe orang-orang gaga jang telah dioen-
dang Oleh Liauw Yan Hweeshio boewat membantoein
menjerang ka kantoornja soenboe. Ternjata itoe tjara
ada sanget baek, boekan sadja tida menimboelken po-
litie poenja katjoerigahan, malah saban malem ia bisa
bergantian mentjari penginepan sana-sini dengen tida
ada katentoeannja, Begitoelah lima hari kamoedian ia
soeda katemoeken itoe semoewa orang gaga jang di-
oendang oleh Liauw Yan, dan semoewanja dikasi taoe
moesti pergi berkoempoel di iapoenja roemah jang
terletak di loewar kota di bawah kakinja boekit In-
tiong-san.

Ternjata Lim Yao Tjo telah beroentoeng bisa me-
ngoendang bebrapa djago silat dari Hokkian dan
Kwitang, jaitoe Lim Tjoei Siong, Tan Hok Liong dan
Oei Thian Ek, semoewanja dari Hokkian, achli silat
dari tjabang Siolim; Hee Soei Hong dan Hee Soei
Djoe dari Kwitang. Djadi sama sekali teritoeng sama
Lim Yao Tjo berdjoembla sapoeloeh orang, sedeng

sama jang doeloean sabelas orang, semoewanja ber-
djoembla doewapoeloeh satoe orang. _
Blakangan Phoa Kiat San, jang tida tinggal diam,
sasoedanja terlaloe laat baroe ia mendapet taoe tentang
itoe pengemis toewa jang aneh, tapi biar poen ia dan
bebrapa kontjo-kontjonja bikin penjelidikan, ternjata
itoe pengemis toewa aneh soeda tida kaliatan lagi di
dalem kota Thay-goan,dan sekali poen politie bakerdja
keras dalem perigoesoetan, toch iaorang tida bisa dapet
taoe kamana itoe pengemis toewa aneh soeda pergi.
Sabagi satoe pendjahat, ia poen merasa bahoewa
iapoenja perboewatan jang kedji soeda menimboelken
pengrasahan penasaran pada sasoewatoe orang Jjang
mempoenjai sedikit sadjaliangsim, maka ia merasa dxrz!na
mentjil sendirian, oleh kerna itoe djoega, ia poen tida
tinggal diam, sabrapa bisa pergi nwnguund{mg_behrapa
banjak kaoem lioklim (brandal) boewat mendjadi iapoenja
pembantoe. Oleh kerna bangsa perampok_q_emoenm]a.
tjoema kenal sadja  kasenangan dan kadjajahan bagi
marika poenja diri, soeda tentoe sadja dengeln gam-
pang bisa tertarik sama pcrdjandjian-perdjaudjllau
bagoes. Maka dalem sedikit tempo sadja soeda bisa
dioendang bebrapa belas begal jang terkenal mem-
poenjai ilmoe kapandean silat tinggi. Gy |
Salaennja itoe, Kim Boen Hong poen tida tinggal
diam, sebab ia tace kaloe Boe Kong Han diboenpe:h
mati, tentoelah iapoenja kawan-kawan aken blkm_
pembalesan seroeh, maka ia soeroean orang pergi
mengoendang pebrapa banjak achli silat Bangsa
Boan dan Mongol dari Pakkhia da‘n.Tong-s_arn-she,
hingga dalem iapoenja kantoof dibikin pendjagahan
jang sanget tegoe; sedeng di ampat pintoe kota,
siang dan malem ada di taro bebrapa banjak st_)[.da.doe.
jang bersendjata lengkap dan orang-orang politie jang




menjamar, boewat mendjaga djangan samps kawan-
kawannja Boe Kong Han bisa masoek ka dalem kota
dengen tida kataoean.

Pendek, pendjagahan di kota Thay-goan ada sanget
tegoe, moelai dari waktoe Boe Kong Han dihoekoem
tabas batang lehernja, dengen lantas didjalanken wet
paperangan, dengen alesan bahoewa ada kaoem pem-
brontak jang maos menjerang ka dalem kota. Tapi
itoe doewapoeloeh satoe orang gaga jang maoe bikin
pembalesan, dengen terbantoe oleh Hiap In Loodjin
dan iapoenja tjoetjoe prampoewan, Say Hong Sian,
terdoes berdaja dengen tida merasa djerih barang
sedikit. ;

XIL.

PERTEMPOERAN JANG PALING ACHIR;
BAGIANNJA ORANG BOESOEK,

_.__0 —

Pada soeatoe hari, esokannja Hiap In Loodijin
halik poelang dari kota Thay-goan, itoe semoewa
orang gaga dari berbagi-bagi tempat, tapi haloeannja
satoe : meroeboehken pamerentahannja bangsa Boan,
dan itoe wakioe dengen ragem maoe binasaken pada
Phoa Kiat San jang berchianat pada perkoempoelan
dan soedara angkatnja sendiri.

Tjoe Tiat Dji koetika meliat semoea orang soeda
doedoek berkoempoel, lantas berbangkit berdiri mem-
beber Phoa Kiat San poenja saantero kadosahan,
kamoedian bertjoetjoeran aer mata ia toetoerken ten-
fang diboenoeh matinja iapoenja djiko, Boe Kong Han,
dan ini poen ada gara-garanja Phoa Kiat San jang
terkoetoek, Achirnja dengen sasenggoekan ia berloetoet

dan mendjoera pada semoewa orang, meminta marika
iloe poenja tenaga bzntoean.

Semoewa orang boeroe-boeroe berbangkit dari
masing-masing poenja tenmpat doedoek dan menjing-
kir ka samping, kernaiaorang tida sanggoep menerima
itce kehormatan besar. Bebrapa di antaranja jang ber-
oemoer lebih toewa, seperti Hiap In Loedjin, Ma Teng
It, Lie Soe Boe dan Lim Tjoei Siong, semoewanja
menjamperin dan mengangkat bangoen pada Tjoe Tiat
Dji sembari berkata:

»Ini perkara ada mendjadi oeroesan oemoem, sebab
Phoa Kiat San poenja perboewatan jang berhianat
pada kita poenja perkoempoelan dan melanggar ka-
bedjikan persoedarahan dan persobatan, ada mendjadi
moesoeh oemoem dari kita orang semoewa, biar
poen kaoe tida minta, kita orang toch aken toeroen
tangan membinasaken pada itoe manoesia jang men-
djadi bahaja dalem kita poenja siahwee dan tjatjat
dari kita poenja kabangsahan, maka tida perloe kaoe
moesti memake itoe kahormatan besar.“

»Oleh kerna ini ada pergerakan jang boekannja
ketjil,“ kata Ma Teng It, ,perloe sekali ada mempoe-
njai satoe kapala boewat mengatoer kita poenja
segala pergerakan. Tapi dari sebab ini oeroesan
asalnja digerakin oleh Liauw Yan soehoe, akoe voor-
stelken soepaja ia sadja jang diangkat mendjadi kita
poenja kapala.“

,Oh, itoe tida pantes !“ membantah Liauw Yan.
»Ini perkara sekali poen pintjeng jang gerakin, itoelah
meloeloe lantaran tersoeroeng oleh hati jang penasaran
dan merasa tenaga sendiri ada terlaloe lemah, maka
sengadja soeda mengoendang sekalian soedara dateng
membantoe, dan kaloe sekarang pintjeng jang menge-
palai ini pergerakan, tida berbeda sebagi djoega

pintieng maoce mamerentah pada soedara-soedara
sekalian, Sekarang di antara kita ada satoe djago
toewa jang namanja dan ilmoe kapandeannija satimpal
boewat itoe pakerdjahan, pintjeng poedjiken boewat
mengepalai kita poenja pergerakan ini, jalah toewan
roemah, Hiap In Hoedjin.*

Semoewa orang satoedjoe sama itoe voorstel
maka dengen saantero soewara orang meuoendjaug’
voorstelnja Liauw Yan Hweeshio, b

noekarang soeda ternjata bahoewa Hiap in Loodijin
memang ada pantes boewat mendjadi kita orang poenja
kapa!a_,“ kata lagi Liauw Yan, ,dan boewat pberkenal-
ken siapa adanja Hiap In Loodjin, baeklah pintjeng
perkenalken ia itoe poenja sedikit riwajat. Pada lima-
poeloeh taon berselang, jaitoe pada waktoe diemannja
keizer Kong Hie doedoek mamerentah dalem kita poe-
ja negri, soedara-soedara jang soeda tieboerken diri
ka dalem kalangan kang-ouw dalem itoe djeman
tentoelah soeda mengetahoei prihal satoe orang gag:;
jang berboedi bernama Khoe Pheng Hoei dengen
mendapat nama djoeloekan Garoeda Mata Fmas dan
terkenal djoega dengen nama pojokan Si Kilat. :

»Pada waktoe baroe sadja beroemoer doewapoeloeh
taon, ia soeda perna bikin djato pada Tay-lek-tjin-ong
Bok Kie Soen, saorang jang sangat gaga dan koewat
dalemilloe djeman. Sedang itoe pertandingan dilakoe-
ken di dalem kraton dan di hadepannja Kong Hie

Koen, siapa merasa sangat kagoem sama ilmoe kapan-

deannja Khoe Pheng Hoei, makaia il

Pheng Hoei, panggil itoe oran
gaga boewat c_ilari]_ak bitjsra dan roepanja maoe dikag
pangkat soepaja bisa mendjadi iapoenja boedak soepaja

membantoe menoendjang iapoenja karadjahan ; tapi.

tida taoenja Khoe Pheng Haei jang sekalipoen oemoer-
Ma masi  begitoe moeda, toch ada mengandoeng

toedjoean besar. Di waktoe ia bisa berdekatan sama
itoe keizer Boan. koenjoeng-koenjoeng iapoenja sorot
mata djadi mentjorot, hingga soeda membikin Kong
Hie Koen djadi sangat terkedjoet, dan boeroe-boeroe
berbangkit dari iapoenja tempat doedoek.

,Khoe Pheng Hoei dengen adem kaloewarken
satoe badi-badi pendek, jang dengen satjara pande ia
soeda bisa oempatken di dalem pakeannja. la goenaken
itoe sendjata boewat menoesoek dadauja itoe keizer
Boan, tapi dasarnja iapoenja adjal masi belon sampe,
itoe toesoekan bisa ditangkis oleh itoe keizer poenja
lengan, hingga itoe lengan ampir sadja mendjadi
koetoeng. Tapi berbareng dengen itoe, Tay-lek-tjin-ong
dan bebrapa banjak soldadoe pengawal keizer dateng
memboeroe, hingga ia tida mendapat kasempetan
boeat kasi kerdja lagi badi-badinja, kerna Tay-lek-tjin-
ong dateng menjengkeram sama kadoea tangannja
jang seperti djepitan wadja,

»Tapi Khoe Pheng Hoei lantas balikin badannja
kasi kerdja iapoenja badi-badi, hingga tangan kanan-
nja itoe prins Boan jang koewat mendjadi poetoes,
berbareng dengen itoe ia kasi satoe tendangan keras,
hingga itoe prins djadi terpental ka atas oedara dan
djato terbanting ka bawahnja itoe roewangan kim-
loan-tian dengen kapala petjah dan badan mendapet
loeka-loeka heibat di dalem. Sedeng itoe doewabelas
soldadoe pengawal dalem sakedjepan sadja ia amoek
sampe soengsang-soembel. Tjoema sadja itoe waktoe
Kong Hie Koen soeda maboer ka sabelah dalemnja
kraton, sedeng kira-kira saratoes soldadoe pengawal
keizer jang laennja dateng mengepoeng.

,Meliat iapoenja maksoed boewat memboenoeh
pada itoe keizer Boan tida bisa kasampean, Khoe
Pheng Hoei lantas maboer dengen lontjat naek ka

atas gentengnja itoe kim-loan-fian jang tingginja kira-
kira tigapoeloeh kaki lebih, sekali poen itoe pasoekan
pengawal keizer melepasken bebrapa anak panahtapi
tida satoe di antaranja jang bisa meloekai pada KKhoe
Pheng Hoei. Sekali poen di sapoeternja itoe astana
digleda sampe sore, toch orang tida bisa katemoeken
pada itoe orang jang maoe memboenoeh pada keizer.
Malah sekali poen pintoe kota terlarang (kota di mana
keizer Boan tinggal) ditoetoep dengen dibikin pen-
djagahan keras sampe satoe boelan lamanja, toch
orang tida liat lagi bajang-bajangannja itoe orang
gaga. Sampe sakean lamanja orang tida bisa men-
doega kamana itoe orang gaga soeda mengoempet.

»1api blakangan baroe orang denger kabar angin
bahoewa sala-satoe orang kebiri dan satoe dajang
kraton ada membantoe dalem perkara mengoempetken
pada itoe orang gaga; tapi soeda kasep sebab itoe
doewa orang poen telah melinjapken diri entah ka
mana. Boleh djadi dibawa pergi oleh itoe orang gaga.
Dengen sasrenggoenja djoega, Khoe Pheng Hoei
jang telah bawa itoe doewa orang berlaloe ka laen
tempat, sedeng itoe dajang kraton kamoedian men-
djadi istrinja itoe orang gaga. Moelai dari itoe waktoe
di kalangan kang-ouw lantas moentjoel satoe hiapkek
jang dikasi nama djoeloekan Si Kilat, jang saban-
saban memboenoeh mati pada ambtenaar-ambtenaar
beesoek, teroetama kaloe ada bangsa Boan.

»Masi ada banjak laen-laen riwajatnja Si Kilat jang
sanget menarik hati, tapi tida perloe ditoetoerken di
sini, sebab orang banjak soeda taoe. Blakangan lantaran
ia soeda bosen sama iapoenja pakerdjahan jang tida
bisa berhasil berhoeboeng dengen koerangnja bantoean,
laloe Khoe Pheng Hoei oempatken diri dengen meng-
ganti nama Hiap In Loodjin. Dalem ini bebrapa belag

taon orang tida denger iapoenja nama atawa poen
pergerakan, sebab ia oempatken diri di bawah kaki
goenoengnja In-tiong-san, dalem ini roemah di mana
sekarang kita berada.”

Bebrapa djago kolot jang memang soeda kenal
pada Khoe Pheng Hoei, tida merasa heran, sebab
banjak di anraranja jang soeda perna galang-goeloeng,
tapi bebrapa djago moeda, merasa sanget kagoem
sama ini achli silattoea jang namanja begitoe termashoer
dan diboewat boewa-toetoer dalem kalangan kang- ouw,
hingga satoe per satoe hatoerken marika poenja hormat
pada Hiap In Loodjin, jang trima itoe dengen segala
karendahan.

»,Oleh kerna sekalian enghiong soeda begitoe me-
ngindahken padakoe, satoe toewa bangka jang trapoe-
nja goena satoe apa,” kata Hiap In Loodjin, ,dengen
apa boleh boewat akoe {rima djoega ini ka’angkatan.
Tapi dalem pergerakan militair selamanja moesti me-
make discipline, baroelah bergeraknja bisa berhasil.
Maka sekalian enghiong, toewa dan moeda, harep
terlebih doeloe soeka membri ma’af djika akoe kamoe-
dian lakoeken prentah-prentah pada toewan-toewan
sekalian, serfa mengasi tegoran atawa poen hoekoeman
pada siapa jaig melanggar prentah.”

pltoelah memang ada dengen sapatoetnja,“ kata
banjak soewara, kita orang dengen segala senang hati
aken mengiringken lo-eng-hiong poenja segala prentah.“

*
L

Pada itoe malem, kira djam delapan, semoewa
orang dalem roemahnja Hiap In Loodjin soeda ber-
sedia dengen rapih dan bersendjata lengkap, antaranja
ada kaliatan djoega Say Hong Sian, Khoe Giok Lan,
tjoetjoe prampoewannja toewan roemah. Kamoedian

dengen berkawan doewa atawa tiga orang, iaorang
menoedjoe ka kota Thay-goan. sasampenja di loetvar
kota terseb_oet, dengen terpentjar iaorang pandjat tem-
trok kota jang pendjagahannja ada tipis, dan dengen
tida satoe manoesia jang taoe, iaorang soeda bisa
masoek ka dalem kota,

. Tatkala iaorang sampe di kantoornja soenboe, soeda
djam doewabelas tengah malem, pendjagahan di saki-
ternja itoc gedong ada sanget keras, politie dan solda-
doe pengawal tida poetoesnja djalan meronda dengen
sendjata terhoenoes ; tapi itoe orang-orang gaga jang
gerakannja begitoe gesit dan enteng, sama sekali ter-
lepas dari marika itoe poenja pengawasan, langit jang
mendoeng dan gelap poen membantoe banjak sekali
pada iaorang. Dengen rapih iaorang mendekam di atas
gentengnja sasoeatoe kamar jang disangka mendjadi
tempat ka}d:amannja orang-orang jang maoe diambil
duwan;a', jaitoe Kim Boen Hong, Kim Koei Boe dan
Phoa Kiat San, sedang jang laen-laennja tjoema aken
diboenoeh djika sanget terpaksa.

Hiap In Loodijin bersama iapoenja tjoetjoe pram-
poewan Khoe Giok Lan sabegitoe lekas sampe di
bagian kamar jang biasa ditidoerin oleh Kim Boen
Hong, lantas sadja kasi denger iapoenja soewara jang
meniroe seperti soewaranja boeroeng garoeda, satoe
pertandahan jang ia biasa pake di waktoe moeda, kerna
ini djoegalah ia mendapet itoe nama pojokan Garoeda
Mata Emas. Mendenger itoe soewara, semoewa orang
lant'as moelai toeroen tangan, hingga dalem sakedjepan
sadja dalem itoe kantoor soenboe lantas mendjadi
riboet, kerna bebrapa soldadoe pengawal jang mendjaga
di sitoe dateng memboeroe, hingga dengen lantas ter-
djadi pertempoeran heibat dengen itoe orang-orang

gaga, jang memang disediaken boewat menoelak se-
rangannja marika itoe.

Di laen fihak, Tjoe Tiat Dji, Lim Yao Tjo, Hiap
In Loodjin, Khoe Giok Lan Ma Teng It, Lim Tjoei
Siong dan Lie Soe Boe jang diwadjibken memboenoeh
pada itoe tiga orang jang dimaoein dengen lantas
toeroen tangan. Kim Boen Hong sekali poen bikin
perlawan keras, tapi ia boekan tandingannja Hiap In
Loodjin, dengen tida banjak soesa iapoenja kapala soeda
dikerdja terpisa sama iapoenja leher. Kim Koei Boe
poen dengen tida banjak soesa soeda dapet dibinasa-
ken oleh Lim Yao Tjo; tjoema Phoa Kiat San sadja
bikin perlawanan keras pada Tjoe Tiat Dji, Ma Teng
It dan katiga soedara Ho (Ho-sie Sam-hiong), dan
oleh kerna orang maoe tangkep idoep padanja, itoe
pakerdjahan ada sedikit soesa, kerna Phoa Kiat San
bikin perlawanan dengen nekat, serta terbantoe djoega
oleh Pek Siauw Koan.

Tapi lantaran itoe orang-orang jang mendjadi marika
poenja lawanan ada achli-achli silat jang ilmoenja
tinggi, achirnja Pek Siauw Koan dapet djoega dibina-
saken, sedeng Phoa Kiat San lantaran soeda mendapet
bebrapa banjak loeka di badannja, merasa jang ia tida
aken bisa terlolos dari marika itoe poenja tangan,
koenjoeng-koenjoeng ia maoe menggorok lehernja
sendiri, tapi dengen sebat lengannja ditimpa oleh bla-
kang goloknja Tjoe Tiat Dji, sedeng Ho Kim Liong
kasiken satoe tendangan keras pada iapoenja dengkoel,
hingga Phoa Kiat San djato roeboeh ka moeka boemi,
dan itoe pedang poen terlepas dari iapoenja tangan.

Tjoe Tiat Dji dan tiga soedara Ho lantas pondong
itoe penghianat dengen tjekelan keras, kamoedian
iaorang berlompat naek ka atas genteng dengen satoe

seroehan keras : ,Ka'adilan soeda dilakoeken ! itoelak
ada pertandahan bahoewa pakerdjahan soeda berhasil.
Seperti angin dan kilat itoe semoewa orang ber-
lompat naek ka alas genteng dan maboer ka djoeroe-
san tembok kota jang sabelah barat, Itoe waktoe dalem
kantoornja soenboe terdjadi kakaloetan besar, sebab
dari saratoes soldadoe pengawal ada lebih dari saparonja
jang mati, dan laen laennja mendapet loeka berat atawa
enteng; sedeng itoe kawanan politie banjakan jang
tjoema brani berseroeh-seroeh sadja dari kadjaoehan,
tapi sedikit sekali jang brani dateng dekat. Maka itoe
kawanan orang gaga dengen tjepat bisa berlaloe dari
kantoor terseboet dengen membawa djoega Phoa Kiat
San sebagi orang tawanan. Oleh kerna itoe pakerdjahan
dilakoeken dengen berbareng dan tjepat, maka pasoe-
kan soldadoe jang memang soeda disediaken di marika
poenja tangsie dan lantas bergerak sabegitoe lekas
kaloe mendapet tanda ada bahaja, itoe waktoe sama
sekali tida kaboeroe dateng menoeloeng ; tjoema marika
jang diwadjibken perkoewatken pendjagahan pada pin-
toe-pintoe kota, sabegitoe lekas iaorang mendapet taoe
terdjadinja itoe bahaja, boeroe boeroe iaorang dateng
mendjaga ka pintoe-pintoe kota; tapi ternjata iaorang
tida katemoeken barang satoe manoesia. Sebab itoe
kawanan orang gaga tida kaloewar dengen mengam-
bil djalan dari pintoe kota.
_ Lantaran itoe orang-orang gaga tida mengambil
djalan ka pintoe kota, dengen gampang sadja iaorang
bisa melolosken diri dari bagian tembok kota jang
soenji, hingga tida satoe manroesia jang taoe kamana
iaorang soeda mengilang hal ini soeda tentoe sadja
membikin sanget heran pada pembesar-pembesar di
kola Thay-goan; tapi pendoedoek negri merasa sanget
poewas sama itoe kedjadian. Kita tinggalken sadja itoe

kawanan ambtenaar dalem kota jang mendijadi bingoeng

dan katakoetan atas terdjadinja itoe pemboenoehan,

tapi tida satoe di antara pemboenoeh jang bisa tertangkep.
L 3 Ed

Di pagi jang brikoetnja Phoa Kiat San digotong
ka sala-satoe poentjak In-tiong-san, di mana ia dipreksa
atas iapoenja segala kadosahan, dan jang mendjadi
hakim, jalah Hiap In Loodjin dengen tferbantoe oleh
Liauw Yan Hweeshio dan Ma Teng It. Phoa Kiat San
disoeroe berdoedoek di depannja itoe medja pengadilan
jang terdiri dari batoe goenoeng, sebab iapoenja
loetoet soeda patah kena ditendang oleh Ho Kim Liong,
hingga ia tida bisa berloetoet lagi.

,Phoa Kiat San, apa kaoe mengakoe soeda berhianat
pada kaoe poenja perkoempoelan dan soedara angkat
Boe Kong Han ?“ menanja Hiap In Loodjin.

»,Doewa-doewanja akoe poengkir keras,“ kata itoe
persakitan. ,Akoe masoek mendjadi perkoempoelan
Hok Beng Sia lantaran terpaksa sama andjoeran ajah-
koe, dan djoega ingin berladjar ilmoe kapandeannja
silat ; sedeng pada Boe Kong Han akoe soeda bikin
poetoes tali perhoeboengan soedara, malah ia dan
Tjoe Tiat Dji poen soeda menjataken itoe perhoeboengan
dipoetoesken, tatkala iaorang dioendang makan dalem
akoe poenja roemah. Hal ini, akoe rasa boleh ditanjaken
pada Tjoe Tiat Dji jang sekarang berada di sini.”

,Bagimana kaoe poenja katerangan, Tjoe Tiat Dji,
berhoeboeng dengen katerangannja Phoa Kiat San
ini ?“ menanja Hiap In Loodjin.

»ltoe hal ada benar kaloe dipandang dari lahirnja
sadja,“ kata Tjoe Tiat Dji; ,tapi dipandang dari batin-
nja, Phoa Kiat San lebih doeloe sceda berhianat, sebab
ia telah bikia perhoeboengan pada Kim Koei Boe,

jang sabetoelnja ia soeda tangkep, roepanja lantaran
mendapet djandjian bagoes, lantas sadja ia lepasken
itoe orang Boan, kamoedian ia berdjoesta pada kita
berdoea, dengen begitoe, ia soeda berhianat pada sa-
belonnja tali persoedarahan dipoetoesken. Sedeng ia-
poenja alesan tentang ,terpaksa“ masoek kita poenja
perkoempoelan lantaran maoe mejakinken ilmoe silat,
itoelah menjataken sadja iapoenja kapalsoean. Maka
akoe minta soepaja didjalanken hoekoeman pada ini
orang jang mendjadi penghianat doewa kali, dengen
hoekoeman pitjis sampe toeboenja mendjadi antjoer
leboer.“

Baroe sadja Tjoe Tiat Dji abis bitjara mendadak
dari bawah goenoeng kadengeran soewara meriam
sebagi djoega goenoeng roeboeh kerasnja. Semoewa
orang jang berada di sitoe djadi sanget terkedjoet,
katjoewali Hiap In Loodjin jang tinggal sabar dan
Phoa Kiat San jang merasa kagirangan.

»Kaoe kliroe, Phoa Kiat San, djika kaoe rasa jang
kaoe poenja diri aken terbebas dari hoekoeman,“ kata
Hiap In Loodjin sembari tertawa, ,kerna biar poen
di bawah goenoeng sekarang ada dateng pasoekan
Boan jang maoe menangkep pada kita, toch kaoe
aken mandapet hoekoeman jang sanget ngerih,“

»oekalian soedara jang berhadlir di sini, djangan
koewatir satoe apa atas kedatengannja itoe pasoekan
Boan,“ kata Hiap In Loodjin, ,sebab akoe poen ada
poenja akal jang sengadja diatoer lebih doeloe. Mari
bantoein akoe mengiket pada ini penghianat di moe-
loetnja itoe gowa batoe di sabelah sana.“

Dalem sedikit sa’at kamoedian Phoa Kiat San soeda
diringkoes dengen moeloet tersoempel, tapi dalem
keadahan berdiri di tengah-tengahnja itoe gowa, ka-

— 186 —

kamoedian ia persilahken semoewa orang masoek ka
dalem itoe gowa, dan tjoema Hiap I Loodjin bersama
tapoenja tjoetjoe prampoewan sadja jang tinggal me-
noenggoe di moeloetnja itoe gowa dengen memegang
satoe gendewa dan bebrapa banjak anak panah di
masing-masing poenja tangan.

Tida lama kamoedian bebrapa soldadoe kaliatan
mandjat ka atas dari bawahnja itoe goenoeng Ser ! ser !
kadengeran doewa anak panah jang dilepasken oleh
itoe aki dan tjoetjoe, doewa di antara itoe soldadoe
lantas djato tergoeling dengen di masing-masing poe-
nja dada tertantjep oleh itoe doewa anak panah. Itoe
kawanan soldadoe jang semingkin lama djadi seming-
kin banjak lantas melepasken marika poenja anak
panah seperti oedjan lebatnja, semoewa ditoedjoeken
pada Phoa Kiat San, hingga dalem sakedjepan mata
sadja iapoenja badan soeda penoeh tertantjep oleh
poeloehan anak panah, sedeng itoe aki dan tjoetjoe
prampoean, lagi satoe kali pentang marika poenja gen-
dewa-gendewa sembari rcbah di moeloetnjaitoe gowa,
dan kombali doewa soldadoe roeboeh dan melajang
djiwanja. '

Fihaknja itoe kawanan soldadoe poen membales
menembak sama marika poenja gendewa-gendewa,
hingga badannja Phoa Kiat San djadi penoeh sama
anak-anak panah jang menantjep sebagi djoega me-
nantjep di gombolan alang-alang jang sanget lebat.
Boewat katiga kalinja itoe aki dan tjoetjoe malepasken
marika poenja anak panah, dan disamboet semingkin
seroeh oleh itoe pasoekan soldadoe jang terdiri dari
limaratoes orang, hingga badannja Phoa Kiat San
djadi antjoer bebrapa keping dan tali-talinja jang
mengiket poen djadi poetoes.

Hiap In Loodjin kasi tanda soepaja tjoetjoe pram-
poewannja moendoer ka dalem gowa, kamoedian ia
lantas tarik satoe gagang besi jang berada di dinding-
nja itoe gowa, sasa'at itoe djoega, kadengeran soewara
berotokan keras, satoe batoe lantas toeroen menoe-
toepin lobangnja itoe gowa, sedeng di sabelah loewar
dari atas ada mengglinding riboean batoe besar ketjil
jang semingkin lama djadi semingkin tjepet menoedjoe
ka djoeroesannja itoe kawanan soldadoe, hingga ber-
bareng dengen itoe lantas kadengeran satoe seroehan
jang sanget rioe dan keras, kamoedian keadahan
dengen pelahan mendjadi soenji kombali, katjoewali
soewaranja batoe-batoe jang masi mengglinding ka
bawah dan belon sampe di bagian tanah jang datar.

Hiap In Loodjin lantas dorong kombali itoe ga-
gang besi ka dalemnja dinding batoe dari itoe gowa,
dan dengen pelahan itoe batoe besar jang menoetoepin
itoe gowa djadi terboeka kombali. Tatkala semoewa
orang kaloewar kombali dari dalem itoe gowa, dengen
lantas iaorang menampak keadahan loewar Dbiasa.
Keadahan di depannja gowa terseboet, jang tadinja
penoeh sama roempoet dan djoega pepoehoenan
ketjil, sekarang soeda mendjadi goendoel sama sekali
dalem keadahan tjeglak-tjeglok bekas katimpa batoe-
batoe besar dan ketjil, sedeng maitnja Phoa Kiat San
dan itoe kawanan soldadoe, satoe poen tida tertam-
pak, kerna semoewanja soeda tersapoe bersih oleh
itoe batoe-batoe jang toeroen dari sabelah atas seperti
aer bandjir.

Sembari berdjalan Hiap In Loodjin tjeritaken
bahoewa itoe persediahan ia soeda lakoeken sadari
banjak taon berselang, perloenja boewat melindoengin
diri dari penangkepannja soldadoe atawa politie Boan,

kamoedian melolcsken diri dari laen lobing gowa
jang ia sengadja bikin di sabelah blakang, dan seka-
rang dengen kabetoelan sekali bisa digoenaken boe:
wat ini kapearloean.

Di sepandjang djalan itoe orang-orang gaga
menampak banjak sekali mait-mait jang menjangkoet
sana-sini, semoewanja soeda tida karoewan matjem
lantaran kena katimpa atawa poen kagiles oleh itoe
batoe-batoe besar. Menoeroet doegahan boleh djadi
tida satoe di antara itoe kawanan soldadoe Boan
jang bisa terlolos dari itoe bahaja.

Sesampenja di roemah, Hiap In Loodjin lantes
ringkesin iapoenja barang-barang jang perloe, adjak
semoewa orang maboer ka djoeroesan barat melintasin
boekit Lu Liang San dan menjebrangin Soengei Koening,
oempatken diri di Hoa-san dalem bilangannja Siamsay,
jaitoe sala-satoe sarang peranti mengoempetnja anggota
dari Hok Beng Sia djika hadepken bahaja besar.

ltoe pemboenoehan di dalem kantoor soenboe di
Thay-goan teroes mendjadi satoe perkara gelap, sedeng
Sam-kiat-tjoen di Tek-tjioe koetika digrebek oleh pa-
soekan politie, ternjata soeda kosong tida ada barang
saloe pendoedoeknja,

Hiap In Loodjin poengoet Tjoe Tiat Dji sebagi
iapoenja tjoetjoe mantoe, dan itoe orang-orang gaga
pada sasoedanja fihak politie dan pamarentah moelai
kendoran mengoeroes itoe perkara, masing-masing
balik poelang ka marika poenja tempat kadiaman dan
siarken teroes itoe angen-angen revolutionair dengen
mendiriken roepa-roepa perkoempoelan resia, seperti
Ko Lo Hwee, Tiong Hin Hwee, Sam Thiam Hwee
dan sebaginja. Tjoema sadja, lantaran pengaroehnija




— 139 -
bangsa Boan ada sanget besar, jaitoe terbantoe dengen
bebrapa banjak penghianat jang sematjem Phoa Kiat
San, saratoes taon lebih kamoedian, baroelah itoe
pergerakan revolutie bisa berhasil atas pimpinannja

dr. Sun Yat Sen, bapa dari Rupubliek Tiongkok jang
sekarang.

TAMAT,

Boelan Juni aken dimoeat:

